
† ΚΥΡΙΑΚΗ ΚΖ´ (ΙΔ´ ΛΟΥΚΑ)
Μνή​μη τοῦ Ὁ​σί​ου καὶ θε​ο​φό​ρου Πα​τρὸς ἡ​μῶν Πορ​φυ​ρί​ου τοῦ Καυ​σο​κα​λυ​βί​του, τοῦ δι​ο​ρα​τι​κοῦ καὶ θαυ​μα​τουρ​γοῦ.

Ἦ​χος β´. Ἑ​ω​θι​νὸν ε´.
* * * * *

ΕΝ Τῼ ΜΕΓΑΛῼ ΕΣΠΕΡΙΝῼ

Ὁ ἱ​ε​ρεύς· Εὐ​λο​γη​τὸς ὁ Θε​ὸς ἡ​μῶν, πάν​το​τε, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.
Ὁ ἀ​να​γνώ​στης· Ἀ​μήν.
Kαὶ ἄρ​χε​ται ὁ προ​ε​στὼς ἢ ὁ ἀ​να​γνώ​στης ἀ​να​γι​νώ​σκων τὸν προ​οι​μι​α​κὸν ψαλ​μόν, λέ​γων οὕ​τω·

Δεῦτε, προσκυνήσωμεν καὶ προσπέσωμεν τῷ βασιλεῖ ἡμῶν Θεῷ.
Δεῦτε, προσκυνήσωμεν καὶ προσπέσωμεν Χριστῷ τῷ βασιλεῖ ἡμῶν Θεῷ.
Δεῦτε, προσκυνήσωμεν καὶ προσπέσωμεν αὐτῷ, Χριστῷ τῷ βασιλεῖ καὶ Θεῷ ἡμῶν.

Ψαλμὸς ργ´ (103).

Εὐλόγει, ἡ ψυχή μου, τὸν Κύριον· Κύριε ὁ Θεός μου, ἐμεγαλύνθης σφόδρα. Ἐξομολόγησιν καὶ μεγαλοπρέπειαν ἐνεδύσω, ἀναβαλλόμενος φῶς ὡς ἱμάτιον. Ἐκτείνων τὸν οὐρανὸν ὡσεὶ δέῤῥιν, ὁ στεγάζων ἐν ὕδασι τὰ ὑπερῷα αὐτοῦ. Ὁ τιθεὶς νέφη τὴν ἐπίβασιν αὐτοῦ, ὁ περιπατῶν ἐπὶ πτερύγων ἀνέμων. Ὁ ποιῶν τοὺς Ἀγγέλους αὐτοῦ πνεύματα, καὶ τοὺς λειτουργοὺς αὐτοῦ πυρὸς φλόγα. Ὁ θεμελιῶν τὴν γῆν ἐπὶ τὴν ἀσφάλειαν αὐτῆς, οὐ κλιθήσεται εἰς τὸν αἰῶνα τοῦ αἰῶνος. Ἄβυσσος ὡς ἱμάτιον τὸ περιβόλαιον αὐτοῦ, ἐπὶ τῶν ὀρέων στήσονται ὕδατα. Ἀπὸ ἐπιτιμήσεώς σου φεύξονται, ἀπὸ φωνῆς βροντῆς σου δειλιάσουσιν. Ἀναβαίνουσιν ὄρη, καὶ καταβαίνουσι πεδία εἰς τὸν τόπον, ὃν ἐθεμελίωσας αὐτά. Ὅριον ἔθου, ὃ οὐ παρελεύσονται, οὐδὲ ἐπιστρέψουσι καλῦψαι τὴν γῆν. Ὁ ἐξαποστέλλων πηγὰς ἐν φάραγξιν, ἀναμέσον τῶν ὀρέων διελεύσονται ὕδατα. Ποτιοῦσι πάντα τὰ θηρία τοῦ ἀγροῦ, προσδέξονται ὄναγροι εἰς δίψαν αὐτῶν. Ἐπ᾿ αὐτὰ τὰ πετεινὰ τοῦ οὐρανοῦ κατασκηνώσει· ἐκ μέσου τῶν πετρῶν δώσουσι φωνήν. Ποτίζων ὄρη ἐκ τῶν ὑπερῴων αὐτοῦ· ἀπὸ καρποῦ τῶν ἔργων σου χορτασθήσεται ἡ γῆ. Ὁ ἐξανατέλλων χόρτον τοῖς κτήνεσι, καὶ χλόην τῇ δουλείᾳ τῶν ἀνθρώπων. Τοῦ ἐξαγαγεῖν ἄρτον ἐκ τῆς γῆς, καὶ οἶνος εὐφραίνει καρδίαν ἀνθρώπου. Τοῦ ἱλαρῦναι πρόσωπον ἐν ἐλαίῳ· καὶ ἄρτος καρδίαν ἀνθρώπου στηρίζει. Χορτασθήσονται τὰ ξύλα τοῦ πεδίου, αἱ κέδροι τοῦ Λιβάνου ἃς ἐφύτευσας. Ἐκεῖ στρουθία ἐννοσσεύσουσι, τοῦ ἐρωδιοῦ ἡ κατοικία ἡγεῖται αὐτῶν. Ὄρη τὰ ὑψηλὰ ταῖς ἐλάφοις, πέτρα καταφυγὴ τοῖς λαγωοῖς. Ἐποίησε σελήνην εἰς καιρούς· ὁ ἥλιος ἔγνω τὴν δύσιν αὐτοῦ. Ἔθου σκότος, καὶ ἐγένετο νύξ· ἐν αὐτῇ διελεύσονται πάντα τὰ θηρία τοῦ δρυμοῦ. Σκύμνοι ὠρυόμενοι τοῦ ἁρπάσαι, καὶ ζητῆσαι παρὰ τῷ Θεῷ βρῶσιν αὐτοῖς. Ἀνέτειλεν ὁ ἥλιος, καὶ συνήχθησαν, καὶ εἰς τὰς μάνδρας αὐτῶν κοιτασθήσονται. Ἐξελεύσεται ἄνθρωπος ἐπὶ τὸ ἔργον αὐτοῦ, καὶ ἐπὶ τὴν ἐργασίαν αὐτοῦ ἕως ἑσπέρας. Ὡς ἐμεγαλύνθη τὰ ἔργα σου, Κύριε· πάντα ἐν σοφίᾳ ἐποίησας· ἐπληρώθη ἡ γῆ τῆς κτίσεώς σου. Αὕτη ἡ θάλασσα ἡ μεγάλη καὶ εὐρύχωρος· ἐκεῖ ἑρπετά, ὧν οὐκ ἔστιν ἀριθμός, ζῷα μικρὰ μετὰ μεγάλων. Ἐκεῖ πλοῖα διαπορεύονται· δράκων οὗτος, ὃν ἔπλασας ἐμπαίζειν αὐτῇ. Πάντα πρὸς σὲ προσδοκῶσι, δοῦναι τὴν τροφὴν αὐτῶν εἰς εὔκαιρον. Δόντος σου αὐτοῖς, συλλέξουσιν. Ἀνοίξαντός σου τὴν χεῖρα, τὰ σύμπαντα πλησθήσονται χρηστότητος· ἀποστρέψαντος δέ σου τὸ πρόσωπον, ταραχθήσονται. Ἀντανελεῖς τὸ πνεῦμα αὐτῶν, καὶ ἐκλείψουσι, καὶ εἰς τὸν χοῦν αὐτῶν ἐπιστρέψουσιν. Ἐξαποστελεῖς τὸ πνεῦμά σου, καὶ κτισθήσονται, καὶ ἀνακαινιεῖς τὸ πρόσωπον τῆς γῆς. Ἤτω ἡ δόξα Κυρίου εἰς τοὺς αἰῶνας· εὐφρανθήσεται Κύριος ἐπὶ τοῖς ἔργοις αὐτοῦ. Ὁ ἐπιβλέπων ἐπὶ τὴν γῆν, καὶ ποιῶν αὐτὴν τρέμειν· ὁ ἁπτόμενος τῶν ὀρέων καὶ καπνίζονται. ᾌσω τῷ Κυρίῳ ἐν τῇ ζωῇ μου, ψαλῶ τῷ Θεῷ μου ἕως ὑπάρχω. Ἡδυνθείη αὐτῷ ἡ διαλογή μου, ἐγὼ δὲ εὐφρανθήσομαι ἐπὶ τῷ Κυρίῳ. Ἐκλείποιεν ἁμαρτωλοὶ ἀπὸ τῆς γῆς, καὶ ἄνομοι, ὥστε μὴ ὑπάρχειν αὐτούς. Εὐλόγει, ἡ ψυχή μου, τὸν Κύριον.

Καὶ πάλιν. Ὁ ἥλιος ἔγνω τὴν δύσιν αὐτοῦ· ἔθου σκότος, καὶ ἐγένετο νύξ. Ὡς ἐμεγαλύνθη τὰ ἔργα σου, Κύριε· πάντα ἐν σοφίᾳ ἐποίησας.

Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν. Ἀλληλούϊα, Ἀλληλούϊα, Ἀλληλούϊα. Δόξα σοι ὁ Θεός (ἐκ γ´). Ἡ ἐλπὶς ἡμῶν, Κύριε, δόξα σοι.

Συ​να​πτὴ με​γά​λη ὑ​πὸ τοῦ Δι​α​κό​νου·

ΤΑ ΕΙΡΗΝΙΚΑ

Ὁ δι​ά​κο​νος· Ἐν εἰ​ρή​νῃ τοῦ Κυ​ρί​ου δε​η​θῶ​μεν κτλ.

Οἱ δὲ χο​ροὶ εἰς ἑ​κά​στην δέ​η​σιν τὸ Κύ​ρι​ε, ἐ​λέ​η​σον μέ​χρι καὶ τῆς Ἀν​τι​λα​βοῦ, σῶ​σο​ν...

Ὁ δι​ά​κο​νος· Τῆς Πα​να​γί​ας, ἀ​χράν​του...

Ὁ χο​ρός· Σοί, Κύ​ρι​ε.

Ὁ ἱ​ε​ρεύς· Ὅ​τι πρέ​πει σοι πᾶ​σα δό​ξα...

Ὁ χορός· Ἀμήν.

* * *

Η ΣΤΙΧΟΛΟΓΙΑ ΤΟΥ ΨΑΛΤΗΡΙΟΥ

Στι​χο​λο​γοῦ​μεν τοῦ, Μα​κά​ρι​ος ἀ​νήρ, 
τὴν α´ στά​σιν.

Ψαλμὸς α´ (1).
Τῷ Δαυΐδ, ἀνεπίγραφος παρ᾿ Ἑβραίοις.

Μακάριος ἀνήρ, ὃς οὐκ ἐπορεύθη ἐν βουλῇ ἀσεβῶν καὶ ἐν ὁδῷ ἁμαρτωλῶν οὐκ ἔστη καὶ ἐπὶ καθέδρᾳ λοιμῶν οὐκ ἐκάθισεν.

Ἀλλ᾿ ἢ ἐν τῷ νόμῳ Κυρίου τὸ θέλημα αὐτοῦ, καὶ ἐν τῷ νόμῳ αὐτοῦ μελετήσει ἡμέρας καὶ νυκτός.

Καὶ ἔσται ὡς τὸ ξύλον τὸ πεφυτευμένον παρὰ τὰς διεξόδους τῶν ὑδάτων, ὃ τὸν καρπὸν αὐτοῦ δώσει ἐν καιρῷ αὐτοῦ, καὶ τὸ φύλλον αὐτοῦ οὐκ ἀποῤῥυήσεται καὶ πάντα, ὅσα ἂν ποιῇ, κατευοδωθήσεται.

Οὐχ οὕτως οἱ ἀσεβεῖς, οὐχ οὕτως· ἀλλ᾿ ἢ ὡσεὶ χνοῦς, ὃν ἐκρίπτει ὁ ἄνεμος ἀπὸ προσώπου τῆς γῆς.

Διὰ τοῦτο οὐκ ἀναστήσονται ἀσεβεῖς ἐν κρίσει, οὐδὲ ἁμαρτωλοὶ ἐν βουλῇ δικαίων.

Ὅτι γινώσκει Κύριος ὁδὸν δικαίων, καὶ ὁδὸς ἀσεβῶν ἀπολεῖται.

Ψαλμὸς β´ (2).
Ψαλμὸς τῷ Δαυΐδ.

Ἱνατί ἐφρύαξαν ἔθνη καὶ λαοὶ ἐμελέτησαν κενά;

Παρέστησαν οἱ βασιλεῖς τῆς γῆς, καὶ οἱ ἄρχοντες συνήχθησαν ἐπὶ τὸ αὐτὸ κατὰ τοῦ Κυρίου καὶ κατὰ τοῦ χριστοῦ αὐτοῦ.

Διαῤῥήξωμεν τοὺς δεσμοὺς αὐτῶν καὶ ἀποῤῥίψωμεν ἀφ᾿ ἡμῶν τὸν ζυγὸν αὐτῶν.

Ὁ κατοικῶν ἐν οὐρανοῖς ἐκγελάσεται αὐτούς, καὶ ὁ Κύριος ἐκμυκτηριεῖ αὐτούς.

Τότε λαλήσει πρὸς αὐτοὺς ἐν ὀργῇ αὐτοῦ καὶ ἐν τῷ θυμῷ αὐτοῦ ταράξει αὐτούς.

Ἐγὼ δὲ κατεστάθην βασιλεὺς ὑπ᾿ αὐτοῦ ἐπὶ Σιὼν ὄρος τὸ ἅγιον αὐτοῦ, διαγγέλλων τὸ πρόσταγμα Κυρίου.

Κύριος εἶπε πρός με· υἱός μου εἶ σύ. Ἐγὼ σήμερον γεγέννηκά σε.

Αἴτησαι παρ᾿ ἐμοῦ, καὶ δώσω σοι ἔθνη τὴν κληρονομίαν σου, καὶ τὴν κατάσχεσίν σου τὰ πέρατα τῆς γῆς.

Ποιμανεῖς αὐτοὺς ἐν ῥάβδῳ σιδηρᾷ, ὡς σκεύη κεραμέως συντρίψεις αὐτούς.

Καὶ νῦν, βασιλεῖς, σύνετε· παιδεύθητε, πάντες οἱ κρίνοντες τὴν γῆν.

Δουλεύσατε τῷ Κυρίῳ ἐν φόβῳ, καὶ ἀγαλλιᾶσθε αὐτῷ ἐν τρόμῳ.

Δράξασθε παιδείας, μήποτε ὀργισθῇ Κύριος καὶ ἀπολεῖσθε ἐξ ὁδοῦ δικαίας, ὅταν ἐκκαυθῇ ἐν τάχει ὁ θυμὸς αὐτοῦ.

Μακάριοι πάντες οἱ πεποιθότες ἐπ᾿ αὐτῷ.

Ψαλμὸς γ´ (3).
Ψαλμὸς τῷ Δαυΐδ, ὁπότε ἀπεδίδρασκεν 
ἀπὸ προσώπου Ἀβεσσαλὼμ 
τοῦ υἱοῦ αὐτοῦ ἐν τῇ ἐρήμῳ.

Κύριε, τί ἐπληθύνθησαν οἱ θλίβοντές με; πολλοὶ ἐπανίστανται ἐπ᾿ ἐμέ.

Πολλοὶ λέγουσι τῇ ψυχῇ μου· οὐκ ἔστι σωτηρία αὐτῷ ἐν τῷ Θεῷ αὐτοῦ.

Σὺ δέ, Κύριε, ἀντιλήπτωρ μου εἶ, δόξα μου, καὶ ὑψῶν τὴν κεφαλήν μου.

Φωνῇ μου πρὸς Κύριον ἐκέκραξα, καὶ ἐπήκουσέ μου ἐξ ὄρους ἁγίου αὐτοῦ.

Ἐγὼ ἐκοιμήθην καὶ ὕπνωσα· ἐξηγέρθην, ὅτι Κύριος ἀντιλήψεταί μου.

Οὐ φοβηθήσομαι ἀπὸ μυριάδων λαοῦ τῶν κύκλῳ συνεπιτιθεμένων μοι.

Ἀνάστα, Κύριε, σῶσόν με, ὁ Θεός μου· ὅτι σὺ ἐπάταξας πάντας τοὺς ἐχθραίνοντάς μοι ματαίως, ὀδόντας ἁμαρτωλῶν συνέτριψας.

Τοῦ Κυρίου ἡ σωτηρία, καὶ ἐπὶ τὸν λαόν σου ἡ εὐλογία σου.

Δόξα. Καὶ νῦν. Ἀλληλούϊα.

Εἶ​τα·

Συ​να​πτὴ μι​κρά, μεθ᾿ ἣν ἐκ​φώ​νη​σις· 
Ὅ​τι σὸν τὸ κρά​τος...

* * *

ΟΙ ΕΠΙΛΥΧΝΙΟΙ ΨΑΛΜΟΙ

Ψαλ​μὸς ρμ´ (140).

Ἦ​χος β´.

Κύ​ρι​ε, ἐ​κέ​κρα​ξα πρὸς σέ, εἰ​σά​κου​σόν μου· εἰ​σά​κου​σόν μου, Κύ​ρι​ε. Κύ​ρι​ε, ἐ​κέ​κρα​ξα πρὸς σέ, εἰ​σά​κου​σόν μου· πρό​σχες τῇ φω​νῇ τῆς δε​ή​σε​ώς μου ἐν τῷ κε​κρα​γέ​ναι με πρὸς σέ. Εἰ​σά​κου​σόν μου, Κύ​ρι​ε.

Κα​τευ​θυν​θή​τω ἡ προ​σευ​χή μου ὡς θυ​μί​α​μα ἐ​νώ​πι​όν σου, ἔ​παρ​σις τῶν χει​ρῶν μου θυ​σί​α ἑ​σπε​ρι​νή. Εἰ​σά​κου​σόν μου, Κύ​ρι​ε.

Θοῦ, Κύ​ρι​ε, φυ​λα​κὴν τῷ στό​μα​τί μου, καὶ θύ​ραν πε​ρι​ο​χῆς πε​ρὶ τὰ χεί​λη μου.

Μὴ ἐκ​κλί​νῃς τὴν καρ​δί​αν μου εἰς λό​γους πο​νη​ρί​ας, τοῦ προ​φα​σί​ζε​σθαι προ​φά​σεις ἐν ἁ​μαρ​τί​αις,

Σὺν ἀν​θρώ​ποις ἐρ​γα​ζο​μέ​νοις τὴν ἀ​νο​μί​αν, καὶ οὐ μὴ συν​δυ​ά​σω με​τὰ τῶν ἐ​κλε​κτῶν αὐ​τῶν.

Παι​δεύ​σει με δί​και​ος ἐν ἐ​λέ​ει καὶ ἐ​λέγ​ξει με, ἔ​λαι​ον δὲ ἁ​μαρ​τω​λοῦ μὴ λι​πα​νά​τω τὴν κε​φα​λήν μου.

Ὅ​τι ἔ​τι καὶ ἡ προ​σευ​χή μου ἐν ταῖς εὐ​δο​κί​αις αὐ​τῶν· κα​τε​πό​θη​σαν ἐ​χό​με​να πέ​τρας οἱ κρι​ταὶ αὐ​τῶν.

Ἀ​κού​σον​ται τὰ ῥή​μα​τά μου, ὅ​τι ἡ​δύν​θη​σαν· ὡ​σεὶ πά​χος γῆς ἐρ​ρά​γη ἐ​πὶ τῆς γῆς, δι​ε​σκορ​πί​σθη τὰ ὀ​στᾶ αὐ​τῶν πα​ρὰ τὸν ᾅ​δην.

Ὅ​τι πρὸς σέ, Κύ​ρι​ε Κύ​ρι​ε, οἱ ὀ​φθαλ​μοί μου· ἐ​πὶ σοὶ ἤλ​πι​σα, μὴ ἀν​τα​νέ​λῃς τὴν ψυ​χήν μου.

Φύ​λα​ξόν με ἀ​πὸ πα​γί​δος, ἧς συ​νε​στή​σαν​τό μοι, καὶ ἀ​πὸ σκαν​δά​λων τῶν ἐρ​γα​ζο​μέ​νων τὴν ἀ​νο​μί​αν.

Πε​σοῦν​ται ἐν ἀμ​φι​βλή​στρῳ αὐ​τῶν οἱ ἁ​μαρ​τω​λοί· κα​τὰ μό​νας εἰ​μὶ ἐ​γώ, ἕ​ως ἂν πα​ρέλ​θω.

Ψαλ​μὸς ρμα´ (141).

Φω​νῇ μου πρὸς Κύ​ρι​ον ἐ​κέ​κρα​ξα, φω​νῇ μου πρὸς Κύ​ρι​ον ἐ​δε​ή​θην.

Ἐκ​χε​ῶ ἐ​νώ​πι​ον αὐ​τοῦ τὴν δέ​η​σίν μου, τὴν θλῖ​ψίν μου ἐ​νώ​πι​ον αὐ​τοῦ ἀ​παγ​γε​λῶ.

Ἐν τῷ ἐ​κλεί​πειν ἐξ ἐ​μοῦ τὸ πνεῦ​μά μου, καὶ σὺ ἔ​γνως τὰς τρί​βους μου.

Ἐν ὁ​δῷ ταύ​τῃ, ᾗ ἐ​πο​ρευ​ό​μην, ἔ​κρυ​ψαν πα​γί​δα μοι.

Κα​τε​νό​ουν εἰς τὰ δε​ξι​ὰ καὶ ἐ​πέ​βλε​πον, καὶ οὐκ ἦν ὁ ἐ​πι​γι​νώ​σκων με.

Ἀ​πώ​λε​το φυ​γὴ ἀπ᾿ ἐ​μοῦ, καὶ οὐκ ἔ​στιν ὁ ἐκ​ζη​τῶν τὴν ψυ​χήν μου.

Ἐ​κέ​κρα​ξα πρὸς σέ, Κύ​ρι​ε· εἶ​πα· Σὺ εἶ ἡ ἐλ​πίς μου, με​ρίς μου εἶ, ἐν γῇ ζών​των.

Πρό​σχες πρὸς τὴν δέ​η​σίν μου, ὅ​τι ἐ​τα​πει​νώ​θην σφό​δρα.

Ῥῦ​σαί με ἐκ τῶν κα​τα​δι​ω​κόν​των με, ὅ​τι ἐ​κρα​ται​ώ​θη​σαν ὑ​πὲρ ἐ​μέ.

Ἱ​στῶ​μεν Στί​χους ι´, καὶ ψάλ​λο​μεν Στι​χη​ρὰ Ἀ​να​στά​σι​μα δ´ καὶ Ϛ´ ἐκ τῆς φυλλάδος τοῦ Ἁγίου.

Στι​χη​ρὰ Ἀ​να​στά​σι​μα τῆς Ὀ​κτω​ή​χου.

Ἦ​χος β´.

Στίχ. α´. Ἐ​ξά​γα​γε ἐκ φυ​λα​κῆς τὴν ψυ​χήν μου τοῦ ἐ​ξο​μο​λο​γή​σα​σθαι τῷ ὀ​νό​μα​τί σου.

Τὸν πρὸ αἰ​ώ​νων ἐκ Πα​τρὸς γεν​νη​θέν​τα, τὸν Θε​ὸν Λό​γον σαρ​κω​θέν​τα, ἐκ Παρ​θέ​νου Μα​ρί​ας, δεῦ​τε προ​σκυ​νή​σω​μεν· Σταυ​ρὸν γὰρ ὑ​πο​μεί​νας, τῇ τα​φῇ πα​ρε​δό​θη, ὡς αὐ​τὸς ἠ​θέ​λη​σε, καὶ ἀ​να​στὰς ἐκ νε​κρῶν, ἔ​σω​σέ με τὸν πλα​νώ​με​νον ἄν​θρω​πον.

Στίχ. β´. Ἐ​μὲ ὑ​πο​με​νοῦ​σι δί​και​οι, ἕ​ως οὗ ἀν​τα​πο​δῷς μοι.

Χρι​στὸς ὁ Σω​τὴρ ἡ​μῶν, τὸ καθ᾿ ἡ​μῶν χει​ρό​γρα​φον προ​ση​λώ​σας, τῷ Σταυ​ρῷ ἐ​ξή​λει​ψε, καὶ τοῦ θα​νά​του τὸ κρά​τος κα​τήρ​γη​σε. Προ​σκυ​νοῦ​μεν αὐ​τοῦ τὴν τρι​ή​με​ρον ἔ​γερ​σιν.

Στίχ. γ´. Ἐκ βα​θέ​ων ἐ​κέ​κρα​ξά σοι, Κύ​ρι​ε· Κύ​ρι​ε, εἰ​σά​κου​σον τῆς φω​νῆς μου.

Σὺν Ἀρ​χαγ​γέ​λοις ὑ​μνή​σω​μεν, Χρι​στοῦ τὴν ἀ​νά​στα​σιν· αὐ​τὸς γὰρ λυ​τρω​τής ἐ​στι, καὶ Σω​τὴρ τῶν ψυ​χῶν ἡ​μῶν· καὶ ἐν δό​ξῃ φο​βε​ρᾷ, καὶ κρα​ται​ᾷ δυ​νά​μει, πά​λιν ἔρ​χε​ται, κρῖ​ναι κό​σμον, ὃν ἔ​πλα​σεν.

Ἕ​τε​ρα Στι​χη​ρὰ Ἀ​να​το​λι​κά.

Στίχ. δ´. Γε​νη​θή​τω τά ὦ​τά σου προ​σέ​χον​τα εἰς τὴν φω​νὴν τῆς δε​ή​σε​ώς μου.

Σὲ τὸν σταυ​ρω​θέν​τα καὶ τα​φέν​τα, Ἄγ​γε​λος ἐ​κή​ρυ​ξε Δε​σπό​την, καὶ ἔ​λε​γε ταῖς γυ​ναι​ξί· Δεῦ​τε ἴ​δε​τε, ὅ​που ἔ​κει​το ὁ Κύ​ρι​ος· ἀ​νέ​στη γάρ, κα​θὼς εἶ​πεν, ὡς παν​το​δύ​να​μος· δι​ό σε προ​σκυ​νοῦ​μεν, τὸν μό​νον ἀ​θά​να​τον. Ζω​ο​δό​τα Χρι​στέ, ἐ​λέ​η​σον ἡ​μᾶς.

Στιχηρὰ Προσόμοια τοῦ Ἁγίου Πορφυρίου.

Ποί​η​μα Εὐ​αγ​γέ​λου Χρ. Κα​ρα​δή​μου
Θε​ο​λό​γου - Φι​λο​λό​γου

Ἦ​χος δ´. Ὡς γεν​ναῖ​ον ἐν Μάρ​τυ​σιν.

Στίχ. ε´. Ἐ​ὰν ἀ​νο​μί​ας πα​ρα​τη​ρή​σῃς, Κύ​ρι​ε Κύ​ρι​ε, τίς ὑ​πο​στή​σε​ται; ὅ​τι πα​ρὰ σοὶ ὁ ἱ​λα​σμός ἐ​στιν.

Τῆς Ἑλ​λά​δος φι​λέ​ορ​τοι, * γῆς ἁ​πά​σης θε​ό​φρο​νες, * συ​νελ​θόν​τες σή​με​ρον εὐ​φη​μή​σω​μεν * τὸν θεῖ​ον ὄν​τως Πορ​φύ​ρι​ον, * τὸν βί​ῳ ἰ​σάγ​γε​λον, * καὶ προ​φή​την ἀ​λη​θῶς, * ὀρ​θο​δό​ξων ἀ​γλά​ϊ​σμα * καὶ τὸ καύ​χη​μα, * τῆς Τρι​ά​δος τὸν μύ​στην, τὸν τὴν χά​ριν, * τα​πει​νώ​σει δου​λω​θέν​τα, * τοῦ Πα​ρα​κλή​του πλου​τή​σαν​τα.

Στίχ. Ϛ´. Ἕ​νε​κεν τοῦ ὀ​νό​μα​τός σου ὑ​πέ​μει​νά σε, Κύ​ρι​ε· ὑ​πέ​μει​νεν ἡ ψυ​χή μου εἰς τὸν λό​γον σου, ἤλ​πι​σεν ἡ ψυ​χή μου ἐ​πὶ τὸν Κύ​ρι​ον.

Ἐν τῷ Ἄ​θω​νι ἤν​θη​σας * ὥ​σπερ ἄν​θος μυ​ρί​πνο​ον, * καὶ τὰ πλή​θη εὔ​φρα​νας τῇ ἡ​δύ​τη​τι * τῆς τοῦ σοῦ λό​γου ἁ​πλό​τη​τος· * καί, θεί​ᾳ πρα​ό​τη​τι, * εἰ​ρη​νεύ​ων τὰς ψυ​χάς, * πρὸς λι​μέ​να τὸν εὔ​δι​ον * ἄ​γεις ἅ​παν​τας, * εἰς Χρι​στοῦ τὴν ἁ​γί​αν Ἐκ​κλη​σί​αν, * ἔν​θα ἔ​στι σω​τη​ρί​α * καὶ πα​ρα​δεί​σου ἀ​πό​λαυ​σις.

Στίχ. ζ´. Ἀ​πὸ φυ​λα​κῆς πρω​ΐ​ας μέ​χρι νυ​κτός, ἀ​πὸ φυ​λα​κῆς πρω​ΐ​ας ἐλ​πι​σά​τω Ἰσ​ρα​ὴλ ἐ​πὶ τὸν Κύ​ρι​ον.

Ὡς ἀ​στὴρ φα​ει​νό​τα​τος * ἐξ Εὐ​βοί​ας ἀ​νέ​τει​λας, * κα​ταυ​γά​ζων ἅ​πα​σαν τὴν ὑ​φή​λι​ον * τῶν χα​ρι​σμά​των ταῖς λάμ​ψε​σιν * καὶ ὅ​λῃ λαμ​πρό​τη​τι * σῆς ἁ​γί​ας βι​ο​τῆς, * τῶν ὁ​σί​ων, Πορ​φύ​ρι​ε, * ἐγ​καλ​λώ​πι​σμα· * τῆς ἀ​γά​πης δ᾿ ἐν​σάρ​κω​σις ἐ​γέ​νου * καὶ συγ​γνώ​μης τύ​πος πᾶ​σι, * ὑ​πο​μο​νῆς καὶ ἁ​πλό​τη​τος.

Στίχ. η´. Ὅ​τι πα​ρὰ τῷ Κυ​ρί​ῳ τὸ ἔ​λε​ος, καὶ πολ​λὴ παρ᾿ αὐ​τῷ λύ​τρω​σις, καὶ αὐ​τὸς λυ​τρώ​σε​ται τὸν Ἰσ​ρα​ὴλ ἐκ πα​σῶν τῶν ἀ​νο​μι​ῶν αὐ​τοῦ.

Ἀ​γα​πή​σας τὸν Κύ​ρι​ον, * τα​πει​νῶς ὑ​πη​ρέ​τη​σας * Ἐκ​κλη​σί​ᾳ, ὅ​σι​ε, ἐκ νε​ό​τη​τος· * καὶ τοῖς νο​σοῦ​σι κε​χά​ρι​σαι * ἰ​ά​σεις ἐν θαύ​μα​σι, * Πα​ρα​κλή​του δω​ρε​άς· * καὶ δι​ά​κρι​σιν ἔ​λα​βες * καὶ δι​ό​ρα​σιν * καὶ τὴν χά​ριν προ​βλέ​πειν γε​γο​νό​τα * τὰ ἐ​σό​με​να τῷ κό​σμῳ, * τὰ ὑφ᾿ ἡ​μῶν ἀ​κα​τά​λη​πτα.

Στίχ. θ´. Αἰ​νεῖ​τε τὸν Κύ​ρι​ον, πάν​τα τὰ ἔ​θνη, ἐ​παι​νέ​σα​τε αὐ​τόν, πάν​τες οἱ λα​οί.

Ἐν τῷ βά​θει, Πορ​φύ​ρι​ε, * τῆς Χρι​στοῦ τα​πει​νώ​σε​ως * κα​τα​βάς, ὑ​ψώ​θης πρὸς τὰ ἀ​πόῤ​ῥη​τα * Χρι​στοῦ τὰ θεῖ​α μυ​στή​ρι​α, * καὶ τού​τοις ἐ​τρύ​φη​σας, * καὶ ἐ​γέ​νου θε​α​τὴς * τῶν μελ​λόν​των ἐμ​βρόν​τη​τος, * Ἰ​ω​άν​νης ὡς, * ἐν τῇ Πά​τμῳ ἰ​δὼν ἀ​πο​κα​λύ​ψεις, * φω​τι​σμῷ τοῦ Πα​ρα​κλή​του, * ἱ​ε​ρο​μύ​στα πα​νό​σι​ε.

Στίχ. ι´. Ὅ​τι ἐ​κρα​ται​ώ​θη τὸ ἔ​λε​ος αὐ​τοῦ ἐφ᾿ ἡ​μᾶς, καὶ ἡ ἀ​λή​θει​α τοῦ Κυ​ρί​ου μέ​νει εἰς τὸν αἰ​ῶ​να.

Ἀ​ρε​τῶν ἐν​δυ​σά​με​νος * τὴν πορ​φύ​ραν, Πορ​φύ​ρι​ε, * ἐν χο​ροῖς πα​ρί​στα​σαι, ὡς ἰ​σάγ​γε​λος * θεί​ων ἀγ​γέ​λων ὁ​λό​φω​τος, * καὶ ψάλ​λεις γη​θό​με​νος, * καὶ ὑ​μνεῖς ἐν οὐ​ρα​νοῖς * Τρι​ση​λί​ου θε​ό​τη​τος * δό​ξαν ἄ​φθι​τον· * καὶ Χρι​στὸν δι​α​πύ​ρως ἱ​κε​τεύ​εις * τοῦ δω​ρῆ​σαι τοῖς ἀν​θρώ​ποις * τῆς με​τα​νοί​ας ἀ​πό​λαυ​σιν.

Δό​ξα. Τοῦ Ἁ​γί​ου. Ἦ​χος πλ. β´.

Σή​με​ρον ἀ​νέ​τει​λεν, ὡς ἀ​στὴρ πε​ρι​φα​νής, * ἡ τοῦ ὁ​σί​ου Πορ​φυ​ρί​ου παν​σε​βά​σμι​ος μνή​μη * τὴν ἐκ​κλη​σί​αν τῶν πι​στῶν κα​ταυ​γά​ζου​σα. * Δεῦ​τε οὖν οἱ πᾶ​σαν τὴν Ἀτ​τι​κὴν οἰ​κοῦν​τες, * ἱ​ε​ροῖς ἐγ​κω​μί​οις τοῦ​τον τι​μή​σω​μεν λέ​γον​τες· * χαί​ροις, ὁ ἐν πό​νοις ἀ​θλή​σας * καὶ ἐν νί​καις χρη​μα​τί​σας * τῶν πα​λαι​ῶν ὁ​σί​ων ἐ​φά​μιλ​λος· * χαί​ροις, ὁ ἐν σαρ​κὶ * ὡς ἄγ​γε​λος Θε​ὸν δι​α​κο​νή​σας, * τα​πει​νώ​σε​ως στο​λῇ κα​λυ​πτό​με​νος· * χαί​ροις, ὁ λαμ​πρό​τα​τος να​ὸς * τῆς ἁ​γνεί​ας καὶ τῆς ἀ​γα​θό​τη​τος, * καὶ μυ​στη​ρί​οις θεί​οις * γνώ​σει με​μυ​η​μέ​νος. * Πρέ​σβευ​ε οὖν ὑ​πὲρ ἡ​μῶν τῷ Κυ​ρί​ῳ, * τῶν εὐ​γνω​μό​νως τι​μών​των * καὶ ἀ​νυ​μνούν​των τὴν μνή​μην σου.

Καὶ νῦν. Θε​ο​το​κί​ον. Τῆς Ὀκτωήχου. Ἦ​χος β´.
Πα​ρῆλ​θεν ἡ σκι​ὰ τοῦ νό​μου, τῆς χά​ρι​τος ἐλ​θού​σης· ὡς γὰρ ἡ βά​τος οὐκ ἐ​καί​ε​το κα​τα​φλε​γο​μέ​νη, οὕ​τω παρ​θέ​νος ἔ​τε​κες, καὶ παρ​θέ​νος ἔ​μει​νας· ἀν​τὶ στύ​λου πυ​ρός, δι​και​ο​σύ​νης ἀ​νέ​τει​λεν ἥ​λι​ος, ἀν​τὶ Μω​ϋ​σέ​ως Χρι​στός, ἡ σω​τη​ρί​α τῶν ψυ​χῶν ἡ​μῶν.

ἢ τὸ ἑξῆς Προ​ε​όρ​τι​ον. (6 Δεκ.)

Σπή​λαι​ον εὐ​τρε​πί​ζου· ἡ Ἀ​μνὰς γὰρ ἥ​κει, ἔμ​βρυ​ον φέ​ρου​σα Χρι​στόν. Φάτ​νη δὲ ὑ​πο​δέ​χου, τὸν τῷ λό​γῳ λύ​σαν​τα τῆς ἀ​λό​γου πρά​ξε​ως, ἡ​μᾶς τοὺς γη​γε​νεῖς. Ποι​μέ​νες ἀ​γραυ​λοῦν​τες, μαρ​τυ​ρεῖ​τε θαῦ​μα τὸ φρι​κτόν· καὶ Μά​γοι ἐκ Περ​σί​δος, χρυ​σὸν καὶ λί​βα​νον καὶ σμύρ​ναν, τῷ Βα​σι​λεῖ προ​σά​ξα​τε· ὅ​τι ὤ​φθη Κύ​ρι​ος ἐκ Παρ​θέ​νου Μη​τρός· ὅν περ καὶ κύ​ψα​σα, δου​λι​κῶς ἡ Μή​τηρ προ​σε​κύ​νη​σε, καὶ προ​σε​φθέγ​ξα​το τῷ ἐν ἀγ​κά​λαις αὐ​τῆς· Πῶς ἐ​νε​σπά​ρης μοι; ἢ πῶς μοι ἐ​νε​φύ​ης, ὁ Λυ​τρω​τής μου καὶ Θε​ός;

* * *

ΕΙΣΟΔΟΣ - ΕΠΙΛΥΧΝΙΟΣ ΕΥΧΑΡΙΣΤΙΑ

Ψαλ​λο​μέ​νου τοῦ Καὶ νῦν γί​νε​ται ἡ εἴ​σο​δος ὑ​πὸ τοῦ ἱ​ε​ρέ​ως καὶ τοῦ δι​α​κό​νου.

Ὁ δι​ά​κο​νος· Σο​φί​α· ὀρ​θοί.
Ὁ προ​ε​στὼς ἢ ὁ ἀ​να​γνώ​στης 
τὴν ἐ​πι​λύ​χνι​ον εὐ​χα​ρι​στί​αν χῦ​μα·

Φῶς ἱ​λα​ρὸν ἁ​γί​ας δό​ξης, * ἀ​θα​νά​του Πα​τρός, * οὐ​ρα​νί​ου, ἁ​γί​ου, μά​κα​ρος, * Ἰ​η​σοῦ Χρι​στέ, * ἐλ​θόν​τες ἐ​πὶ τὴν ἡ​λί​ου δύ​σιν, * ἰ​δόν​τες φῶς ἑ​σπε​ρι​νόν, * ὑ​μνοῦ​μεν Πα​τέ​ρα, Υἱ​όν, * καὶ ἅ​γι​ον Πνεῦ​μα, Θε​όν. * Ἄ​ξι​όν σε ἐν πᾶ​σι και​ροῖς * ὑ​μνεῖ​σθαι φω​ναῖς αἰ​σί​αις, * Υἱ​ὲ Θε​οῦ, ζω​ὴν ὁ δι​δούς· * δι​ὸ ὁ κό​σμος σὲ δο​ξά​ζει.

Καὶ ψάλ​λε​ται τὸ προ​κεί​με​νον τῆς ἡ​μέ​ρας.

Τῷ Σαβ​βά​τῳ ἑ​σπέ​ρας. 
Ἦ​χος πλ. β´. Ψαλ​μὸς Ϟβ´ (92).

Ὁ Κύ​ρι​ος ἐ​βα​σί​λευ​σεν, εὐ​πρέ​πει​αν ἐ​νε​δύ​σα​το. (Ϟβ´ 1)
Στίχ. α´. Ἐ​νε​δύ​σα​το Κύ​ρι​ος δύ​να​μιν καὶ πε​ρι​ε​ζώ​σα​το. (Ϟβ´ 1)
Στίχ. β´. Καὶ γὰρ ἐ​στε​ρέ​ω​σε τὴν οἰ​κου​μέ​νην, ἥ​τις οὐ σα​λευ​θή​σε​ται. (Ϟβ´ 1)
* * *

ΤΑ ΑΝΑΓΝΩΣΜΑΤΑ

Σο​φί​ας Σο​λο​μῶν​τος τὸ Ἀ​νά​γνω​σμα.
(γ´ 1-9).

Δι​καί​ων ψυ​χαὶ ἐν χει​ρὶ Θε​οῦ, καὶ οὐ μὴ ἅ​ψη​ται αὐ​τῶν βά​σα​νος. Ἔ​δο​ξαν ἐν ὀ​φθαλ​μοῖς ἀ​φρό​νων τε​θνά​ναι, καὶ ἐ​λο​γί​σθη κά​κω​σις ἡ ἔ​ξο​δος αὐ​τῶν, καὶ ἡ ἀφ᾿ ἡ​μῶν πο​ρεί​α σύν​τριμ​μα, οἱ δέ εἰ​σιν ἐν εἰ​ρή​νῃ. Καὶ γὰρ ἐν ὄ​ψει ἀν​θρώ​πων ἐ​ὰν κο​λα​σθῶ​σιν, ἡ ἐλ​πὶς αὐ​τῶν ἀ​θα​να​σί​ας πλή​ρης. Καὶ ὀ​λί​γα παι​δευ​θέν​τες με​γά​λα εὐ​ερ​γε​τη​θή​σον​ται· ὅ​τι ὁ Θε​ὸς ἐ​πεί​ρα​σεν αὐ​τοὺς καὶ εὗ​ρεν αὐ​τοὺς ἀ​ξί​ους ἑ​αυ​τοῦ. Ὡς χρυ​σὸν ἐν χω​νευ​τη​ρί​ῳ ἐ​δο​κί​μα​σεν αὐ​τοὺς καὶ ὡς ὁ​λο​κάρ​πω​μα θυ​σί​ας προ​σε​δέ​ξα​το αὐ​τούς. Καὶ ἐν και​ρῷ ἐ​πι​σκο​πῆς αὐ​τῶν ἀ​να​λάμ​ψου​σι καὶ ὡς σπιν​θῆ​ρες ἐν κα​λά​μῃ δι​α​δρα​μοῦν​ται. Κρι​νοῦ​σιν ἔ​θνη καὶ κρα​τή​σου​σι λα​ῶν, καὶ βα​σι​λεύ​σει αὐ​τῶν Κύ​ρι​ος εἰς τοὺς αἰ​ῶ​νας. Οἱ πε​ποι​θό​τες ἐπ᾿ αὐ​τῷ συ​νή​σου​σιν ἀ​λή​θει​αν, καὶ οἱ πι​στοὶ ἐν ἀ​γά​πῃ προ​σμε​νοῦ​σιν αὐ​τῷ, ὅ​τι χά​ρις καὶ ἔ​λε​ος ἐν τοῖς ὁ​σί​οις αὐ​τοῦ, καὶ ἐ​πι​σκο​πὴ ἐν τοῖς ἐ​κλε​κτοῖς αὐ​τοῦ.

Σο​φί​ας Σο​λο​μῶν​τος τὸ Ἀ​νά​γνω​σμα.
(ε´ 15-23, στ´ 1-3).

Δί​και​οι εἰς τὸν αἰ​ῶ​να ζῶ​σι, καὶ ἐν Κυ​ρί​ῳ ὁ μι​σθὸς αὐ​τῶν, καὶ ἡ φρον​τὶς αὐ​τῶν πα​ρὰ Ὑ​ψί​στῳ. Δι​ὰ τοῦ​το λή​ψον​ται τὸ βα​σί​λει​ον τῆς εὐ​πρε​πεί​ας, καὶ τὸ δι​ά​δη​μα τοῦ κάλ​λους ἐκ χει​ρὸς Κυ​ρί​ου, ὅ​τι τῇ δε​ξι​ᾷ αὐ​τοῦ σκε​πά​σει αὐ​τούς, καὶ τῷ βρα​χί​ο​νι ὑ​πε​ρα​σπι​εῖ αὐ​τῶν. Λή​ψε​ται πα​νο​πλί​αν, τὸν ζῆ​λον αὐ​τοῦ, καὶ ὁ​πλο​ποι​ή​σει τὴν κτί​σιν εἰς ἄ​μυ​ναν ἐ​χθρῶν. Ἐν​δύ​σε​ται θώ​ρα​κα, δι​και​ο​σύ​νην, καὶ πε​ρι​θή​σε​ται κό​ρυ​θα, κρί​σιν ἀ​νυ​πό​κρι​τον. Λή​ψε​ται ἀ​σπί​δα ἀ​κα​τα​μά​χη​τον, ὁ​σι​ό​τη​τα· ὀ​ξυ​νεῖ δὲ ἀ​πό​το​μον ὀρ​γὴν εἰς ῥομ​φαί​αν· συ​νεκ​πο​λε​μή​σει αὐ​τῷ ὁ κό​σμος ἐ​πὶ τοὺς πα​ρά​φρο​νας. Πο​ρεύ​σον​ται εὔ​στο​χοι βο​λί​δες ἀ​στρα​πῶν, καὶ ὡς ἀ​πὸ εὐ​κύ​κλου τό​ξου τῶν νε​φῶν, ἐ​πὶ σκο​πὸν ἁ​λοῦν​ται, καὶ ἐκ πε​τρο​βό​λου θυ​μοῦ πλή​ρεις ῥι​φή​σον​ται χά​λα​ζαι. Ἀ​γα​να​κτή​σει κατ᾿ αὐ​τῶν ὕ​δωρ θα​λάσ​σης, πο​τα​μοὶ δὲ συγ​κλύ​σου​σιν ἀ​πο​τό​μως. Ἀν​τι​στή​σε​ται αὐ​τοῖς πνεῦ​μα δυ​νά​με​ως καὶ λαῖ​λαψ ἐ​κλι​κμή​σει αὐ​τούς· καὶ ἐ​ρη​μώ​σει πᾶ​σαν τὴν γῆν ἀ​νο​μί​α, καὶ ἡ κα​κο​πρα​γί​α πε​ρι​τρέ​ψει θρό​νους δυ​να​στῶν. Ἀ​κού​σα​τε οὖν βα​σι​λεῖς καὶ σύ​νε​τε· μά​θε​τε δι​κα​σταὶ πε​ρά​των γῆς. Ἐ​νω​τί​σα​σθε οἱ κρα​τοῦν​τες πλή​θους, καὶ γε​γαυ​ρω​μέ​νοι ἐ​πὶ ὄ​χλοις ἐ​θνῶν· ὅ​τι ἐ​δό​θη πα​ρὰ Κυ​ρί​ου ἡ κρά​τη​σις ὑ​μῖν, καὶ ἡ δυ​να​στεί​α πα​ρὰ Ὑ​ψί​στου.

Σο​φί​ας Σο​λο​μῶν​τος τὸ Ἀ​νά​γνω​σμα.
(δ´ 7-15).

Δί​και​ος, ἐ​ὰν φθά​σῃ τε​λευ​τῆ​σαι, ἐν ἀ​να​παύ​σει ἔ​σται. Γῆ​ρας γὰρ τί​μι​ον οὐ τὸ πο​λυ​χρό​νι​ον οὐ​δὲ ἀ​ριθ​μῷ ἐ​τῶν με​μέ​τρη​ται. Πο​λι​ὰ δέ ἐ​στι φρό​νη​σις ἀν​θρώ​ποις καὶ ἡ​λι​κί​α γή​ρως βί​ος ἀ​κη​λί​δω​τος. Εὐ​ά​ρε​στος τῷ Θε​ῷ γε​νό​με​νος ἠ​γα​πή​θη καὶ ζῶν με​τα​ξὺ ἁ​μαρ​τω​λῶν με​τε​τέ​θη. Ἡρ​πά​γη, μὴ κα​κί​α ἀλ​λά​ξῃ σύ​νε​σιν αὐ​τοῦ ἢ δό​λος ἀ​πα​τή​σῃ ψυ​χὴν αὐ​τοῦ· βα​σκα​νί​α γὰρ φαυ​λό​τη​τος ἀ​μαυ​ροῖ τὰ κα​λά, καὶ ρεμ​βα​σμὸς ἐ​πι​θυ​μί​ας με​ταλ​λεύ​ει νοῦν ἄ​κα​κον. Τε​λει​ω​θεὶς ἐν ὀ​λί​γῳ ἐ​πλή​ρω​σε χρό​νους μα​κρούς· ἀ​ρε​στὴ γὰρ ἦν Κυ​ρί​ῳ ἡ ψυ​χὴ αὐ​τοῦ· δι​ὰ τοῦ​το ἔ​σπευ​σεν ἐκ μέ​σου πο​νη​ρί​ας. Οἱ δὲ λα​οὶ ἰ​δόν​τες καὶ μὴ νο​ή​σαν​τες, μη​δὲ θέν​τες ἐ​πὶ δι​α​νοί​ᾳ τὸ τοι​οῦ​τον, ὅ​τι χά​ρις καὶ ἔ​λε​ος ἐν τοῖς ἐ​κλε​κτοῖς αὐ​τοῦ καὶ ἐ​πι​σκο​πὴ ἐν τοῖς ὁ​σί​οις αὐ​τοῦ.

* * *

ΑΙ ΔΕΗΣΕΙΣ

Ὁ δι​ά​κο​νος τὴν ἐ​κτε​νῆ δέ​η​σιν· Εἴ​πω​μεν πάν​τες ἐξ ὅ​λης τῆς ψυ​χῆς κτλ.
Ὁ χο​ρὸς εἰς ἑ​κά​στην δέ​η​σιν τὸ Κύ​ρι​ε, ἐ​λέ​η​σον τρίς, εἰς δὲ τὴν τε​λευ​ταί​αν ἅ​παξ.

Ὁ ἱ​ε​ρεύς· Ὅ​τι ἐ​λε​ή​μων καὶ φι​λάν​θρω​πος...

Ὁ χο​ρός· Ἀ​μήν.

Ὁ προ​ε​στώς ἢ ὁ ἀ​να​γνώ​στης·

Κα​τα​ξί​ω​σον, Κύ​ρι​ε, ἐν τῇ ἑ​σπέ​ρᾳ ταύ​τῃ ἀ​να​μαρ​τή​τους φυ​λα​χθῆ​ναι ἡ​μᾶς. Εὐ​λο​γη​τὸς εἶ, Κύ​ρι​ε, ὁ Θε​ὸς τῶν πα​τέ​ρων ἡ​μῶν, καὶ αἰ​νε​τὸν καὶ δε​δο​ξα​σμέ​νον τὸ ὄ​νο​μά σου εἰς τοὺς αἰ​ῶ​νας. Ἀ​μήν. Γέ​νοι​το, Κύ​ρι​ε, τὸ ἔ​λε​ός σου ἐφ᾿ ἡ​μᾶς, κα​θά​περ ἠλ​πί​σα​μεν ἐ​πὶ σέ. Εὐ​λο​γη​τὸς εἶ, Κύ​ρι​ε· δί​δα​ξόν με τὰ δι​και​ώ​μα​τά σου. Εὐ​λο​γη​τὸς εἶ, Δέ​σπο​τα· συ​νέ​τι​σόν με τὰ δι​και​ώ​μα​τά σου. Εὐ​λο​γη​τὸς εἶ, Ἅ​γι​ε· φώ​τι​σόν με τοῖς δι​και​ώ​μα​σί σου. Κύ​ρι​ε, τὸ ἔ​λε​ός σου εἰς τὸν αἰ​ῶ​να· τὰ ἔρ​γα τῶν χει​ρῶν σου μὴ πα​ρί​δῃς. Σοὶ πρέ​πει αἶ​νος, σοὶ πρέ​πει ὕ​μνος, σοὶ δό​ξα πρέ​πει, τῷ Πα​τρὶ καὶ τῷ Υἱ​ῷ καὶ τῷ ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ χο​ρός· Ἀ​μήν.

Ὁ δι​ά​κο​νος τὰ πλη​ρω​τι​κά· Πλη​ρώ​σω​μεν τὴν ἑ​σπε​ρι​νὴν δέ​η​σιν...

Ὁ χο​ρός· Κύ​ρι​ε, ἐ​λέ​η​σον.

Ὁ δι​ά​κο​νος· Ἀν​τι​λα​βοῦ, σῶ​σον...

Ὁ χο​ρός· Κύ​ρι​ε, ἐ​λέ​η​σον.

Ὁ δι​ά​κο​νος· Τὴν ἑ​σπέ​ραν πᾶ​σαν...

Ὁ χο​ρὸς εἰς ἑ​κά​στην δέ​η​σιν· Πα​ρά​σχου, Κύ​ρι​ε.

Ὁ δι​ά​κο​νος· Τῆς Πα​να​γί​ας, ἀ​χράν​του...

Ὁ χο​ρός· Σοί, Κύ​ρι​ε.

Ὁ ἱ​ε​ρεύς· Ὅ​τι ἀ​γα​θὸς καὶ φι​λάν​θρω​πος...

Ὁ χο​ρός· Ἀ​μήν.

Ὁ ἱ​ε​ρεύς· Εἰ​ρή​νη πᾶ​σι.

Ὁ χο​ρός· Καὶ τῷ πνεύ​μα​τί σου.

Ὁ δι​ά​κο​νος· Τὰς κε​φα​λὰς ἡ​μῶν...

Ὁ χο​ρός· Σοί, Κύ​ρι​ε.

Ὁ ἱ​ε​ρεὺς τὴν εὐ​χὴν τῆς κε​φα​λο​κλι​σί​ας καὶ τὴν ἐκ​φώ​νη​σιν· Εἴ​η τὸ κρά​τος τῆς βα​σι​λεί​ας σου...

Ὁ χο​ρός· Ἀ​μήν.

* * *

Εἰς τὴν Λι​τήν, Ἰ​δι​ό​με​λα. 

Ἦ​χος α´.

Ὅ​σι​ε πά​τερ Πορ​φύ​ρι​ε, * πολ​λῇ παῤ​ῥη​σί​ᾳ χρώ​με​νος * πρὸς Χρι​στὸν τὸν Θε​όν, * ὃν παι​δι​ό​θεν ὁ​λο​ψύ​χως ἠ​γά​πη​σας, * καὶ ὡς λαμ​πὰς δι᾿ Αὐ​τόν, τῇ ἀ​σκή​σει, ἐ​τά​κης, * ταύ​την τὴν Μο​νήν σου, * ἣν μό​χθοις πολ​λοῖς καὶ ἱ​δρῶ​σιν ἀ​νή​γει​ρας, * φύ​λα​ξον ὡς ἄγ​γε​λος, * ἐξ ἐ​χθρῶν καὶ κιν​δύ​νων. * Καὶ ἡ​μᾶς, τὰς ἐν αὐ​τῇ ἀ​σκου​μέ​νας πε​ρι​φρού​ρη​σον * ἐν ἀ​γά​πῃ καὶ ὑ​πο​μο​νῇ, * ἵ​να ὦ​μεν ἕν, συμ​φώ​νως τῇ εὐ​χῇ σου, * τῇ πρὸ τῆς κοι​μή​σε​ώς σου ἐν τῷ Ἄ​θω​νι. * Μνή​σθη​τι, πά​τερ, * τῆς ἐ​πι​γεί​ου ἐν​ταῦ​θα πο​λι​τεί​ας σου * καὶ ἀ​νά​δει​ξον ἡ​μᾶς, τὰ τέ​κνα σου, * κλη​ρο​νό​μους τῶν ἀ​ρε​τῶν * καὶ τοῦ μα​κα​ρι​στοῦ τέ​λους σου, * ἵ​να σε, ὡς προ​στά​την καὶ εὐ​ερ​γέ​την ἡ​μῶν, * ἀ​εὶ με​γα​λύ​νω​μεν.

Ἦ​χος β´.

Ὁ​σι​α​κῇ ἐ​κλάμ​ψας πο​λι​τεί​ᾳ, * θε​α​ρέ​στων πρά​ξε​ων τύ​πος * καί, ὄν​τως, μο​να​χῶν ὑ​πό​δειγ​μα * ἀ​νε​δεί​χθης, πά​τερ ὅ​σι​ε. * Δι​ὰ Χρι​στὸν γὰρ ἀ​θλή​σας, * ἠ​ξι​ώ​θης θεί​ου στέμ​μα​τος. * Καὶ εἰς ὕ​ψος νο​η​τὸν τὸν νοῦν ἐ​πά​ρας, * θε​ω​ρί​ας μύ​στης ἐ​γέ​νου, * καὶ ἀγ​γέ​λων συμ​πο​λί​της. * Καὶ ὄμ​μα θεῖ​ον ἀ​να​δει​χθείς, * τὰ κρυ​πτὰ τοῖς ἀν​θρώ​ποις * τῇ δι​ο​ρά​σει πάν​τα ἐ​δεί​κνυς, * προ​κα​λῶν πᾶ​σι τὴν ἔκ​πλη​ξιν, * δι​ό​περ τὴν χά​ριν καὶ ἀ​ρε​τήν σου ἐ​θαύ​μα​ζον. * Ἀλλ᾿, ὦ πά​τερ σο​φέ, Πορ​φύ​ρι​ε, * πρέ​σβευ​ε ὑ​πὲρ τῶν τι​μών​των σε.

Ἦ​χος γ´.

Τῇ φω​ταυ​γεί​ᾳ τοῦ Πνεύ​μα​τος * μυ​στι​κῶς κα​τα​λαμ​πό​με​νος, * νο​η​μά​των θεί​ων ἀ​λη​θὴς προ​φή​της * ἐ​χρη​μά​τι​σας, Πορ​φύ​ρι​ε. * Τῶν ἀ​σκη​τῶν γὰρ ἀ​γῶ​νας, * ζή​λῳ, πάν​τας ὑ​περ​κε​ρά​σας, * ὕ​ψος δυ​σα​νά​βα​τον ἀ​ρε​τῶν κα​τέ​λα​βες. * Πλεῖ​στα δὲ χα​ρί​σμα​τα, * ὡς λα​βών, τῷ Πνεύ​μα​τι, * τοῖς δε​ο​μέ​νοις, θαύ​μα​σι, πα​ρέ​χεις δω​ρε​ὰς πολ​λάς. * Καὶ τῷ βί​ῳ σου τοὺς πάν​τας δι​δά​σκων, * προ​σκα​λεῖς τού​τους πρὸς με​τά​νοι​αν. * Ἀλλ᾿ ὡς πα​τὴρ οἰ​κτίρ​μων, ὅ​σι​ε, * ἱ​κέ​τευ​ε σω​θῆ​ναι * τὰς ψυ​χὰς τῶν προ​σφευ​γόν​των, * τῇ παῤ​ῥη​σί​ᾳ σου.

Ἦ​χος δ´.

Ἀ​σκη​τι​κῶν πα​λαι​σμά​των σου, σο​φέ, θρί​αμ​βον * καὶ τὴν θεί​αν δό​ξαν, * ἣν ἔ​λα​βες σὺ ὡς ἔ​πα​θλον, * τὶς δύ​να​ται εἰ​πεῖν ἐν λό​γοις πο​τὲ * καὶ ὑ​μνῳ​δῆ​σαι, τρι​σόλ​βι​ε; * Δι​ὸ σὲ τι​μῶ​μεν ἅ​παν​τες, * οἱ τὴν σὴν καρ​πω​θέν​τες χά​ριν, * καὶ λα​βόν​τες πολ​λά​κις * ἀ​ρω​γὴν δι​ὰ σοῦ, ἀ​οί​δι​με. * Καὶ νῦν ἐν οὐ​ρα​νοῖς εὐ​φραι​νό​με​νος, * πρέ​σβευ​ε Χρι​στῷ τῷ Θε​ῷ, * ὑ​πὲρ τῶν ψυ​χῶν ἡ​μῶν.

Δό​ξα. Ἦ​χος β´.

Ὥ​σπερ ἔ​λα​φος δι​ψῶ​σα, ὅ​σι​ε πά​τερ, * ἔ​σπευ​σας παι​δι​ό​θεν * πρὸς πη​γὰς πνευ​μα​τι​κάς, * τῆς ἐ​ρή​μου τοῦ Ἄ​θω​νος. * Καὶ τῷ ζῶν​τι ὕ​δα​τι * πλη​ρω​θεὶς τὴν καρ​δί​αν, * εὐ​φρο​σύ​νην τῆς χά​ρι​τος * ἀ​νέ​βλυ​σας τοῖς ἀν​θρώ​ποις. * Χα​ρί​σμα​τα ἐ​δέ​ξω οὐ​ρά​νι​α, * ἀ​σκῶν ὑ​πα​κο​ὴν καὶ τα​πεί​νω​σιν· * να​ὸς ὄν​τως ἐ​δεί​χθης τοῦ Πνεύ​μα​τος. * Καὶ νῦν Χρι​στὸν δυ​σώ​πει ὑ​πὲρ ἡ​μῶν, * ἐ​πι​τε​λούν​των πι​στῶς * τὴν πα​νέ​ορ​τον μνή​μην σου.

Καὶ νῦν. Θε​ο​το​κί​ον.

Τὴν πᾶ​σαν ἐλ​πί​δα μου εἰς σὲ ἀ​να​τί​θη​μι, Μῆ​τερ τοῦ Θε​οῦ· φύ​λα​ξόν με ὑ​πὸ τὴν σκέ​πην σου.

Καὶ τὰ λοι​πὰ τῆς ἀρ​το​κλα​σί​ας.
Η ΑΡΤΟΚΛΑΣΙΑ

Ὁ δι​ά​κο​νος τὴν ἐ​κτε​νῆ· 

Ἐ​λέ​η​σον ἡ​μᾶς, ὁ Θε​ός, κα​τὰ τὸ μέ​γα ἔ​λε​ός σου· δε​ό​με​θά σου, ἐ​πά​κου​σον καὶ ἐ​λέ​η​σον.

Ὁ χο​ρός· Κύ​ρι​ε, ἐ​λέ​η​σον τρίς· ὁ​μοί​ως καὶ εἰς τὰς ἑ​πο​μέ​νας δε​ή​σεις.
Ἔ​τι δε​ό​με​θα ὑ​πὲρ τοῦ ἀρ​χι​ε​πι​σκό​που ἡ​μῶν (δεῖ​νος) καὶ πά​σης τῆς ἐν Χρι​στῷ ἡ​μῶν ἀ​δελ​φό​τη​τος.

Ἔ​τι δε​ό​με​θα ὑ​πὲρ τοῦ εὐ​σε​βοῦς ἡ​μῶν ἔ​θνους, πά​σης ἀρ​χῆς καὶ ἐ​ξου​σί​ας ἐν αὐ​τῷ καὶ τοῦ κα​τὰ ξη​ράν, θά​λασ​σαν καὶ ἀ​έ​ρα φι​λο​χρί​στου ἡ​μῶν στρα​τοῦ.

Ἔ​τι δε​ό​με​θα ὑ​πὲρ ἐ​λέ​ους, ζω​ῆς, εἰ​ρή​νης, ὑ​γεί​ας, σω​τη​ρί​ας, ἐ​πι​σκέ​ψε​ως, συγ​χω​ρή​σε​ως καὶ ἀ​φέ​σε​ως τῶν ἁ​μαρ​τι​ῶν τῶν δού​λων τοῦ Θε​οῦ, τῶν ἐ​νο​ρι​τῶν, ἐ​πι​τρό​πων, συν​δρο​μη​τῶν καὶ ἀ​φι​ε​ρω​τῶν τοῦ ἁ​γί​ου να​οῦ τού​του καὶ τῶν δού​λων αὐ​τοῦ (καὶ μνη​μο​νεύ​ει τῶν ὀ​νο​μά​των τῶν προ​σκο​μι​σάν​των τοὺς ἄρ​τους), τῶν ἐ​πι​τε​λούν​των τὴν ἁ​γί​αν ἑ​ορ​τὴν ταύ​την καὶ προ​σφε​ρόν​των τὰ δῶ​ρα ταῦ​τα.

Ἔ​τι δε​ό​με​θα καὶ ὑ​πὲρ τοῦ δι​α​φυ​λα​χθῆ​ναι τὴν ἁ​γί​αν ἐκ​κλη​σί​αν καὶ τὴν πό​λιν (ἢ χώ​ραν ἢ νῆ​σον) ταύ​την καὶ πᾶ​σαν πό​λιν καὶ χώ​ραν ἀ​πὸ λοι​μοῦ, λι​μοῦ, σει​σμοῦ, κα​τα​πον​τι​σμοῦ, πυ​ρός, μα​χαί​ρας, ἐ​πι​δρο​μῆς ἀλ​λο​φύ​λων καὶ ἐμ​φυ​λί​ου πο​λέ​μου· καὶ ὑ​πὲρ τοῦ ἵ​λε​ων, εὐ​με​νῆ καὶ εὐ​δι​άλ​λα​κτον γε​νέ​σθαι τὸν ἀ​γα​θὸν καὶ φι​λάν​θρω​πον Θε​ὸν ἡ​μῶν, τοῦ ἀ​πο​στρέ​ψαι καὶ δι​α​σκε​δά​σαι πᾶ​σαν ὀρ​γὴν καὶ νό​σον τὴν καθ᾿ ἡ​μῶν κι​νου​μέ​νην καὶ ῥύ​σα​σθαι ἡ​μᾶς ἐκ τῆς ἐ​πι​κει​μέ​νης δι​καί​ας αὐ​τοῦ ἀ​πει​λῆς καὶ ἐ​λε​ῆ​σαι ἡ​μᾶς.

Οἱ χο​ροὶ τὸ Κύ​ρι​ε, ἐ​λέ​η​σον μ´ 
(τε​τρά​κις ἀ​νὰ ι´) καὶ αὖ​θις ἐκ τρί​του·

Ἔ​τι δε​ό​με​θα καὶ ὑ​πὲρ τοῦ εἰ​σα​κοῦ​σαι Κύ​ρι​ον τὸν Θε​ὸν ἡ​μῶν φω​νῆς τῆς δε​ή​σε​ως ἡ​μῶν τῶν ἁ​μαρ​τω​λῶν καὶ ἐ​λε​ῆ​σαι ἡ​μᾶς.

Ὁ χο​ρός· Κύ​ρι​ε, ἐ​λέ​η​σον γ´.
Ὁ δὲ ἱ​ε​ρεὺς εὔ​χε​ται με​γα​λο​φώ​νως·

Ἐ​πά​κου​σον ἡ​μῶν, ὁ Θε​ός, ὁ σω​τὴρ ἡ​μῶν, ἡ ἐλ​πὶς πάν​των τῶν πε​ρά​των τῆς γῆς καὶ τῶν ἐν θα​λάσ​σῃ μα​κράν· καὶ ἵ​λε​ως, ἵ​λε​ως γε​νοῦ ἡ​μῖν, Δέ​σπο​τα, ἐ​πὶ ταῖς ἁ​μαρ​τί​αις ἡ​μῶν καὶ ἐ​λέ​η​σον ἡ​μᾶς. Ἐ​λε​ή​μων γὰρ καὶ φι​λάν​θρω​πος Θε​ὸς ὑ​πάρ​χεις, καὶ σοὶ τὴν δό​ξαν ἀ​να​πέμ​πο​μεν, τῷ Πα​τρὶ καὶ τῷ Υἱ​ῷ καὶ τῷ ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ χο​ρός· Ἀ​μήν.

Ὁ ἱ​ε​ρεὺς εὐ​λο​γῶν τὸν λα​όν· Εἰ​ρή​νη πᾶ​σι.

Ὁ χο​ρός· Καὶ τῷ πνεύ​μα​τί σου.

Ὁ δι​ά​κο​νος· Τὰς κε​φα​λὰς ἡ​μῶν τῷ Κυ​ρί​ῳ κλί​νω​μεν.

Ὁ χο​ρός· Σοί, Κύ​ρι​ε.

Πάν​των δὲ κλι​νόν​των τὰς κε​φα​λὰς 
ἐ​πεύ​χε​ται ὁ ἱ​ε​ρεύς·

Δέ​σπο​τα πο​λυ​έ​λε​ε, Κύ​ρι​ε Ἰ​η​σοῦ Χρι​στέ, ὁ Θε​ὸς ἡ​μῶν, πρε​σβεί​αις τῆς πα​να​χράν​του Δε​σποί​νης ἡ​μῶν Θε​ο​τό​κου καὶ ἀ​ει​παρ​θέ​νου Μα​ρί​ας, δυ​νά​μει τοῦ τι​μί​ου καὶ ζω​ο​ποι​οῦ Σταυ​ροῦ, προ​στα​σί​αις τῶν τι​μί​ων ἐ​που​ρα​νί​ων δυ​νά​με​ων ἀ​σω​μά​των, ἱ​κε​σί​αις τοῦ τι​μί​ου καὶ ἐν​δό​ξου προ​φή​του, προ​δρό​μου καὶ βα​πτι​στοῦ Ἰ​ω​άν​νου, τῶν ἁ​γί​ων, ἐν​δό​ξων καὶ πα​νευ​φή​μων ἀ​πο​στό​λων, τῶν ἁ​γί​ων, ἐν​δό​ξων καὶ καλ​λι​νί​κων μαρ​τύ​ρων, τῶν ὁ​σί​ων καὶ θε​ο​φό​ρων πα​τέ​ρων ἡ​μῶν, (τοῦ ἁ​γί​ου τοῦ να​οῦ), τῶν ἁ​γί​ων καὶ δι​καί​ων θε​ο​πα​τό​ρων Ἰ​ω​α​κεὶμ καὶ Ἄν​νης, τοῦ ἁ​γί​ου (τῆς ἡ​μέ​ρας), καὶ πάν​των σου τῶν ἁ​γί​ων· εὐ​πρόσ​δε​κτον ποί​η​σον τὴν δέ​η​σιν ἡ​μῶν· δώ​ρη​σαι ἡ​μῖν τὴν ἄ​φε​σιν τῶν πα​ρα​πτω​μά​των ἡ​μῶν· σκέ​πα​σον ἡ​μᾶς ἐν τῇ σκέ​πῃ τῶν πτε​ρύ​γων σου· ἀ​πο​δί​ω​ξον ἀφ᾿ ἡ​μῶν πάν​τα ἐ​χθρὸν καὶ πο​λέ​μι​ον· εἰ​ρή​νευ​σον ἡ​μῶν τὴν ζω​ήν· Κύ​ρι​ε, ἐ​λέ​η​σον ἡ​μᾶς καὶ τὸν κό​σμον σου καὶ σῶ​σον τὰς ψυ​χὰς ἡ​μῶν ὡς ἀ​γα​θὸς καὶ φι​λάν​θρω​πος.

Ὁ χο​ρός· Ἀ​μήν.

Εἶ​τα ὁ ἱ​ε​ρεὺς θυ​μι​ᾷ τοὺς ἄρ​τους σταυ​ρο​ει​δῶς ψάλ​λων, τοῦ δι​α​κό​νου κρα​τοῦν​τος λαμ​πά​δα ἀ​πέ​ναν​τι αὐ​τοῦ καὶ ὑ​πο​κλί​νον​τος τὴν κε​φα​λήν·

Ἦ​χος πλ. α´.

Θε​ο​τό​κε Παρ​θέ​νε, * χαῖ​ρε, κε​χα​ρι​τω​μέ​νη Μα​ρί​α, * ὁ Κύ​ρι​ος με​τὰ σοῦ· * εὐ​λο​γη​μέ​νη σὺ ἐν γυ​ναι​ξί * καὶ εὐ​λο​γη​μέ​νος ὁ καρ​πὸς τῆς κοι​λί​ας σου, *
Ὁ χο​ρὸς τὸ τέ​λος· Ὅ​τι σω​τῆ​ρα ἔ​τε​κες * τῶν ψυ​χῶν ἡ​μῶν.

Εἶ​τα ὁ δι​ά​κο​νος· Τοῦ Κυ​ρί​ου δε​η​θῶ​μεν.

Ὁ χο​ρός· Κύ​ρι​ε, ἐ​λέ​η​σον.

Καὶ ὁ ἱ​ε​ρεὺς λα​βὼν ἕ​να ἄρ​τον καὶ εὐ​λο​γῶν αὐ​τὸν ἐ​πεύ​χε​ται με​γα​λο​φώ​νως.

ΕΥΧΗ ΤΗΣ ΑΡΤΟΚΛΑΣΙΑΣ

Κύ​ρι​ε Ἰ​η​σοῦ Χρι​στέ, ὁ Θε​ὸς ἡ​μῶν, ὁ εὐ​λο​γή​σας τοὺς πέν​τε ἄρ​τους ἐν τῇ ἐ​ρή​μῳ καὶ ἐξ αὐ​τῶν πεν​τα​κι​σχι​λί​ους ἄν​δρας χορ​τά​σας, αὐ​τὸς εὐ​λό​γη​σον καὶ τοὺς ἄρ​τους τού​τους, τὸν σῖ​τον, τὸν οἶ​νον καὶ τὸ ἔ​λαι​ον· καὶ πλή​θυ​νον αὐ​τὰ ἐν τῇ πό​λει (ἢ μο​νῇ, ἢ κώ​μῃ, ἢ νή​σω) ταύ​τῃ καὶ εἰς τὸν κό​σμον σου ἅ​παν​τα· καὶ τοὺς ἐξ αὐ​τῶν με​τα​λαμ​βά​νον​τας πι​στοὺς δού​λους σου ἁ​γί​α​σον. Ὅ​τι σὺ εἶ ὁ εὐ​λο​γῶν καὶ ἁ​γι​ά​ζων τὰ σύμ​παν​τα, Χρι​στὲ ὁ Θε​ὸς ἡ​μῶν, καὶ σοὶ τὴν δό​ξαν ἀ​να​πέμ​πο​μεν σὺν τῷ ἀ​νάρ​χῳ σου Πα​τρὶ καὶ τῷ πα​να​γί​ῳ καὶ ἀ​γα​θῷ καὶ ζω​ο​ποι​ῷ σου Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ χο​ρός· Ἀ​μήν.

Καὶ ὁ ἱ​ε​ρεὺς ἀ​σπά​ζε​ται τὸν ἄρ​τον καὶ ψάλ​λει·

Ἦ​χος βα​ρύς.

Πλού​σι​οι ἐ​πτώ​χευ​σαν καὶ ἐ​πεί​να​σαν· * οἱ δὲ ἐκ​ζη​τοῦν​τες τὸν Κύ​ρι​ον * οὐκ ἐ​λατ​τω​θή​σον​ται παν​τὸς ἀ​γα​θοῦ.

Τὸ αὐ​τὸ ἐ​πα​να​λαμ​βά​νε​ται καὶ ὑφ᾿ ἑ​κα​τέ​ρου τῶν χο​ρῶν.

* * *

Εἰς τὸν Στί​χον. Ἀ​πό​στι​χα Στι​χη​ρά.

Τὸ Ἀ​να​στά​σι​μον. Ἦ​χος β´.

Ἡ Ἀ​νά​στα​σίς σου Χρι​στὲ Σω​τήρ, ἅ​πα​σαν ἐ​φώ​τι​σε τὴν οἰ​κου​μέ​νην, καὶ ἀ​νε​κα​λέ​σω τὸ ἴ​δι​ον πλά​σμα. Παν​το​δύ​να​με Κύ​ρι​ε, δό​ξα σοι.

Στι​χη​ρὰ Προ​σό​μοι​α τοῦ Ἁ​γί​ου.

Ἦ​χος πλ. α´. Χαί​ροις ἀ​σκη​τι​κῶν.

Στίχ. ᾌ​σα​τε τῷ Κυ​ρί​ῳ ᾆ​σμα και​νόν, ἡ αἴ​νε​σις αὐ​τοῦ ἐν ἐκ​κλη​σί​ᾳ ὁ​σί​ων.

Χαί​ροις τῶν μο​να​στῶν καλ​λο​νή, * τῶν ἱ​ε​ρέ​ων πε​ρι​λά​λη​τον σέ​μνω​μα, * τὸ κλέ​ος τῆς Ἐκ​κλη​σί​ας, * ὁ κα​θα​ρώ​τα​τος νοῦς, * ὁ τῆς ἀ​πα​θεί​ας * μύ​στης ἄ​ρι​στος, * πρα​ό​τη​τος πρό​τυ​πον, * τα​πει​νώ​σε​ως σκή​νω​μα, * καὶ ἐ​ρα​στὴς * τῆς προ​σευ​χῆς μα​νι​κώ​τα​τος, * ἁ​γι​ό​τη​τος * ἐ​κμα​γεῖ​ον θαυ​μά​σι​ον· * ἄν​θος τὸ πα​ρα​δεί​σι​ον * καὶ ῥό​δον ἁ​γνό​τη​τος, * τὸ τὴν Χρι​στοῦ Ἐκ​κλη​σί​αν * εὐ​ω​δι​ά​ζον, Πορ​φύ​ρι​ε. * Χρι​στὸν ἐκ​δυ​σώ​πει, * ταῖς ψυ​χαῖς ἡ​μῶν δο​θῆ​ναι, * τὸ μέ​γα ἔ​λε​ος.

Στίχ. Τί​μι​ος ἐ​ναν​τί​ον Κυ​ρί​ου ὁ θά​να​τος τοῦ ὁ​σί​ου αὐ​τοῦ.

Χαί​ροις ἡ ἱ​ε​ρὰ κε​φα​λή, * νή​σου Εὐ​βοί​ας ὁ βλα​στὸς ἱ​ε​ρώ​τα​τος, * ἀ​γά​πης καὶ τῆς συγ​γνώ​μης * καὶ τοῦ ἐ​λέ​ους πη​γή, * Πα​ρα​κλή​του οἶ​κος * ἁ​γι​ώ​τα​τος· * φω​στὴρ τὴν ὑ​φή​λι​ον, * κα​ταυ​γά​ζων τοῖς θαύ​μα​σιν, * τῶν πλα​νω​μέ​νων * ὁ​δη​γὸς πρὸς τὸν Κύ​ρι​ον, * δι​ο​ρά​σε​ως * ὑ​ψι​πέ​της χρυ​σά​ε​τος· * λύ​χνος ὁ παμ​φα​έ​στα​τος * τῆς θεί​ας ἐλ​λάμ​ψε​ως, * ὁ τὰ ἀ​πόῤ​ῥη​τα φαί​νων, * ἀ​πο​κα​λύ​πτων μυ​στή​ρι​α. * Χρι​στὸν ἐκ​δυ​σώ​πει * ταῖς ψυ​χαῖς ἡ​μῶν δο​θῆ​ναι * τὸ μέ​γα ἔ​λε​ος.

Στίχ. Μα​κά​ρι​ος ἀ​νήρ, ὁ φο​βού​με​νος τὸν Κύ​ρι​ον, ἐν ταῖς ἐν​το​λαῖς αὐ​τοῦ θε​λή​σει σφό​δρα.

Ὅ​λος ἀ​φι​ε​ρώ​θης Χρι​στῷ * καὶ παι​δι​ό​θεν ἐν τῷ Ἄ​θω​νι ἤ​θλη​σας, * συ​νό​μι​λος τῶν ἀγ​γέ​λων, * οἰ​κῶν ἐν γῇ, γε​γο​νὼς * καὶ τοῦ Πα​ρα​κλή​του * ἐν​δι​αί​τη​μα, * δαι​μό​νων ἀν​τί​πα​λος, * ὧν τὰ θρά​ση δι​έ​λυ​σας * καὶ νο​ση​μά​των * ἰ​α​τρὸς ὁ ἀ​λάν​θα​στος, * ὁ ἰ​ώ​με​νος * πάν​τα πά​θη, Πορ​φύ​ρι​ε· * τύ​πος Χρι​στοῦ ὁ ἔμ​ψυ​χος, * οὐ​ρά​νι​ος ἄν​θρω​πος, * ὠ​κε​α​νὸς εὐ​σπλαγ​χνί​ας, * ἁ​μαρ​τω​λῶν κα​τα​φύ​γι​ον. * Ἱ​κέ​τευ​ε, πά​τερ, * ταῖς ψυ​χαῖς ἡ​μῶν δο​θῆ​ναι * τὸ μέ​γα ἔ​λε​ος.

Δό​ξα. Ἦ​χος πλ. β´.

Τὴν τῶν ὁ​σί​ων καλ​λο​νήν, * τῶν ἀ​σκη​τῶν τὴν δό​ξαν, * πη​γὴν τὴν τῶν θαυ​μά​των * καὶ πρὸς Χρι​στὸν ἱ​κέ​την τὸν ἀ​κοί​μη​τον, * συ​νελ​θόν​τες, ὦ φι​λέ​ορ​τοι, * ἀ​γαλ​λο​μέ​νῃ καρ​δί​ᾳ ὑ​μνή​σω​μεν λέ​γον​τες· * Χαί​ροις, ὁ ἀ​σκου​μέ​νων ἐν κό​σμῳ κα​νὼν * καὶ ὁ​δη​γὸς τοῦ βί​ου ἀ​κρι​βέ​στα​τος· * Χαί​ροις, ἀ​στὴρ ὁ λαμ​πρό​τα​τος, * ἀ​ρε​τῶν ταῖς λάμ​ψε​σι κα​ταυ​γά​ζων τὴν σύμ​πα​σαν· * Χαί​ροις, πον​τι​ζο​μέ​νων λι​μὴν καὶ προ​στα​σί​α * καὶ πα​τὴρ ἁ​πάν​των τῶν ἀ​πωρ​φα​νι​σμέ​νων. * Σὺ τοι​γα​ροῦν, ὦ Πορ​φύ​ρι​ε, * ἀ​παύ​στως δυ​σώ​πει Χρι​στῷ τῷ Θε​ῷ * ὑ​πὲρ τῆς μάν​δρας σου ταύ​της * καὶ πάν​των ἡ​μῶν, * τῶν τι​μών​των σου τὴν σε​βά​σμι​ον κοί​μη​σιν.

Καὶ νῦν. Θε​ο​το​κί​ον.

Θε​ο​τό​κε σὺ εἶ ἡ ἄμ​πε​λος ἡ ἀ​λη​θι​νή, * ἡ βλα​στή​σα​σα τὸν καρ​πὸν τῆς ζω​ῆς· * σὲ ἱ​κε​τεύ​ο​μεν· πρέ​σβευ​ε Δέ​σποι​να, * με​τὰ τοῦ σοῦ Ὁ​σί​ου καὶ πάν​των τῶν Ἁ​γί​ων, * ἐ​λε​η​θῆ​ναι τὰς ψυ​χὰς ἡ​μῶν.

ἢ τὸ ἑξῆς Προεόρτιον. (6 Δεκ.)

Ἀ​νύμ​φευ​τε Παρ​θέ​νε, πό​θεν ἥ​κεις; τίς ὁ τε​κών σε; τίς καὶ ἡ Μή​τηρ σου; πῶς τὸν Κτί​στην φέ​ρεις ἐν ἀγ​κά​λαις; πῶς οὐκ ἐ​φθά​ρης τὴν νη​δύν; με​γά​λων πα​ρα​δό​ξων ἐ​πὶ σοὶ φρι​κτῶν μυ​στη​ρί​ων, ἐ​πὶ γῆς τε​λου​μέ​νων, ὁ​ρῶ​μεν Πα​να​γί​α, καὶ προ​ευ​τρε​πί​ζο​μεν ἐ​πά​ξι​όν σοι χρέ​ος, ἐκ τῆς γῆς τὸ Σπή​λαι​ον· καὶ οὐ​ρα​νὸν αἰ​τοῦ​μεν, πα​ρα​σχεῖν τὸν Ἀ​στέ​ρα· καὶ Μά​γοι δὲ προ​έρ​χον​ται, ἀ​πὸ Ἀ​να​το​λῶν τῆς γῆς, εἰς δυ​σμὰς θε​ά​σα​σθαι, τὴν σω​τη​ρί​αν τῶν βρο​τῶν, ὡς βρέ​φος γα​λου​χού​με​νον.

* * *
ΝΥΝ ΑΠΟΛΥΕΙΣ - 
ΤΡΙΣΑΓΙΟΝ - ΑΠΟΛΥΤΙΚΙΑ

Μετὰ τὰ ἀπόστιχα λέγεται ὑπὸ τοῦ προεστῶτος ἢ τοῦ ἱερέως ἡ

ᾨδὴ Συμεὼν τοῦ θεοδόχου. (Λουκ. β´ 29-32)

Νῦν ἀπολύεις τὸν δοῦλόν σου, Δέσποτα, κατὰ τὸ ῥῆμά σου, ἐν εἰρήνῃ· ὅτι εἶδον οἱ ὀφθαλμοί μου τὸ σωτήριόν σου, ὃ ἡτοίμασας κατὰ πρόσωπον πάντων τῶν λαῶν· φῶς εἰς ἀποκάλυψιν ἐθνῶν καὶ δόξαν λαοῦ σου Ἰσραήλ.
Ὁ ἀ​να​γνώ​στης τὸ τρι​σά​γι​ον·

Ἅ​γι​ος ὁ Θε​ός, Ἅ​γι​ος Ἰ​σχυ​ρός, Ἅ​γι​ος Ἀ​θά​να​τος, ἐ​λέ​η​σον ἡ​μᾶς. (ἐκ γ´)
Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Πα​να​γί​α Τρι​άς, ἐ​λέ​η​σον ἡ​μᾶς. Κύ​ρι​ε, ἱ​λά​σθη​τι ταῖς ἁ​μαρ​τί​αις ἡ​μῶν. Δέ​σπο​τα, συγ​χώ​ρη​σον τὰς ἀ​νο​μί​ας ἡ​μῖν. Ἅ​γι​ε, ἐ​πί​σκε​ψαι καὶ ἴ​α​σαι τὰς ἀ​σθε​νεί​ας ἡ​μῶν, ἕ​νε​κεν τοῦ ὀ​νό​μα​τός σου.

Κύ​ριε, ἐλέησον. Κύριε, ἐλέησον. Κύριε, ἐλέησον.

Δό​ξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.

Πά​τερ ἡ​μῶν, ὁ ἐν τοῖς οὐ​ρα​νοῖς, ἁ​γι​α​σθή​τω τὸ ὄ​νο​μά σου· ἐλ​θέ​τω ἡ βα​σι​λεί​α σου· γε​νη​θή​τω τὸ θέ​λη​μά σου ὡς ἐν οὐ​ρα​νῷ καὶ ἐ​πὶ τῆς γῆς. Τὸν ἄρ​τον ἡ​μῶν τὸν ἐ​πι​ού​σι​ον δὸς ἡ​μῖν σή​με​ρον καὶ ἄ​φες ἡ​μῖν τὰ ὀ​φει​λή​μα​τα ἡ​μῶν, ὡς καὶ ἡ​μεῖς ἀ​φί​ε​μεν τοῖς ὀ​φει​λέ​ταις ἡ​μῶν· καὶ μὴ εἰ​σε​νέγ​κῃς ἡ​μᾶς εἰς πει​ρα​σμόν, ἀλ​λὰ ῥῦ​σαι ἡ​μᾶς ἀ​πὸ τοῦ πο​νη​ροῦ.

Ὁ ἱ​ε​ρεύς· Ὅτι σοῦ ἐ​στιν ἡ βα​σι​λεί​α καὶ ἡ δύ​να​μις καὶ ἡ δό​ξα τοῦ Πα​τρὸς καὶ τοῦ Υἱ​οῦ καὶ τοῦ Ἁ​γί​ου Πνεύ​μα​τος, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ ἀ​να​γνώ​στης· Ἀμήν.

Οἱ ψάλ​ται ψάλ​λου​σι τὰ Ἀπολυτίκια.

Ἀ​πο​λυ​τί​κι​ον Ἀ​να​στά​σι​μον. Ἧ​χος β´.

Ὅ​τε κα​τῆλ​θες πρὸς τὸν θά​να​τον, ἡ ζω​ὴ ἡ ἀ​θά​να​τος, τό​τε τὸν ᾅ​δην ἐ​νέ​κρω​σας, τῇ ἀ​στρα​πῇ τῆς θε​ό​τη​τος· ὅ​τε δὲ καὶ τοὺς τε​θνε​ῶ​τας, ἐκ τῶν κα​τα​χθο​νί​ων ἀ​νέ​στη​σας, πᾶ​σαι αἱ δυ​νά​μεις τῶν ἐ​που​ρα​νί​ων ἐ​κραύ​γα​ζον· Ζω​ο​δό​τα Χρι​στέ, ὁ Θε​ὸς ἡ​μῶν δό​ξα σοι.

Δό​ξα. Τοῦ Ἁ​γί​ου Πορ​φυ​ρί​ου.

Ἦ​χος α´. Τῆς ἐ​ρή​μου πο​λί​της.

Τῆς Εὐ​βοί​ας τὸν γό​νον, * οἰ​κου​μέ​νης ἀ​γλά​ϊ​σμα * τῆς Θε​ο​λο​γί​ας τὸν μύ​στην * καὶ Χρι​στοῦ φί​λον γνή​σι​ον, * Πορ​φύ​ρι​ον τι​μή​σω​μεν, πι​στοί, * τὸν πλή​ρη χα​ρι​σμά​των ἐκ παι​δός. * Δαι​μο​νῶν​τας γὰρ λυ​τροῦ​ται, καὶ ἀ​σθε​νεῖς * ἰ​ᾶ​ται πί​στει κρά​ζον​τας· * δό​ξα τῷ δε​δω​κό​τι σοι ἰ​σχύν, * δό​ξα τῷ σὲ ἁ​γι​ά​σαν​τι, * δό​ξα τῷ ἐ​νερ​γοῦν​τι δι​ὰ σοῦ * πᾶ​σιν ἰ​ά​μα​τα.

Καὶ νῦν. Θε​ο​το​κί​ον.

Τοῦ Γα​βρι​ὴλ φθεγ​ξα​μέ​νου σοι Παρ​θέ​νε τὸ Χαῖ​ρε, * σὺν τῇ φω​νῇ ἐ​σαρ​κοῦ​το ὁ τῶν ὅ​λων Δε​σπό​της· * ἐν σοὶ τῇ ἁ​γί​ᾳ κι​βω​τῷ, * ὡς ἔ​φη ὁ δί​και​ος Δαυ​ΐδ, * ἐ​δεί​χθης πλα​τυ​τέ​ρα τῶν οὐ​ρα​νῶν, * βα​στά​σα​σα τὸν Κτί​στην σου. * Δό​ξα τῷ ἐ​νοι​κή​σαν​τι ἐν σοί, * δό​ξα τῷ προ​ελ​θόν​τι ἐκ σοῦ, * δό​ξα τῷ ἐ​λευ​θε​ρώ​σαν​τι ἡ​μᾶς * δι​ὰ τοῦ τό​κου σου.

Καὶ Ἀ​πό​λυ​σις.

* * * * *

ΕΙΣ ΤΟΝ ΟΡΘΡΟΝ
Ὁ ἱ​ε​ρεύς· Εὐ​λο​γη​τὸς ὁ Θε​ὸς ἡ​μῶν, πάν​το​τε, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.
Ὁ ἀ​να​γνώ​στης· Ἀ​μήν.
Ἰστέον δὲ ὅτι, εἰ τὸν Ὄρθρον οὐκ ἐπισυνάπτομεν τῷ Μεσονυκτικῷ, λέγομεν, ὡς εἴθισται, τό· Δόξα σοι, ὁ Θεός... Βασιλεῦ οὐράνιε..., ὡς ἐν ἀρχῇ τοῦ Μεσονυκτικοῦ.

Ὁ ἀ​να​γνώ​στης· Ἀ​μήν.
Δεῦτε, προσκυνήσωμεν καὶ προσπέσωμεν τῷ βασιλεῖ ἡμῶν Θεῷ.

Δεῦτε, προσκυνήσωμεν καὶ προσπέσωμεν Χριστῷ τῷ βασιλεῖ ἡμῶν Θεῷ.

Δεῦτε, προσκυνήσωμεν καὶ προσπέσωμεν αὐτῷ, Χριστῷ τῷ βασιλεῖ καὶ Θεῷ ἡμῶν.

Καὶ τοὺς Ψαλμούς.

Ψαλμὸς ιθ´ (19).

Ἐπακούσαι σου Κύριος ἐν ἡμέρᾳ θλίψεως· ὑπερασπίσαι σου τὸ ὄνομα τοῦ Θεοῦ Ἰακώβ. Ἐξαποστείλαι σοι βοήθειαν ἐξ ἁγίου καὶ ἐκ Σιὼν ἀντιλάβοιτό σου. Μνησθείη πάσης θυσίας σου καὶ τὸ ὁλοκαύτωμά σου πιανάτω. Δῴη σοι Κύριος κατὰ τὴν καρδίαν σου καὶ πᾶσαν τὴν βουλήν σου πληρώσαι. Ἀγαλλιασόμεθα ἐπὶ τῷ σωτηρίῳ σου καὶ ἐν ὀνόματι Κυρίου Θεοῦ ἡμῶν μεγαλυνθησόμεθα. Πληρώσαι Κύριος πάντα τὰ αἰτήματά σου· νῦν ἔγνων, ὅτι ἔσωσε Κύριος τὸν χριστὸν αὐτοῦ. Ἐπακούσεται αὐτοῦ ἐξ οὐρανοῦ ἁγίου αὐτοῦ· ἐν δυναστείαις ἡ σωτηρία τῆς δεξιᾶς αὐτοῦ. Οὗτοι ἐν ἅρμασι καὶ οὗτοι ἐν ἵπποις· ἡμεῖς δὲ ἐν ὀνόματι Κυρίου Θεοῦ ἡμῶν μεγαλυνθησόμεθα. Αὐτοὶ συνεποδίσθησαν καὶ ἔπεσον· ἡμεῖς δὲ ἀνέστημεν καὶ ἀνωρθώθημεν. Κύριε, σῶσον τὸν βασιλέα, καὶ ἐπάκουσον ἡμῶν, ἐν ᾗ ἂν ἡμέρᾳ ἐπικαλεσώμεθά σε.

Ψαλμὸς κ´ (20).

Κύριε, ἐν τῇ δυνάμει σου εὐφρανθήσεται ὁ βασιλεύς, καὶ ἐπὶ τῷ σωτηρίῳ σου ἀγαλλιάσεται σφόδρα. Τὴν ἐπιθυμίαν τῆς καρδίας αὐτοῦ ἔδωκας αὐτῷ καὶ τὴν θέλησιν τῶν χειλέων αὐτοῦ οὐκ ἐστέρησας αὐτόν. Ὅτι προέφθασας αὐτὸν ἐν εὐλογίαις χρηστότητος· ἔθηκας ἐπὶ τὴν κεφαλὴν αὐτοῦ στέφανον ἐκ λίθου τιμίου. Ζωὴν ᾐτήσατό σε καὶ ἔδωκας αὐτῷ μακρότητα ἡμερῶν εἰς αἰῶνα αἰῶνος. Μεγάλη ἡ δόξα αὐτοῦ ἐν τῷ σωτηρίῳ σου, δόξαν καὶ μεγαλοπρέπειαν ἐπιθήσεις ἐπ᾿ αὐτόν. Ὅτι δώσεις αὐτῷ εὐλογίαν εἰς αἰῶνα αἰῶνος· εὐφρανεῖς αὐτὸν ἐν χαρᾷ μετὰ τοῦ προσώπου σου. Ὅτι ὁ βασιλεὺς ἐλπίζει ἐπὶ Κύριον καὶ ἐν τῷ ἐλέει τοῦ Ὑψίστου οὐ μὴ σαλευθῇ. Εὑρεθείη ἡ χείρ σου πᾶσι τοῖς ἐχθροῖς σου· ἡ δεξιά σου εὕροι πάντας τοὺς μισοῦντάς σε. Ὅτι θήσεις αὐτοὺς εἰς κλίβανον πυρὸς εἰς καιρὸν τοῦ προσώπου σου· Κύριος ἐν ὀργῇ αὐτοῦ συνταράξει αὐτούς, καὶ καταφάγεται αὐτοὺς πῦρ. Τὸν καρπὸν αὐτῶν ἀπὸ τῆς γῆς ἀπολεῖς καὶ τὸ σπέρμα αὐτῶν ἀπὸ υἱῶν ἀνθρώπων. Ὅτι ἔκλιναν εἰς σὲ κακά, διελογίσαντο βουλάς, αἷς οὐ μὴ δύνωνται στῆναι. Ὅτι θήσεις αὐτοὺς νῶτον· ἐν τοῖς περιλοίποις σου ἑτοιμάσεις τὸ πρόσωπον αὐτῶν. Ὑψώθητι, Κύριε, ἐν τῇ δυνάμει σου· ᾄσομεν καὶ ψαλοῦμεν τὰς δυναστείας σου.

Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Τρισάγιον.

Ἅ​γι​ος ὁ Θε​ός, Ἅ​γι​ος Ἰ​σχυ​ρός, Ἅ​γι​ος Ἀ​θά​να​τος, ἐ​λέ​η​σον ἡ​μᾶς. (ἐκ γ´)
Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Πα​να​γί​α Τρι​άς, ἐ​λέ​η​σον ἡ​μᾶς. Κύ​ρι​ε, ἱ​λά​σθη​τι ταῖς ἁ​μαρ​τί​αις ἡ​μῶν. Δέ​σπο​τα, συγ​χώ​ρη​σον τὰς ἀ​νο​μί​ας ἡ​μῖν. Ἅ​γι​ε, ἐ​πί​σκε​ψαι καὶ ἴ​α​σαι τὰς ἀ​σθε​νεί​ας ἡ​μῶν, ἕ​νε​κεν τοῦ ὀ​νό​μα​τός σου.

Κύ​ριε, ἐλέησον. Κύριε, ἐλέησον. Κύριε, ἐλέησον.

Δό​ξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.

Πά​τερ ἡ​μῶν, ὁ ἐν τοῖς οὐ​ρα​νοῖς, ἁ​γι​α​σθή​τω τὸ ὄ​νο​μά σου· ἐλ​θέ​τω ἡ βα​σι​λεί​α σου· γε​νη​θή​τω τὸ θέ​λη​μά σου ὡς ἐν οὐ​ρα​νῷ καὶ ἐ​πὶ τῆς γῆς. Τὸν ἄρ​τον ἡ​μῶν τὸν ἐ​πι​ού​σι​ον δὸς ἡ​μῖν σή​με​ρον καὶ ἄ​φες ἡ​μῖν τὰ ὀ​φει​λή​μα​τα ἡ​μῶν, ὡς καὶ ἡ​μεῖς ἀ​φί​ε​μεν τοῖς ὀ​φει​λέ​ταις ἡ​μῶν· καὶ μὴ εἰ​σε​νέγ​κῃς ἡ​μᾶς εἰς πει​ρα​σμόν, ἀλ​λὰ ῥῦ​σαι ἡ​μᾶς ἀ​πὸ τοῦ πο​νη​ροῦ.

Ὁ ἱ​ε​ρεύς· Ὅτι σοῦ ἐ​στιν ἡ βα​σι​λεί​α καὶ ἡ δύ​να​μις καὶ ἡ δό​ξα τοῦ Πα​τρὸς καὶ τοῦ Υἱ​οῦ καὶ τοῦ Ἁ​γί​ου Πνεύ​μα​τος, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ ἀ​να​γνώ​στης· Ἀμήν.

Καὶ τὰ ἐφεξῆς Τροπάρια.

Σῶσον, Κύριε, τὸν λαόν σου, καὶ εὐλόγησον τὴν κληρονομίαν σου, νίκας τοῖς βασιλεῦσι, κατὰ βαρβάρων δωρούμενος, καὶ τὸ σὸν φυλάττων, διὰ τοῦ Σταυροῦ σου πολίτευμα.

Δόξα.

Ὁ ὑψωθεὶς ἐν τῷ Σταυρῷ ἑκουσίως, τῇ ἐπωνύμῳ σου καινῇ πολιτείᾳ, τοὺς οἰκτιρμούς σου δώρησαι, Χριστὲ ὁ Θεός· εὔφρανον ἐν τῇ δυνάμει σου, τοὺς πιστοὺς βασιλεῖς ἡμῶν, νίκας χορηγῶν αὐτοῖς, κατὰ τῶν πολεμίων. Τὴν συμμαχίαν ἔχοιεν τὴν σήν, ὅπλον εἰρήνης, ἀήττητον τρόπαιον.

Καὶ νῦν. Θεοτοκίον.

Προστασία φοβερὰ καὶ ἀκαταίσχυντε, μὴ παρίδῃς, ἀγαθή, τὰς ἱκεσίας ἡμῶν, πανύμνητε Θεοτόκε· στήριξον ὀρθοδόξων πολιτείαν, σῷζε οὓς ἐκέλευσας βασιλεύειν, καὶ χορήγει αὐτοῖς οὐρανόθεν τὴν νίκην· διότι ἔτεκες τὸν Θεόν, μόνη εὐλογημένη.

Ὁ ἱερεύς· Ἐλέησον ἡμᾶς, ὁ Θεός, κατὰ τὸ μέγα ἔλεός σου, δεόμεθά σου, ἐπάκουσον καὶ ἐλέησον.

Ὁ χο​ρός· Κύ​ρι​ε, ἐ​λέ​η​σον τρίς· ὁ​μοί​ως καὶ εἰς τὰς ἑ​πο​μέ​νας δε​ή​σεις.
Ἔτι δεόμεθα ὑπὲρ τῶν εὐσεβῶν καί ὀρθοδόξων χριστιανῶν.

Ἔτι δεόμεθα ὑπὲρ τοῦ Ἀρχιεπισκόπου ἡμῶν (δεῖνος) καὶ πάσης τῆς ἐν Χριστῷ ἡμῶν ἀδελφότητος.

Καὶ ἡ ἐκφώνησις· Ὅτι ἐλεήμων καὶ φι​λάν​θρω​πος Θεὸς ὑπάρχεις, καὶ σοὶ τὴν δόξαν ἀναπέμπομεν, τῷ Πατρὶ καὶ τῷ Υἱῷ καὶ τῷ Ἁγίῳ Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων.

Ὁ ἀναγνώστης· Ἀμήν. Ἐν ὀνόματι Κυρίου, εὐλόγησον, Πάτερ.

Ὁ ἱερεύς· Δόξα τῇ ἁγίᾳ καὶ ὁμοουσίῳ, καὶ ζωοποιῷ καὶ ἀδιαιρέτῳ Τριάδι, πάντοτε· νῦν, καὶ ἀεί, καὶ εἰς τοὺς αἰῶνας τῶν αἰώνων.

Ὁ ἀναγνώστης· Ἀμήν.

Kαὶ ἄρ​χε​ται ὁ προ​ε​στὼς ἢ ὁ ἀ​να​γνώ​στης τοῦ «Ἑξαψάλμου».

Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. (ἐκ γ´)
Κύριε, τὰ χείλη μου ἀνοίξεις, καὶ τὸ στόμα μου ἀναγγελεῖ τὴν αἴνεσίν σου. (δίς)

Ψαλμὸς γ´ (3).

Κύριε, τί ἐπληθύνθησαν οἱ θλίβοντές με; Πολλοὶ ἐπανίστανται ἐπ᾿ ἐμέ. Πολλοὶ λέγουσι τῇ ψυχῇ μου· Οὐκ ἔστι σωτηρία αὐτῷ ἐν τῷ Θεῷ αὐτοῦ. Σὺ δέ, Κύριε, ἀντιλήπτωρ μου εἶ· δόξα μου, καὶ ὑψῶν τὴν κεφαλήν μου. Φωνῇ μου πρὸς Κύριον ἐκέκραξα, καὶ ἐπήκουσέ μου ἐξ ὄρους ἁγίου αὐτοῦ. Ἐγὼ ἐκοιμήθην καὶ ὕπνωσα· ἐξηγέρθην, ὅτι Κύριος ἀντιλήψεταί μου. Οὐ φοβηθήσομαι ἀπὸ μυριάδων λαοῦ, τῶν κύκλῳ συνεπιτιθεμένων μοι. Ἀνάστα, Κύριε, σῶσόν με, ὁ Θεός μου. Ὅτι σὺ ἐπάταξας πάντας τοὺς ἐχθραίνοντάς μοι ματαίως, ὀδόντας ἁμαρτωλῶν συνέτριψας. Τοῦ Κυρίου ἡ σωτηρία, καὶ ἐπὶ τὸν λαόν σου ἡ εὐλογία σου.

Καὶ πάλιν· Ἐγὼ ἐκοιμήθην καὶ ὕπνωσα· ἐξηγέρθην, ὅτι Κύριος ἀντιλήψεταί μου.

Ψαλμὸς λζ´ (37).

Κύριε, μὴ τῷ θυμῷ σου ἐλέγξῃς με, μηδὲ τῇ ὀργῇ σου παιδεύσῃς με. Ὅτι τὰ βέλη σου ἐνεπάγησάν μοι, καὶ ἐπεστήριξας ἐπ᾿ ἐμὲ τὴν χεῖρά σου. Οὐκ ἔστιν ἴασις ἐν τῇ σαρκί μου ἀπὸ προσώπου τῆς ὀργῆς σου· οὐκ ἔστιν εἰρήνη ἐν τοῖς ὀστέοις μου ἀπὸ προσώπου τῶν ἁμαρτιῶν μου. Ὅτι αἱ ἀνομίαι μου ὑπερῆραν τὴν κεφαλήν μου, ὡσεὶ φορτίον βαρὺ ἐβαρύνθησαν ἐπ᾿ ἐμέ. Προσώζεσαν καὶ ἐσάπησαν οἱ μώλωπές μου ἀπὸ προσώπου τῆς ἀφροσύνης μου. Ἐταλαιπώρησα καὶ κατεκάμφθην ἕως τέλους, ὅλην τὴν ἡμέραν σκυθρωπάζων ἐπορευόμην. Ὅτι αἱ ψόαι μου ἐπλήσθησαν ἐμπαιγμάτων καὶ οὐκ ἔστιν ἴασις ἐν τῇ σαρκί μου. Ἐκακώθην καὶ ἐταπεινώθην ἕως σφόδρα· ὠρυόμην ἀπὸ στεναγμοῦ τῆς καρδίας μου. Κύριε, ἐναντίον σου πᾶσα ἡ ἐπιθυμία μου, καὶ ὁ στεναγμός μου ἀπὸ σοῦ οὐκ ἀπεκρύβη. Ἡ καρδία μου ἐταράχθη, ἐγκατέλιπέ με ἡ ἰσχύς μου, καὶ τὸ φῶς τῶν ὀφθαλμῶν μου, καὶ αὐτὸ οὐκ ἔστι μετ᾿ ἐμοῦ. Οἱ φίλοι μου καὶ οἱ πλησίον μου ἐξ ἐναντίας μου ἤγγισαν καὶ ἔστησαν, καὶ οἱ ἔγγιστά μου ἀπὸ μακρόθεν ἔστησαν. Καὶ ἐξεβιάζοντο οἱ ζητοῦντες τὴν ψυχήν μου, καὶ οἱ ζητοῦντες τὰ κακά μοι ἐλάλησαν ματαιότητας καὶ δολιότητας ὅλην τὴν ἡμέραν ἐμελέτησαν. Ἐγὼ δὲ ὡσεὶ κωφὸς οὐκ ἤκουον, καὶ ὡσεὶ ἄλαλος οὐκ ἀνοίγων τὸ στόμα αὐτοῦ. Καὶ ἐγενόμην ὡσεὶ ἄνθρωπος οὐκ ἀκούων, καὶ οὐκ ἔχων ἐν τῷ στόματι αὐτοῦ ἐλεγμούς. Ὅτι ἐπὶ σοί, Κύριε, ἤλπισα, σὺ εἰσακούσῃ, Κύριε, ὁ Θεός μου. Ὅτι εἶπον· Μήποτε ἐπιχαρῶσί μοι οἱ ἐχθροί μου, καὶ ἐν τῷ σαλευθῆναι πόδας μου, ἐπ᾿ ἐμὲ ἐμεγαλοῤῥημόνησαν. Ὅτι ἐγὼ εἰς μάστιγας ἕτοιμος καὶ ἡ ἀλγηδών μου ἐνώπιόν μού ἐστι διαπαντός. Ὅτι τὴν ἀνομίαν μου ἐγὼ ἀναγγελῶ καὶ μεριμνήσω ὑπὲρ τῆς ἁμαρτίας μου. Οἱ δὲ ἐχθροί μου ζῶσι καὶ κεκραταίωνται ὑπὲρ ἐμέ, καὶ ἐπληθύνθησαν οἱ μισοῦντές με ἀδίκως. Οἱ ἀνταποδιδόντες μοι κακὰ ἀντὶ ἀγαθῶν ἐνδιέβαλλόν με, ἐπεὶ κατεδίωκον ἀγαθωσύνην. Μὴ ἐγκαταλίπῃς με, Κύριε, ὁ Θεός μου, μὴ ἀποστῇς ἀπ᾿ ἐμοῦ. Πρόσχες εἰς τὴν βοήθειάν μου, Κύριε, τῆς σωτηρίας μου.

Καὶ πάλιν· Μὴ ἐγκαταλίπῃς με, Κύριε, ὁ Θεός μου, μὴ ἀποστῇς ἀπ᾿ ἐμοῦ. Πρόσχες εἰς τὴν βοήθειάν μου, Κύριε, τῆς σωτηρίας μου.

Ψαλμὸς ξβ´ (62).

Ὁ Θεός, ὁ Θεός μου, πρὸς σὲ ὀρθρίζω. Ἐδίψησέ σε ἡ ψυχή μου, ποσαπλῶς σοι ἡ σάρξ μου ἐν γῇ ἐρήμῳ καὶ ἀβάτῳ καὶ ἀνύδρῳ. Οὕτως ἐν τῷ ἁγίῳ ὤφθην σοι, τοῦ ἰδεῖν τὴν δύναμίν σου καὶ τὴν δόξαν σου. Ὅτι κρεῖσσον τὸ ἔλεός σου ὑπὲρ ζωάς· τὰ χείλη μου ἐπαινέσουσί σε. Οὕτως εὐλογήσω σε ἐν τῇ ζωῇ μου, καὶ ἐν τῷ ὀνόματί σου ἀρῶ τὰς χεῖράς μου. Ὡς ἐκ στέατος, καὶ πιότητος ἐμπλησθείη ἡ ψυχή μου, καὶ χείλη ἀγαλλιάσεως αἰνέσει τὸ στόμα μου. Εἰ ἐμνημόνευόν σου ἐπὶ τῆς στρωμνῆς μου, ἐν τοῖς ὄρθροις ἐμελέτων εἰς σέ. Ὅτι ἐγενήθης βοηθός μου, καὶ ἐν τῇ σκέπῃ τῶν πτερύγων σου ἀγαλλιάσομαι. Ἐκολλήθη ἡ ψυχή μου ὀπίσω σου, ἐμοῦ δέ ἀντελάβετο ἡ δεξιά σου. Αὐτοὶ δὲ εἰς μάτην ἐζήτησαν τὴν ψυχήν μου· εἰσελεύσονται εἰς τὰ κατώτατα τῆς γῆς· παραδοθήσονται εἰς χεῖρας ῥομφαίας, μερίδες ἀλωπέκων ἔσονται. Ὁ δὲ βασιλεὺς εὐφρανθήσεται ἐπὶ τῷ Θεῷ, ἐπαινεθήσεται πᾶς ὁ ὀμνύων ἐν αὐτῷ, ὅτι ἐνεφράγη στόμα λαλούντων ἄδικα.
Καὶ πάλιν· Ἐν τοῖς ὄρθροις ἐμελέτων εἰς σέ, ὅτι ἐγενήθης βοηθός μου, καὶ ἐν τῇ σκέπῃ τῶν πτερύγων σου ἀγαλλιάσομαι. Ἐκολλήθη ἡ ψυχή μου ὀπίσω σου· ἐμοῦ δὲ ἀντελάβετο ἡ δεξιά σου.

Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Ἀλληλούϊα  (γ´), Δόξα σοι ὁ Θεός. (ἄνευ μετανοιῶν). Κύριε, ἐλέησον (γ´).

Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Ψαλμὸς πζ´ (87).

Κύριε, ὁ Θεὸς τῆς σωτηρίας μου, ἡμέρας ἐκέκραξα καὶ ἐν νυκτί ἐναντίον σου. Εἰσελθέτω ἐνώπιόν σου ἡ προσευχή μου, κλῖνον τὸ οὖς σου εἰς τὴν δέησίν μου. Ὅτι ἐπλήσθη κακῶν ἡ ψυχή μου, καὶ ἡ ζωή μου τῷ ᾍδῃ ἤγγισε. Προσελογίσθην μετὰ τῶν καταβαινόντων εἰς λάκκον, ἐγενήθην ὡσεὶ ἄνθρωπος ἀβοήθητος, ἐν νεκροῖς ἐλεύθερος. Ὡσεὶ τραυματίαι καθεύδοντες ἐν τάφῳ, ὧν οὐκ ἐμνήσθης ἔτι, καὶ αὐτοὶ ἐκ τῆς χειρός σου ἀπώσθησαν. Ἔθεντό με ἐν λάκκῳ κατωτάτῳ, ἐν σκοτεινοῖς καὶ ἐν σκιᾷ θανάτου. Ἐπ᾿ ἐμὲ ἐπεστηρίχθη ὁ θυμός σου, καὶ πάντας τοὺς μετεωρισμούς σου ἐπήγαγες ἐπ᾿ ἐμέ. Ἐμάκρυνας τοὺς γνωστούς μου ἀπ᾿ ἐμοῦ, ἔθεντό με βδέλυγμα ἑαυτοῖς. Παρεδόθην, καὶ οὐκ ἐξεπορευόμην· οἱ ὀφθαλμοί μου ἠσθένησαν ἀπὸ πτωχείας. Ἐκέκραξα πρὸς σέ, Κύριε, ὅλην τὴν ἡμέραν, διεπέτασα πρὸς σὲ τὰς χεῖράς μου. Μὴ τοῖς νεκροῖς ποιήσεις θαυμάσια; ἢ ἰατροὶ ἀναστήσουσι, καὶ ἐξομολογήσονταί σοι; Μὴ διηγήσεταί τις ἐν τῷ τάφῳ τὸ ἔλεός σου, καὶ τὴν ἀλήθειάν σου ἐν τῇ ἀπωλείᾳ; Μὴ γνωσθήσεται ἐν τῷ σκότει τὰ θαυμάσιά σου καὶ ἡ δικαιοσύνη σου ἐν γῇ ἐπιλελησμένῃ; Κἀγὼ πρὸς σέ, Κύριε ἐκέκραξα, καὶ τὸ πρωῒ ἡ προσευχή μου προφθάσει σε. Ἱνατί, Κύριε, ἀπωθῇ τὴν ψυχήν μου; ἀποστρέφεις τὸ πρόσωπόν σου ἀπ᾿ ἐμοῦ; Πτωχός εἰμι ἐγώ, καὶ ἐν κόποις ἐκ νεότητός μου· ὑψωθεὶς δὲ ἐταπεινώθην, καὶ ἐξηπορήθην. Ἐπ᾿ ἐμὲ διῆλθον αἱ ὀργαί σου, οἱ φοβερισμοί σου ἐξετάραξάν με. Ἐκύκλωσάν με ὡσεὶ ὕδωρ, ὅλην τὴν ἡμέραν περιέσχον με ἅμα. Ἐμάκρυνας ἀπ᾿ ἐμοῦ φίλον καὶ πλησίον, καὶ τοὺς γνωστούς μου ἀπὸ ταλαιπωρίας.

Καὶ πάλιν· Κύριε, ὁ Θεὸς τῆς σωτηρίας μου, ἡμέρας ἐκέκραξα καὶ ἐν νυκτὶ ἐναντίον σου. Εἰσελθέτω ἐνώπιόν σου ἡ προσευχή μου, κλῖνον τὸ οὖς σου εἰς τὴν δέησίν μου.

Ψαλμὸς ρβ´ (102).

Εὐλόγει, ἡ ψυχή μου, τὸν Κύριον, καὶ πάντα τὰ ἐντός μου τὸ ὄνομα τὸ ἅγιον αὐτοῦ. Εὐλόγει, ἡ ψυχή μου, τὸν Κύριον, καὶ μὴ ἐπιλανθάνου πάσας τὰς ἀνταποδόσεις αὐτοῦ. Τὸν εὐϊλατεύοντα πάσας τὰς ἀνομίας σου, τὸν ἰώμενον πάσας τὰς νόσους σου. Τὸν λυτρούμενον ἐκ φθορᾶς τὴν ζωήν σου, τὸν στεφανοῦντά σε ἐν ἐλέει καὶ οἰκτιρμοῖς. Τὸν ἐμπιπλῶντα ἐν ἀγαθοῖς τὴν ἐπιθυμίαν σου, ἀνακαινισθήσεται ὡς ἀετοῦ ἡ νεότης σου. Ποιῶν ἐλεημοσύνας ὁ Κύριος, καὶ κρῖμα πᾶσι τοῖς ἀδικουμένοις. Ἐγνώρισε τὰς ὁδοὺς αὐτοῦ τῷ Μωϋσῇ, τοῖς υἱοῖς Ἰσραὴλ τὰ θελήματα αὐτοῦ. Οἰκτίρμων καὶ ἐλεήμων ὁ Κύριος, μακρόθυμος καὶ πολυέλεος· οὐκ εἰς τέλος ὀργισθήσεται, οὐδὲ εἰς τὸν αἰῶνα μηνιεῖ. Οὐ κατὰ τὰς ἀνομίας ἡμῶν ἐποίησεν ἡμῖν, οὐδὲ κατὰ τὰς ἁμαρτίας ἡμῶν ἀνταπέδωκεν ἡμῖν. Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, ἐκραταίωσε Κύριος τὸ ἔλεος αὐτοῦ ἐπὶ τοὺς φοβουμένους αὐτόν. Καθόσον ἀπέχουσιν ἀνατολαὶ ἀπὸ δυσμῶν, ἐμάκρυνεν ἀφ᾿ ἡμῶν τὰς ἀνομίας ἡμῶν. Καθὼς οἰκτείρει πατὴρ υἱούς, ᾠκτείρησε Κύριος τοὺς φοβουμένους αὐτόν· ὅτι αὐτὸς ἔγνω τὸ πλάσμα ἡμῶν, ἐμνήσθη ὅτι χοῦς ἐσμεν. Ἄνθρωπος, ὡσεὶ χόρτος αἱ ἡμέραι αὐτοῦ, ὡσεὶ ἄνθος τοῦ ἀγροῦ οὕτως ἐξανθήσει. Ὅτι πνεῦμα διῆλθεν ἐν αὐτῷ, καὶ οὐχ ὑπάρξει καὶ οὐκ ἐπιγνώσεται ἔτι τὸν τόπον αὐτοῦ. Τὸ δὲ ἔλεος τοῦ Κυρίου ἀπὸ τοῦ αἰῶνος καὶ ἕως τοῦ αἰῶνος ἐπὶ τοὺς φοβουμένους αὐτόν. Καὶ ἡ δικαιοσύνη αὐτοῦ ἐπὶ υἱοῖς υἱῶν, τοῖς φυλάσσουσι τὴν διαθήκην αὐτοῦ καὶ μεμνημένοις τῶν ἐντολῶν αὐτοῦ τοῦ ποιῆσαι αὐτάς. Κύριος ἐν τῷ οὐρανῷ ἡτοίμασε τὸν θρόνον αὐτοῦ, καὶ ἡ βασιλεία αὐτοῦ πάντων δεσπόζει. Εὐλογεῖτε τὸν Κύριον, πάντες οἱ Ἄγγελοι αὐτοῦ, δυνατοὶ ἰσχύϊ, ποιοῦντες τὸν λόγον αὐτοῦ, τοῦ ἀκοῦσαι τῆς φωνῆς τῶν λόγων αὐτοῦ. Εὐλογεῖτε τὸν Κύριον, πᾶσαι αἱ Δυνάμεις αὐτοῦ, λειτουργοὶ αὐτοῦ οἱ ποιοῦντες τὸ θέλημα αὐτοῦ. Εὐλογεῖτε τὸν Κύριον, πάντα τὰ ἔργα αὐτοῦ, ἐν παντὶ τόπῳ τῆς δεσποτείας αὐτοῦ· εὐλόγει ἡ ψυχή μου, τὸν Κύριον.

Καὶ πάλιν· Ἐν παντὶ τόπῳ τῆς δεσποτείας αὐτοῦ· εὐλόγει ἡ ψυχή μου, τὸν Κύριον.

Ψαλμὸς ρμβ´ (142).

Κύριε, εἰσάκουσον τῆς προσευχῆς μου, ἐνώτισαι τὴν δέησίν μου ἐν τῇ ἀληθείᾳ σου, εἰσάκουσόν μου ἐν τῇ δικαιοσύνῃ σου. Καὶ μὴ εἰσέλθῃς εἰς κρίσιν μετὰ τοῦ δούλου σου, ὅτι οὐ δικαιωθήσεται ἐνώπιόν σου πᾶς ζῶν. Ὅτι κατεδίωξεν ὁ ἐχθρὸς τὴν ψυχήν μου· ἐταπείνωσεν εἰς γῆν τὴν ζωήν μου. Ἐκάθισέ με ἐν σκοτεινοῖς ὡς νεκροὺς αἰῶνος, καὶ ἠκηδίασεν ἐπ᾿ ἐμὲ τὸ πνεῦμά μου, ἐν ἐμοὶ ἐταράχθη ἡ καρδία μου. Ἐμνήσθην ἡμερῶν ἀρχαίων, ἐμελέτησα ἐν πᾶσι τοῖς ἔργοις σου, ἐν ποιήμασι τῶν χειρῶν σου ἐμελέτων. Διεπέτασα πρὸς σὲ τὰς χεῖράς μου· ἡ ψυχή μου ὡς γῆ ἄνυδρός σοι. Ταχὺ εἰσάκουσόν μου, Κύριε, ἐξέλιπε τὸ πνεῦμά μου. Μὴ ἀποστρέψῃς τὸ πρόσωπόν σου ἀπ᾿ ἐμοῦ, καὶ ὁμοιωθήσομαι τοῖς καταβαίνουσιν εἰς λάκκον. Ἀκουστὸν ποίησόν μοι τὸ πρωῒ τὸ ἔλεός σου, ὅτι ἐπὶ σοὶ ἤλπισα. Γνώρισόν μοι, Κύριε, ὁδὸν ἐν ᾗ πορεύσομαι, ὅτι πρὸς σὲ ἦρα τὴν ψυχήν μου. Ἐξελοῦ με ἐκ τῶν ἐχθρῶν μου, Κύριε, πρὸς σὲ κατέφυγον· δίδαξόν με τοῦ ποιεῖν τὸ θέλημά σου, ὅτι σὺ εἶ ὁ Θεός μου. Τὸ Πνεῦμά σου τὸ ἀγαθὸν ὁδηγήσει με ἐν γῇ εὐθείᾳ· ἕνεκεν τοῦ ὀνόματός σου, Κύριε, ζήσεις με. Ἐν τῇ δικαιοσύνῃ σου ἐξάξεις ἐκ θλίψεως τὴν ψυχήν μου· καὶ ἐν τῷ ἐλέει σου ἐξολοθρεύσεις τοὺς ἐχθρούς μου· καὶ ἀπολεῖς πάντας τοὺς θλίβοντας τὴν ψυχήν μου, ὅτι ἐγώ δοῦλός σού εἰμι.

Καὶ πάλιν· Εἰσάκουσόν μου, Κύριε, ἐν τῇ δικαιοσύνῃ σου, καὶ μὴ εἰσέλθῃς εἰς κρίσιν μετὰ τοῦ δούλου σου (δίς).

Εἶτα· Τὸ Πνεῦμά σου τὸ ἀγαθὸν ὁδηγήσει με ἐν γῇ εὐθείᾳ.
Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Ἀλληλούϊα  (γ´), Δόξα σοι ὁ Θεός. (μετανοίας γ´). Ἡ ἐλπὶς ἡμῶν, Κύριε, δόξα σοι.

Συ​να​πτὴ με​γά​λη ὑ​πὸ τοῦ Δι​α​κό​νου·

ΤΑ ΕΙΡΗΝΙΚΑ

Ὁ δι​ά​κο​νος· Ἐν εἰ​ρή​νῃ τοῦ Κυ​ρί​ου δε​η​θῶ​μεν κτλ.

Οἱ δὲ χο​ροὶ εἰς ἑ​κά​στην δέ​η​σιν τὸ Κύ​ρι​ε, ἐ​λέ​η​σον μέ​χρι καὶ τῆς Ἀν​τι​λα​βοῦ, σῶ​σο​ν...

Ὁ δι​ά​κο​νος· Τῆς Πα​να​γί​ας, ἀ​χράν​του...

Ὁ χο​ρός· Σοί, Κύ​ρι​ε.

Ὁ ἱ​ε​ρεύς· Ὅ​τι πρέ​πει σοι πᾶ​σα δό​ξα...

Ὁ χορός· Ἀμήν.

* * *

ΘΕΟΣ ΚΥΡΙΟΣ - ΑΠΟΛΥΤΙΚΙΑ
Ἦ​χος β´.

Θε​ὸς Κύ​ρι​ος, καὶ ἐ​πέ​φα​νεν ἡ​μῖν· εὐ​λο​γη​μέ​νος ὁ ἐρ​χό​με​νος ἐν ὀ​νό​μα​τι Κυ​ρί​ου.

Στίχ. α´. Ἐ​ξο​μο​λο​γεῖ​σθε τῷ Κυ​ρί​ῳ, ὅ​τι ἀ​γα​θός, ὅ​τι εἰς τὸν αἰ​ῶ​να τὸ ἔ​λε​ος αὐ​τοῦ.

Θε​ὸς Κύ​ρι​ος, καὶ ἐ​πέ​φα​νεν ἡ​μῖν...

Στίχ. β´. Πάν​τα τὰ ἔ​θνη ἐ​κύ​κλω​σάν με, καὶ τῷ ὀ​νό​μα​τι Κυ​ρί​ου ἠ​μυ​νά​μην αὐ​τούς.

Θε​ὸς Κύ​ρι​ος, καὶ ἐ​πέ​φα​νεν ἡ​μῖν...

Στίχ. γ´. Πα​ρὰ Κυ​ρί​ου ἐ​γέ​νε​το αὕ​τη, καί ἐ​στι θαυ​μα​στὴ ἐν ὀ​φθαλ​μοῖς ἡ​μῶν.

Θε​ὸς Κύ​ρι​ος, καὶ ἐ​πέ​φα​νεν ἡ​μῖν...

ΑΠΟΛΥΤΙΚΙΑ

Τὸ Ἀ​να​στά​σι​μον. Ἦ​χος β´.

Ὅ​τε κα​τῆλ​θες πρὸς τὸν θά​να​τον, ἡ ζω​ὴ ἡ ἀ​θά​να​τος, τό​τε τὸν ᾅ​δην ἐ​νέ​κρω​σας, τῇ ἀ​στρα​πῇ τῆς θε​ό​τη​τος· ὅ​τε δὲ καὶ τοὺς τε​θνε​ῶ​τας, ἐκ τῶν κα​τα​χθο​νί​ων ἀ​νέ​στη​σας, πᾶ​σαι αἱ δυ​νά​μεις τῶν ἐ​που​ρα​νί​ων ἐ​κραύ​γα​ζον· Ζω​ο​δό​τα Χρι​στέ, ὁ Θε​ὸς ἡ​μῶν δό​ξα σοι.

Δό​ξα. Τοῦ Ἁ​γί​ου Πορ​φυ​ρί​ου.

Ἦ​χος α´. Τῆς ἐ​ρή​μου πο​λί​της.

Τῆς Εὐ​βοί​ας τὸν γό​νον, * οἰ​κου​μέ​νης ἀ​γλά​ϊ​σμα * τῆς Θε​ο​λο​γί​ας τὸν μύ​στην * καὶ Χρι​στοῦ φί​λον γνή​σι​ον, * Πορ​φύ​ρι​ον τι​μή​σω​μεν, πι​στοί, * τὸν πλή​ρη χα​ρι​σμά​των ἐκ παι​δός. * Δαι​μο​νῶν​τας γὰρ λυ​τροῦ​ται, καὶ ἀ​σθε​νεῖς * ἰ​ᾶ​ται πί​στει κρά​ζον​τας· * δό​ξα τῷ δε​δω​κό​τι σοι ἰ​σχύν, * δό​ξα τῷ σὲ ἁ​γι​ά​σαν​τι, * δό​ξα τῷ ἐ​νερ​γοῦν​τι δι​ὰ σοῦ * πᾶ​σιν ἰ​ά​μα​τα.

Καὶ νῦν. Θε​ο​το​κί​ον.

Τοῦ Γα​βρι​ὴλ φθεγ​ξα​μέ​νου σοι Παρ​θέ​νε τὸ Χαῖ​ρε, * σὺν τῇ φω​νῇ ἐ​σαρ​κοῦ​το ὁ τῶν ὅ​λων Δε​σπό​της· * ἐν σοὶ τῇ ἁ​γί​ᾳ κι​βω​τῷ, * ὡς ἔ​φη ὁ δί​και​ος Δαυ​ΐδ, * ἐ​δεί​χθης πλα​τυ​τέ​ρα τῶν οὐ​ρα​νῶν, * βα​στά​σα​σα τὸν Κτί​στην σου. * Δό​ξα τῷ ἐ​νοι​κή​σαν​τι ἐν σοί, * δό​ξα τῷ προ​ελ​θόν​τι ἐκ σοῦ, * δό​ξα τῷ ἐ​λευ​θε​ρώ​σαν​τι ἡ​μᾶς * δι​ὰ τοῦ τό​κου σου.

Συ​να​πτὴ μι​κρά, μεθ᾿ ἣν ἐκ​φώ​νη​σις· 
Ὅ​τι σὸν τὸ κρά​τος...

* * *

ΚΑΘΙΣΜΑΤΑ

[Τὸ Ψαλ​τή​ρι​ον καὶ ὁ Ἄ​μω​μος]

Με​τὰ τὴν α´ Στι​χο​λο​γί​αν, Κά​θι​σμα.

Ἀ​να​στά​σι​μον. Ἦ​χος β´. Αὐ​τό​με​λον.

Ὁ εὐ​σχή​μων Ἰ​ω​σήφ, ἀ​πὸ τοῦ ξύ​λου κα​θε​λών, τὸ ἄ​χραν​τόν σου σῶ​μα, σιν​δό​νι κα​θα​ρᾷ εἱ​λή​σας, καὶ ἀ​ρώ​μα​σιν, ἐν μνή​μα​τι και​νῷ κη​δεύ​σας ἀ​πέ​θε​το· ἀλ​λὰ τρι​ή​με​ρος ἀ​νέ​στης, Κύ​ρι​ε, πα​ρέ​χων τῷ κό​σμῳ τὸ μέ​γα ἔ​λε​ος.

Δό​ξα. Ὅ​μοι​ον.

Ταῖς Μυ​ρο​φό​ροις γυ​ναι​ξί, πα​ρὰ τὸ μνῆ​μα ἐ​πι​στάς, ὁ Ἄγ​γε​λος ἐ​βό​α· Τὰ μύ​ρα τοῖς θνη​τοῖς, ὑ​πάρ​χει ἁρ​μό​δι​α· Χρι​στὸς δὲ δι​α​φθο​ρᾶς ἐ​δεί​χθη ἀλ​λό​τρι​ος· ἀλ​λὰ κραυ​γά​σα​τε· Ἀ​νέ​στη ὁ Κύ​ρι​ος, πα​ρέ​χων τῷ κό​σμῳ τὸ μέ​γα ἔ​λε​ος.

Καὶ νῦν. Σταυ​ρο​θε​ο​το​κί​ον.

Ὑ​περ​δε​δο​ξα​σμέ​νη ὑ​πάρ​χεις, Θε​ο​τό​κε Παρ​θέ​νε, ὑ​μνοῦ​μέν σε· δι​ὰ γὰρ τοῦ Σταυ​ροῦ τοῦ Υἱ​οῦ σου, κα​τε​βλή​θη ὁ ᾅ​δης, καὶ ὁ θά​να​τος τέ​θνη​κε· νε​κρω​θέν​τες ἀ​νέ​στη​μεν, καὶ ζω​ῆς ἠ​ξι​ώ​θη​μεν· τὸν Πα​ρά​δει​σον ἐ​λά​βο​μεν, τὴν ἀρ​χαί​αν ἀ​πό​λαυ​σιν· δι​ὸ εὐ​χα​ρι​στοῦν​τες δο​ξο​λο​γοῦ​μεν, ὡς κρα​ται​ὸν Χρι​στὸν τὸν Θε​ὸν ἡ​μῶν, καὶ μό​νον πο​λυ​έ​λε​ον.

Με​τὰ τὴν β´ Στι​χο​λο​γί​αν, Κά​θι​σμα.

Ἦ​χος β´.

Τὸν λί​θον τοῦ μνή​μα​τος, σφρα​γι​σθῆ​ναι μὴ κω​λύ​σας, τὴν πέ​τραν τῆς πί​στε​ως, ἀ​να​στὰς πα​ρέ​σχες πᾶ​σι. Κύ​ρι​ε δό​ξα σοι.

Δό​ξα.

Τῶν μα​θη​τῶν σου ὁ χο​ρός, σὺν Μυ​ρο​φό​ροις γυ​ναι​ξίν, ἀ​γάλ​λε​ται συμ​φώ​νως· κοι​νὴν γὰρ ἑ​ορ​τήν, σὺν αὐ​τοῖς ἑ​ορ​τά​ζο​μεν, εἰς δό​ξαν καὶ τι​μὴν τῆς σῆς ἀ​να​στά​σε​ως· καὶ δι᾿ αὐ​τῶν φι​λάν​θρω​πε Κύ​ρι​ε, τῷ λα​ῷ σου πα​ρά​σχου τὸ μέ​γα ἔ​λε​ος.

Καὶ νῦν. Θε​ο​το​κί​ον.

Πάν​τα ὑ​πὲρ ἔν​νοι​αν, πάν​τα ὑ​πε​ρέν​δο​ξα, τὰ σά, Θε​ο​τό​κε μυ​στή​ρι​α· τῇ ἁ​γνεί​ᾳ ἐ​σφρα​γι​σμέ​νη, καὶ παρ​θε​νί​ᾳ φυ​λατ​το​μέ​νη, Μή​τηρ ἐ​γνώ​σθης ἀ​ψευ​δής, Θε​ὸν τε​κοῦ​σα ἀ​λη​θι​νόν· αὐ​τὸν ἱ​κέ​τευ​ε σω​θῆ​ναι τὰς ψυ​χὰς ἡ​μῶν.

Τὸ με​τὰ τὸν Πο​λυ​έ​λε​ον Κά​θι​σμα τοῦ Ἁ​γί​ου.

Ἦ​χος δ´. Ἐ​πε​φά​νης σή​με​ρον.

Ἀ​σκη​τῶν, Πορ​φύ​ρι​ε, * πάν​των ἀ​κρό​της * ἐν τῷ κό​σμῳ δέ​δει​ξαι, * ζω​ὴν ἰ​σάγ​γε​λον βι​ῶν· * δι​ὸ ὑ​μνοῦ​μεν, παν​θαύ​μα​στε, * σοῦ τὴν ἀ​γά​πην * καὶ ἄ​κραν τα​πεί​νω​σιν.

Δό​ξα. Τὸ αὐ​τό. Καὶ νῦν. Θε​ο​το​κί​ον.

Ταῖς πρε​σβεί​αις, Κύ​ρι​ε, * ἁ​γνῆς Μη​τρός Σου * καὶ τοῦ Σοῦ θε​ρά​πον​τος * τοῦ Πορ​φυ​ρί​ου τα​πει​νοῦ, * πα​ρά​σχου πᾶ​σι ἀ​πό​λαυ​σιν * τῆς οὐ​ρα​νί​ου, Χρι​στέ, Βα​σι​λεί​ας Σου.

* * *

ΑΝΑΣΤΑΣΙΜΑ ΕΥΛΟΓΗΤΑΡΙΑ

[Με​τὰ τὸν Ἄ​μω​μον, τὰ Εὐ​λο​γη​τά​ρι​α]

Ἦ​χος πλ. α´.

Εὐ​λο​γη​τὸς εἶ, Κύ​ρι​ε· 
δί​δα​ξόν με τὰ δι​και​ώ​μα​τά σου.

Τῶν ἀγ​γέ​λων ὁ δῆ​μος * κα​τε​πλά​γη ὁ​ρῶν σε * ἐν νε​κροῖς λο​γι​σθέν​τα, * τοῦ θα​νά​του δέ, Σῶ​τερ, * τὴν ἰ​σχὺν κα​θε​λόν​τα * καὶ σὺν ἑ​αυ​τῷ * τὸν Ἀ​δὰμ ἐ​γεί​ραν​τα * καὶ ἐξ ᾅ​δου * πάν​τας ἐ​λευ​θε​ρώ​σαν​τα.

Εὐ​λο​γη​τὸς εἶ, Κύ​ρι​ε· 
δί​δα​ξόν με τὰ δι​και​ώ​μα​τά σου.

Τί τὰ μύ​ρα * συμ​πα​θῶς τοῖς δά​κρυ​σιν, * ὦ μα​θή​τρι​αι, κιρ​νᾶ​τε; * ὁ ἀ​στρά​πτων * ἐν τῷ τά​φῳ ἄγ​γε​λος * προ​σε​φθέγ​γε​το ταῖς μυ​ρο​φό​ροις· * Ἴ​δε​τε ὑ​μεῖς * τὸν τά​φον καὶ ἥ​σθη​τε· * ὁ Σω​τὴρ γὰρ * ἐ​ξα​νέ​στη τοῦ μνή​μα​τος.

Εὐ​λο​γη​τὸς εἶ, Κύ​ρι​ε· 
δί​δα​ξόν με τὰ δι​και​ώ​μα​τά σου.

Λί​αν πρω​ῒ * μυ​ρο​φό​ροι ἔ​δρα​μον * πρὸς τὸ μνῆ​μά σου θρη​νο​λο​γοῦ​σαι· * ἀλλ᾿ ἐ​πέ​στη * πρὸς αὐ​τὰς ὁ ἄγ​γε​λος καὶ εἶ​πε· * Θρή​νου ὁ και​ρὸς * πέ​παυ​ται· μὴ κλαί​ε​τε· * τὴν ἀ​νά​στα​σιν δὲ * ἀ​πο​στό​λοις εἴ​πα​τε.

Εὐ​λο​γη​τὸς εἶ, Κύ​ρι​ε· 
δί​δα​ξόν με τὰ δι​και​ώ​μα​τά σου.

Μυ​ρο​φό​ροι γυ​ναῖ​κες * με​τὰ μύ​ρων ἐλ​θοῦ​σαι * πρὸς τὸ μνῆ​μά σου, Σῶ​τερ, * ἐ​νη​χοῦν​το ἀγ​γέ​λου * πρὸς αὐ​τὰς φθεγ​γο​μέ​νου· * Τί με​τὰ νε​κρῶν * τὸν ζῶν​τα λο​γί​ζε​σθε; * ὡς Θε​ὸς γὰρ * ἐ​ξα​νέ​στη τοῦ μνή​μα​τος.

Δό​ξα Πα​τρὶ καὶ Υἱ​ῷ 
καὶ ἁ​γί​ῳ Πνεύ​μα​τι.

Προ​σκυ​νοῦ​μεν Πα​τέ​ρα * καὶ τὸν τού​του Υἱ​όν τε * καὶ τὸ ἅ​γι​ον Πνεῦ​μα, * τὴν ἁ​γί​αν Τρι​ά​δα * ἐν μι​ᾷ τῇ οὐ​σί​ᾳ, * σὺν τοῖς Σε​ρα​φὶμ * κρά​ζον​τες τὸ Ἅ​γι​ος, * ἅ​γι​ος, ἅ​γι​ος εἶ, Κύ​ρι​ε.

Καὶ νῦν καὶ ἀ​εὶ καὶ εἰς τοὺς 
αἰ​ῶ​νας τῶν αἰ​ώ​νων. Ἀ​μήν.

Ζω​ο​δό​την τε​κοῦ​σα, * ἐ​λυ​τρώ​σω, Παρ​θέ​νε, * τὸν Ἀ​δὰμ ἁ​μαρ​τί​ας· * χαρ​μο​νὴν δὲ τῇ Εὔ​ᾳ * ἀν​τὶ λύ​πης πα​ρέ​σχες· * ῥεύ​σαν​τα ζω​ῆς, * ἴ​θυ​νε πρὸς ταύ​την δὲ * ὁ ἐκ σοῦ σαρ​κω​θεὶς * Θε​ὸς καὶ ἄν​θρω​πος.

Ἀλ​λη​λού​ϊ​α, ἀλ​λη​λού​ϊ​α, ἀλ​λη​λού​ϊ​α· δό​ξα σοι ὁ Θε​ός. (ἐκ γ´)

Συ​να​πτὴ μι​κρά, μεθ᾿ ἣν ἐκ​φώ​νη​σις· 
Ὅ​τι ηὐ​λό​γη​ταί σου τὸ ὄ​νο​μα...

* * *

ΥΠΑΚΟΗ, ΑΝΑΒΑΘΜΟΙ, ΠΡΟΚΕΙΜΕΝΟΝ

Ἡ Ὑ​πα​κο​ή. Ἦ​χος β´.

Με​τὰ τὸ πά​θος, πο​ρευ​θεῖ​σαι ἐν τῷ μνή​μα​τι, πρὸς τὸ μυ​ρί​σαι, τὸ σῶ​μά σου αἱ γυ​ναῖ​κες, Χρι​στὲ ὁ Θε​ός, εἶ​δον Ἀγ​γέ​λους ἐν τῷ τά​φῳ καὶ ἐ​ξέ​στη​σαν· φω​νῆς γὰρ ἤ​κου​ον ἐξ αὐ​τῶν, ὅ​τι ἀ​νέ​στη ὁ Κύ​ρι​ος, πα​ρέ​χων τῷ κό​σμῳ, τὸ μέ​γα ἔ​λε​ος.

Οἱ Ἀ​να​βαθ​μοί. Ἦ​χος β´.

Ἀν​τί​φω​νον Α´.

Ἐν τῷ οὐ​ρα​νῷ τὰ ὄμ​μα​τα, ἐκ​πέμ​πω μου τῆς καρ​δί​ας, πρὸς σὲ Σω​τήρ· σῶ​σόν με σῇ ἐ​πι​λάμ​ψει.

Ἐ​λέ​η​σον ἡ​μᾶς τοὺς πταί​ον​τάς σοι πολ​λά, καθ᾿ ἑ​κά​στην ὥ​ραν, ὦ Χρι​στέ μου, καὶ δὸς πρὸ τέ​λους τρό​πους, τοῦ με​τα​νο​εῖν σοι.

Δό​ξα. Καὶ νῦν.

Ἁ​γί​ῳ Πνεύ​μα​τι, τὸ βα​σι​λεύ​ειν πέ​λει, τὸ ἁ​γι​ά​ζειν, τὸ κι​νεῖν τὴν κτί​σιν· Θε​ὸς γάρ ἐ​στιν, ὁ​μο​ού​σι​ος Πα​τρὶ καὶ Λό​γῳ.

Ἀν​τί​φω​νον Β´.

Εἰ μὴ ὅ​τι Κύ​ρι​ος ἦν ἐν ἡ​μῖν, τίς ἱ​κα​νὸς σῶ​ος φυ​λα​χθῆ​ναι ἐκ τοῦ ἐ​χθροῦ ἅ​μα καὶ ἀν​θρω​πο​κτό​νου;

Τοῖς ὀ​δοῦ​σιν αὐ​τῶν, μὴ πα​ρα​δῷς Σῶ​τερ τὸν σὸν δοῦ​λον· λέ​ον​τος τρό​πον κατ᾿ ἐ​μοῦ κι​νοῦν​ται, καὶ γὰρ οἱ ἐ​χθροί μου.

Δό​ξα. Καὶ νῦν.

Ἁ​γί​ῳ Πνεύ​μα​τι, ζω​αρ​χί​α καὶ γέ​ρας· πάν​τα γὰρ τὰ κτι​στά, ὡς Θε​ὸς ὢν δυ​να​μοῖ, συν​τη​ρεῖ ἐν Πα​τρὶ δι᾿ Υἱ​οῦ δέ.

Ἀν​τί​φω​νον Γ´.

Οἱ πε​ποι​θό​τες ἐ​πὶ Κύ​ρι​ον, ἐ​οί​κα​σιν ὄ​ρει τῷ ἁ​γί​ῳ· οἳ οὐ​δα​μῶς σα​λεύ​ον​ται, προ​σβο​λαῖς τοῦ βε​λί​αρ.

Ἐν ἀ​νο​μί​αις χεῖ​ρας αὐ​τῶν, μὴ ἐ​κτει​νά​τω​σαν οἱ θεί​ως ζῶν​τες· οὐ γὰρ ἐ​ᾷ Χρι​στός, τῇ ῥά​βδῳ τὸν κλῆ​ρον αὐ​τοῦ.

Δό​ξα. Καὶ νῦν.

Ἁ​γί​ῳ Πνεύ​μα​τι, προ​σπη​γά​ζει πᾶ​σα σο​φί​α, ἔν​θεν χά​ρις Ἀ​πο​στό​λοις, καὶ τοῖς ἄ​θλοις κα​τα​στέ​φον​ται, Μάρ​τυ​ρες, καὶ Προ​φῆ​ται ὁ​ρῶ​σιν.

Προ​κεί​με​νον. Ἦ​χος β´. Ψαλ​μὸς ζ´ (7).

Ἐ​ξε​γέρ​θη​τι, Κύ​ρι​ε ὁ Θε​ός μου, ἐν προ​στάγ​μα​τι ᾧ ἐ​νε​τεί​λω, καὶ συ​να​γω​γὴ λα​ῶν κυ​κλώ​σει σε. (ζ´ 7-8)
Στίχ. α´. Κύ​ρι​ε, ὁ Θε​ός μου, ἐ​πὶ σοὶ ἤλ​πι​σα· σῶ​σόν με ἐκ πάν​των τῶν δι​ω​κόν​των με καὶ ῥῦ​σαί με. (ζ´ 2)
Ἐ​ξε​γέρ​θη​τι, Κύ​ρι​ε ὁ Θε​ός μου, ...

Στίχ. β´. Ἀ​νά​στη​θι, Κύ​ρι​ε, ἐν ὀρ​γῇ σου, ὑ​ψώ​θη​τι ἐν τοῖς πέ​ρα​σι τῶν ἐ​χθρῶν σου. (ζ´ 7)

Ἐ​ξε​γέρ​θη​τι, Κύ​ρι​ε ὁ Θε​ός μου, ...

* * *

ΤΑΞΙΣ ΕΩΘΙΝΟΥ ΕΥΑΓΓΕΛΙΟΥ

Ὁ δι​ά​κο​νος· Τοῦ Κυ​ρί​ου δε​η​θῶ​μεν.

Κύ​ρι​ε, ἐ​λέ​η​σον.

Ὁ ἱ​ε​ρεύς· Ὅ​τι ἅ​γι​ος εἶ, ὁ Θε​ὸς ἡ​μῶν, ...

Ἀ​μήν. Πᾶ​σα πνο​ὴ αἰ​νε​σά​τω τὸν Κύ​ρι​ον.

Πᾶ​σα πνο​ὴ αἰ​νε​σά​τω τὸν Κύ​ρι​ον.

Στίχ. Αἰ​νεῖ​τε τὸν Θε​ὸν ἐν τοῖς ἁ​γί​οις αὐ​τοῦ· αἰ​νεῖ​τε αὐ​τὸν ἐν στε​ρε​ώ​μα​τι τῆς δυ​νά​με​ως αὐ​τοῦ.

Αἰ​νε​σά​τω πνο​ὴ… πᾶ​σα τὸν Κύ​ρι​ον.

Ὁ δι​ά​κο​νος· Καὶ ὑ​πὲρ τοῦ κα​τα​ξι​ω​θῆ​ναι ἡ​μᾶς τῆς ἀ​κρο​ά​σε​ως τοῦ ἁ​γί​ου Εὐ​αγ​γε​λί​ου Κύ​ρι​ον τὸν Θε​ὸν ἡ​μῶν ἱ​κε​τεύ​σω​μεν.

Κύ​ρι​ε, ἐ​λέ​η​σον. (γ´)
Ὁ δι​ά​κο​νος· Σο​φί​α· ὀρ​θοί· ἀ​κού​σω​μεν τοῦ ἁ​γί​ου Εὐ​αγ​γε​λί​ου.

Ὁ ἱ​ε​ρεύς· Εἰ​ρή​νη πᾶ​σι.

Καὶ τῷ Πνεύ​μα​τί σου.

Ὁ ἱ​ε​ρεύς· Ἐκ τοῦ κα​τὰ Λου​κᾶν ἁ​γί​ου Εὐ​αγ​γε​λί​ου τὸ ἀ​νά​γνω​σμα.

Ὁ δι​ά​κο​νος· Πρό​σχω​μεν.

Δό​ξα σοι, Κύ​ρι​ε, δό​ξα σοι.

Ὁ ἱ​ε​ρεὺς ἀ​να​γι​νώ​σκει 
τὸ ἐν​δι​ά​τα​κτον ἑ​ω​θι​νὸν Εὐ​αγ​γέ​λι​ον.

Ἑ​ωθινὸν Ε´ 
Ἐκ τοῦ κα​τὰ Λου​κᾶν (κδ´ 12-35).

Τῷ και​ρῷ ἐ​κεί​νῳ, ὁ Πέ​τρος ἀ​να​στὰς ἔ​δρα​μεν ἐ​πὶ τὸ μνη​μεῖ​ον, καὶ πα​ρα​κύ​ψας βλέ​πει τὰ ὀ​θό​νι​α κεί​με​να μό​να, καὶ ἀ​πῆλ​θε πρὸς ἑ​αυ​τὸν θαυ​μά​ζων τὸ γε​γο​νός. Καὶ ἰ​δοὺ δύ​ο ἐξ αὐ​τῶν ἦ​σαν πο​ρευ​ό​με​νοι ἐν αὐ​τῇ τῇ ἡ​μέ​ρᾳ εἰς κώ​μην ἀ​πέ​χου​σαν στα​δί​ους ἑ​ξή​κον​τα ἀ​πὸ Ἱ​ε​ρου​σα​λήμ, ᾗ ὄ​νο​μα Ἐμ​μα​ούς. Καὶ αὐ​τοὶ ὡ​μί​λουν πρὸς ἀλ​λή​λους πε​ρὶ πάν​των τῶν συμ​βε​βη​κό​των τού​των. Καὶ ἐ​γέ​νε​το ἐν τῷ ὁ​μι​λεῖν αὐ​τοὺς καὶ συ​ζη​τεῖν καὶ αὐ​τὸς ὁ Ἰ​η​σοῦς ἐγ​γί​σας συ​νε​πο​ρεύ​ε​το αὐ​τοῖς· οἱ δὲ ὀ​φθαλ​μοὶ αὐ​τῶν ἐ​κρα​τοῦν​το τοῦ μὴ ἐ​πι​γνῶ​ναι αὐ​τόν. Εἶ​πε δὲ πρὸς αὐ​τούς· Τί​νες οἱ λό​γοι οὗ​τοι οὓς ἀν​τι​βάλ​λε​τε πρὸς ἀλ​λή​λους πε​ρι​πα​τοῦν​τες, καί ἐ​στε σκυ​θρω​ποί; Ἀ​πο​κρι​θεὶς δὲ ὁ εἷς, ᾧ ὄ​νο​μα Κλε​ό​πας, εἶ​πε πρὸς αὐ​τόν· Σὺ μό​νος πα​ροι​κεῖς ἐν Ἱ​ε​ρου​σα​λὴμ καὶ οὐκ ἔ​γνως τὰ γε​νό​με​να ἐν αὐ​τῇ ἐν ταῖς ἡ​μέ​ραις ταύ​ταις; Καὶ εἶ​πεν αὐ​τοῖς· Ποῖ​α; Οἱ δὲ εἶ​πον αὐ​τῷ· Τὰ πε​ρὶ Ἰ​η​σοῦ τοῦ Να​ζω​ραί​ου, ὃς ἐ​γέ​νε​το ἀ​νὴρ προ​φή​της δυ​να​τὸς ἐν ἔρ​γῳ καὶ λό​γῳ ἐ​ναν​τί​ον τοῦ Θε​οῦ, καὶ παν​τὸς τοῦ λα​οῦ, ὅ​πως τε πα​ρέ​δω​καν αὐ​τὸν οἱ ἀρ​χι​ε​ρεῖς καὶ οἱ ἄρ​χον​τες ἡ​μῶν εἰς κρῖ​μα θα​νά​του καὶ ἐ​σταύ​ρω​σαν αὐ​τόν· ἡ​μεῖς δὲ ἠλ​πί​ζο​μεν ὅ​τι αὐ​τός ἐ​στιν ὁ μέλ​λων λυ​τροῦ​σθαι τὸν Ἰσ​ρα​ήλ· ἀλ​λά γε σὺν πᾶ​σι τού​τοις τρί​την ταύ​την ἡ​μέ​ραν ἄ​γει σή​με​ρον, ἀφ᾿ οὗ ταῦ​τα ἐ​γέ​νε​το. Ἀλ​λὰ καὶ γυ​ναῖ​κές τι​νες ἐξ ἡ​μῶν ἐ​ξέ​στη​σαν ἡ​μᾶς, γε​νό​με​ναι ὄρ​θρι​αι ἐ​πὶ τὸ μνη​μεῖ​ον, καὶ μὴ εὑ​ροῦ​σαι τὸ σῶ​μα αὐ​τοῦ ἦλ​θον, λέ​γου​σαι καὶ ὀ​πτα​σί​αν ἀγ​γέ​λων ἑ​ω​ρα​κέ​ναι, οἳ λέ​γου​σιν αὐ​τὸν ζῆν. Καὶ ἀ​πῆλ​θόν τι​νες τῶν σὺν ἡ​μῖν ἐ​πὶ τὸ μνη​μεῖ​ον, καὶ εὗ​ρον οὕ​τω, κα​θὼς καὶ αἱ γυ​ναῖ​κες εἶ​πον, αὐ​τὸν δὲ οὐκ εἶ​δον. Καὶ αὐ​τὸς εἶ​πε πρὸς αὐ​τούς· Ὦ ἀ​νό​η​τοι καὶ βρα​δεῖς τῇ καρ​δί​ᾳ τοῦ πι​στεύ​ειν ἐ​πὶ πᾶ​σιν οἷς ἐ​λά​λη​σαν οἱ προ​φῆ​ται! Οὐ​χὶ ταῦ​τα ἔ​δει πα​θεῖν τὸν Χρι​στὸν καὶ εἰ​σελ​θεῖν εἰς τὴν δό​ξαν αὐ​τοῦ; Καὶ ἀρ​ξά​με​νος ἀ​πὸ Μω​ϋ​σέ​ως καὶ ἀ​πὸ πάν​των τῶν προ​φη​τῶν, δι​ηρ​μή​νευ​εν αὐ​τοῖς ἐν πά​σαις ταῖς γρα​φαῖς τὰ πε​ρὶ ἑ​αυ​τοῦ. Καὶ ἤγ​γι​σαν εἰς τὴν κώ​μην, οὗ ἐ​πο​ρεύ​ον​το, καὶ αὐ​τὸς προ​σε​ποι​εῖ​το πορ​ρω​τέ​ρω πο​ρεύ​ε​σθαι. Καὶ πα​ρε​βι​ά​σαν​το αὐ​τὸν λέ​γον​τες· Μεῖ​νον μεθ᾿ ἡ​μῶν, ὅ​τι πρὸς ἑ​σπέ​ραν ἐ​στὶ καὶ κέ​κλι​κεν ἡ ἡ​μέ​ρα. Καὶ εἰ​σῆλ​θε τοῦ μεῖ​ναι σὺν αὐ​τοῖς. Καὶ ἐ​γέ​νε​το ἐν τῷ κα​τα​κλι​θῆ​ναι αὐ​τὸν μετ᾿ αὐ​τῶν, λα​βὼν τὸν ἄρ​τον, εὐ​λό​γη​σε, καὶ κλά​σας ἐ​πε​δί​δου αὐ​τοῖς. Αὐ​τῶν δὲ δι​η​νοί​χθη​σαν οἱ ὀ​φθαλ​μοί, καὶ ἐ​πέ​γνω​σαν αὐ​τόν· καὶ αὐ​τὸς ἄ​φαν​τος ἐ​γέ​νε​το ἀπ᾿ αὐ​τῶν. Καὶ εἶ​πον πρὸς ἀλ​λή​λους· Οὐ​χὶ ἡ καρ​δί​α ἡ​μῶν και​ο​μέ​νη ἦν ἐν ἡ​μῖν, ὡς ἐ​λά​λει ἡ​μῖν ἐν τῇ ὁ​δῷ καὶ ὡς δι​ή​νοι​γεν ἡ​μῖν τὰς γρα​φάς; Καὶ ἀ​να​στάν​τες αὐ​τῇ τῇ ὥ​ρᾳ ὑ​πέ​στρε​ψαν εἰς Ἱ​ε​ρου​σα​λήμ, καὶ εὗ​ρον συ​νη​θροι​σμέ​νους τοὺς ἕν​δε​κα καὶ τοὺς σὺν αὐ​τοῖς, λέ​γον​τας· Ὅ​τι ἠ​γέρ​θη ὁ Κύ​ρι​ος ὄν​τως καὶ ὤ​φθη Σί​μω​νι. Καὶ αὐ​τοὶ ἐ​ξη​γοῦν​το τὰ ἐν τῇ ὁ​δῷ καὶ ὡς ἐ​γνώ​σθη αὐ​τοῖς ἐν τῇ κλά​σει τοῦ ἄρ​του.

Δό​ξα σοι, Κύ​ρι​ε, δό​ξα σοι.

Ὁ Προ​ε​στὼς ἢ ὁ Ἀ​να​γνώ​στης·

Ἀ​νά​στα​σιν Χρι​στοῦ θε​α​σά​με​νοι, * προ​σκυ​νή​σω​μεν ἅ​γι​ον Κύ​ρι​ον Ἰ​η​σοῦν, * τὸν μό​νον ἀ​να​μάρ​τη​τον. * Τὸν σταυ​ρόν σου, Χρι​στέ, προ​σκυ​νοῦ​μεν * καὶ τὴν ἁ​γί​αν σου ἀ​νά​στα​σιν * ὑ​μνοῦ​μεν καὶ δο​ξά​ζο​μεν· * σὺ γὰρ εἶ Θε​ὸς ἡ​μῶν, * ἐ​κτός σου ἄλ​λον οὐκ οἴ​δα​μεν, * τὸ ὄ​νο​μά σου ὀ​νο​μά​ζο​μεν. * Δεῦ​τε πάν​τες οἱ πι​στοὶ προ​σκυ​νή​σω​μεν * τὴν τοῦ Χρι​στοῦ ἁ​γί​αν ἀ​νά​στα​σιν· * ἰ​δοὺ γὰρ ἦλ​θε δι​ὰ τοῦ Σταυ​ροῦ * χα​ρὰ ἐν ὅ​λῳ τῷ κό​σμῳ. * Δι​ὰ παν​τὸς εὐ​λο​γοῦν​τες τὸν Κύ​ρι​ον, * ὑ​μνοῦ​μεν τὴν ἀ​νά​στα​σιν αὐ​τοῦ. * Σταυ​ρὸν γὰρ ὑ​πο​μεί​νας δι᾿ ἡ​μᾶς, * θα​νά​τῳ θά​να​τον ὤ​λε​σεν.

Οἱ χο​ροὶ ψάλ​λουν ἀν​τι​φω​νι​κῶς κα​τὰ στί​χον τὸν ν´ ψαλ​μόν, προ​τάσ​σον​τες (ἐν Κυ​ρι​α​κῇ) τὴν προ​φώ​νη​σιν Ἐ​λε​ῆ​μον.

Ἦ​χος β´.

Ἐ​λέ​η​σόν με, ὁ Θε​ός, κα​τὰ τὸ μέ​γα ἔ​λε​ός σου καὶ κα​τὰ τὸ πλῆ​θος τῶν οἰ​κτιρ​μῶν σου ἐ​ξά​λει​ψον τὸ ἀ​νό​μη​μά μου.

Ἐ​πὶ πλεῖ​ον πλῦ​νόν με ἀ​πὸ τῆς ἀ​νο​μί​ας μου καὶ ἀ​πὸ τῆς ἁ​μαρ​τί​ας μου κα​θά​ρι​σόν με.

Ὅ​τι τὴν ἀ​νο​μί​αν μου ἐ​γὼ γι​νώ​σκω, καὶ ἡ ἁ​μαρ​τί​α μου ἐ​νώ​πι​όν μού ἐ​στι δι​ὰ παν​τός.

Σοὶ μό​νῳ ἥ​μαρ​τον καὶ τὸ πο​νη​ρὸν ἐ​νώ​πι​όν σου ἐ​ποί​η​σα, ὅ​πως ἂν δι​και​ω​θῇς ἐν τοῖς λό​γοις σου καὶ νι​κή​σῃς ἐν τῷ κρί​νε​σθαί σε.

Ἰ​δοὺ γὰρ ἐν ἀ​νο​μί​αις συ​νε​λή​φθην, καὶ ἐν ἁ​μαρ​τί​αις ἐ​κίσ​ση​σέ με ἡ μή​τηρ μου.

Ἰ​δοὺ γὰρ ἀ​λή​θει​αν ἠ​γά​πη​σας, τὰ ἄ​δη​λα καὶ τὰ κρύ​φι​α τῆς σο​φί​ας σου ἐ​δή​λω​σάς μοι.

Ῥαν​τι​εῖς με ὑσ​σώ​πῳ, καὶ κα​θα​ρι​σθή​σο​μαι· πλυ​νεῖς με, καὶ ὑ​πὲρ χι​ό​να λευ​καν​θή​σο​μαι.

Ἀ​κου​τι​εῖς μοι ἀ​γαλ​λί​α​σιν καὶ εὐ​φρο​σύ​νην· ἀ​γαλ​λι​ά​σον​ται ὀ​στέ​α τε​τα​πει​νω​μέ​να.

Ἀ​πό​στρε​ψον τὸ πρό​σω​πόν σου ἀ​πὸ τῶν ἁ​μαρ​τι​ῶν μου καὶ πά​σας τὰς ἀ​νο​μί​ας μου ἐ​ξά​λει​ψον.

Καρ​δί​αν κα​θα​ρὰν κτί​σον ἐν ἐ​μοί, ὁ Θε​ός, καὶ πνεῦ​μα εὐ​θὲς ἐγ​καί​νι​σον ἐν τοῖς ἐγ​κά​τοις μου.

Μὴ ἀ​πορ​ρί​ψῃς με ἀ​πὸ τοῦ προ​σώ​που σου, καὶ τὸ Πνεῦ​μά σου τὸ ἅ​γι​ον μὴ ἀν​τα​νέ​λῃς ἀπ᾿ ἐ​μοῦ.

Ἀ​πό​δος μοι τὴν ἀ​γαλ​λί​α​σιν τοῦ σω​τη​ρί​ου σου, καὶ πνεύ​μα​τι ἡ​γε​μο​νι​κῷ στή​ρι​ξόν με.

Δι​δά​ξω ἀ​νό​μους τὰς ὁ​δούς σου, καὶ ἀ​σε​βεῖς ἐ​πὶ σὲ ἐ​πι​στρέ​ψου​σι.

Ῥῦ​σαί με ἐξ αἱ​μά​των, ὁ Θε​ός, ὁ Θε​ὸς τῆς σω​τη​ρί​ας μου· ἀ​γαλ​λι​ά​σε​ται ἡ γλῶσ​σά μου τὴν δι​και​ο​σύ​νην σου.

Κύ​ρι​ε, τὰ χεί​λη μου ἀ​νοί​ξεις, καὶ τὸ στό​μα μου ἀ​ναγ​γε​λεῖ τὴν αἴ​νε​σίν σου.

Ὅ​τι, εἰ ἠ​θέ​λη​σας θυ​σί​αν, ἔ​δω​κα ἄν· ὁ​λο​καυ​τώ​μα​τα οὐκ εὐ​δο​κή​σεις.

Θυ​σί​α τῷ Θε​ῷ πνεῦ​μα συν​τε​τριμ​μέ​νον· καρ​δί​αν συν​τε​τριμ​μέ​νην καὶ τε​τα​πει​νω​μέ​νην ὁ Θε​ὸς οὐκ ἐ​ξου​δε​νώ​σει.

Ἀ​γά​θυ​νον, Κύ​ρι​ε, ἐν τῇ εὐ​δο​κί​ᾳ σου τὴν Σι​ών, καὶ οἰ​κο​δο​μη​θή​τω τὰ τεί​χη Ἱ​ε​ρου​σα​λήμ.

Τό​τε εὐ​δο​κή​σεις θυ​σί​αν δι​και​ο​σύ​νης, ἀ​να​φο​ρὰν καὶ ὁ​λο​καυ​τώ​μα​τα.

Τό​τε ἀ​νοί​σου​σιν ἐ​πὶ τὸ θυ​σι​α​στή​ρι​όν σου μό​σχους.

Ἐν Κυ​ρι​α​κῇ προ​στί​θε​ται εἰς τὸν τε​λευ​ταῖ​ον στί​χον τὸ ἐ​φύ​μνι​ον· Καὶ ἐ​λέ​η​σόν με, ὁ Θε​ός.

Δό​ξα.

Ταῖς τῶν Ἀ​πο​στό​λων * πρε​σβε​ί​αις, ἐ​λε​ῆ​μον, * ἐ​ξά​λει​ψον τὰ πλή​θη * τῶν ἐ​μῶν ἐγ​κλη​μά​των.

Καὶ νῦν.

Ταῖς τῆς Θε​ο​τό​κου * πρε​σβε​ί​αις, ἐ​λε​ῆ​μον, * ἐ​ξά​λει​ψον τὰ πλή​θη * τῶν ἐ​μῶν ἐγ​κλη​μά​των.

Καὶ τὸ πεν​τη​κο​στά​ρι​ον. Ἦ​χος ὁ αὐ​τός.

Στίχ. Ἐ​λέ​η​σόν με, ὁ Θε​ός, κα​τὰ τὸ μέ​γα ἔ​λε​ός σου, καὶ κα​τὰ τὸ πλῆ​θος τῶν οἰ​κτιρ​μῶν σου ἐ​ξά​λει​ψον τὸ ἀ​νό​μη​μά μου.

Ἀ​να​στὰς ὁ Ἰ​η​σοῦς ἀ​πὸ τοῦ τά​φου, * κα​θὼς προ​εῖ​πεν, * ἔ​δω​κεν ἡ​μῖν * τὴν αἰ​ώ​νι​ον ζω​ὴν * καὶ μέ​γα ἔ​λε​ος.

Σῶ​σον, ὁ Θε​ός, τὸν λα​όν Σου... Κύριε, ἐ​λέ​η​σον (ιβ´). Ἐ​λέ​ει καὶ οἰ​κτιρ​μοῖς... Ἀμήν.

* * *

ΟΙ ΚΑΝΟΝΕΣ

Οἱ Κα​νό​νες· ὁ ἀ​να​στά​σι​μος καὶ τοῦ Ἁ​γί​ου.

ᾨ​δὴ α´. Ὁ Ἀ​να​στά​σι​μος εἰς δ´.

Ποί​η​μα Ἰ​ω​άν​νου μο​να​χοῦ 
(τοῦ Δα​μα​σκη​νοῦ).

Ἦ​χος β´. Ὁ εἱρ​μός.

Ἐν βυ​θῷ κα​τέ​στρω​σέ πο​τε, τὴν φα​ρα​ω​νί​τι​δα, παν​στρα​τι​ὰν ἡ ὑ​πέ​ρο​πλος δύ​να​μις, σαρ​κω​θεὶς ὁ Λό​γος δέ, τὴν παμ​μό​χθη​ρον ἁ​μαρ​τί​αν ἐ​ξή​λει​ψεν, ὁ δε​δο​ξα​σμέ​νος, Κύ​ρι​ος· ἐν​δό​ξως γὰρ δε​δό​ξα​σται.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ὁ τοῦ κό​σμου ἄρ​χων Ἀ​γα​θέ, ᾧ ἀ​πε​γρα​ψά​με​θα, τῇ ἐν​το​λῇ τῇ σῇ μὴ πει​θαρ​χή​σαν​τες, τῷ Σταυ​ρῷ σου κέ​κρι​ται· προ​σβα​λὼν γάρ σοι ὡς θνη​τῷ, πε​ρι​πέ​πτω​κε τῷ τῆς ἐ​ξου​σί​ας κρά​τει σου καὶ ἀ​σθε​νὴς δι​ή​λεγ​κται.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Λυ​τρω​τὴς τοῦ γέ​νους τῶν βρο​τῶν, καὶ τῆς ἀ​κη​ρά​του ζω​ῆς ἀρ​χη​γός, εἰς τὸν κό​σμον ἐ​λή​λυ​θας· τῇ γὰρ ἀ​να​στά​σει σου, δι​ε​σπά​ρα​ξας τοῦ θα​νά​του τὰ σπάρ​γα​να, ἣν δο​ξο​λο​γοῦ​μεν ἅ​παν​τες· ἐν​δό​ξως γὰρ δε​δό​ξα​σται.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Ὑ​περ​τέ​ρα πέ​φη​νας Ἁ​γνή, πά​σης ἀ​ο​ρά​του τε καὶ ὁ​ρα​τῆς, ἀ​ει​πάρ​θε​νε κτί​σε​ως· τὸν γὰρ Κτί​στην τέ​το​κας, ὡς εὐ​δό​κη​σε σαρ​κω​θῆ​ναι ἐν μή​τρᾳ σου, ᾧ σὺν παρ​ρη​σί​ᾳ πρέ​σβευ​ε, σω​θῆ​ναι τὰς ψυ​χὰς ἡ​μῶν.

Εἶ​τα ὁ Κα​νὼν τοῦ Ὁ​σί​ου, οὗ ἡ ἀ​κρο​στι​χίς·
Πορ​φύ​ρι​ον, ᾄ​σω κλέ​ος ὁ​σί​ων. Εὐ​αγ​γέ​λου.
ᾨ​δὴ α´. Ἦ​χος δ´. Ἀ​νοί​ξω τὸ στό​μα μου.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Πα​ρά​κλη​τε δώ​ρη​σαι * σο​φί​ας λό​γον καὶ χά​ρι​τος * ὑ​μνῆ​σαι Πορ​φύ​ρι​ον, * τὸν τῆς Εὐ​βοί​ας βλα​στόν, * τὸν ἀ​θλή​σαν​τα * ἐν Καυ​σο​κα​λυ​βί​οις, * καὶ χά​ριν δε​ξά​με​νον * τῆς δι​ο​ρά​σε​ως.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ὁ​σί​ως ἐ​βί​ω​σας * ἐν τῇ ἐ​ρή​μῳ τοῦ Ἄ​θω​νος, * ὑ​πεί​κων τοῖς γέ​ρου​σι * με​τὰ χα​ρᾶς καὶ τι​μῶν, * τὴν τα​πεί​νω​σιν * δε​χθεὶς ἐν τῇ καρ​δί​ᾳ, * καὶ χά​ριν τοῦ Πνεύ​μα​τος * ἐγ​κολ​πω​σά​με​νος.

Δό​ξα.

Ῥό​δον εὐ​ω​δέ​στα​τον * ἐ​δεί​χθης ὄν​τως τῆς χά​ρι​τος, * σκορ​πί​ζον ἀ​ρώ​μα​τα * τῶν οὐ​ρα​νῶν τοῖς πι​στοῖς, * τὴν πρα​ό​τη​τα * καὶ ἀ​νε​ξι​κα​κί​αν, * ἀ​γά​πην, τα​πεί​νω​σιν * σὺν τῇ ἁ​πλό​τη​τι.

Καὶ νῦν. Θε​ο​το​κί​ον.

Φαι​δρύ​νεις τὰ σύμ​παν​τα, * Παρ​θε​νο​μῆ​τορ, τῷ τό​κῳ σου, * φθο​ρὰν ἀ​φα​νί​ζου​σα * τῆς ἁ​μαρ​τί​ας, ἁ​γνή, * καὶ πα​ρέ​χου​σα * χα​ρὰν τὴν οὐ​ρα​νί​αν· * δι​ὸ ἀ​γαλ​λό​με​νοι * πάν​τες ὑ​μνοῦ​μέν σε.

ᾨ​δὴ γ´. Ὁ Ἀ​να​στά​σι​μος.

Ἦ​χος β´. Ὁ εἱρ​μός.

Ἐ​ξήν​θη​σεν ἡ ἔ​ρη​μος, ὡ​σεὶ κρί​νον Κύ​ρι​ε, ἡ τῶν ἐ​θνῶν στει​ρεύ​ου​σα, Ἐκ​κλη​σί​α τῇ πα​ρου​σί​ᾳ σου, ἐν ᾗ ἐ​στε​ρε​ώ​θη ἡ καρ​δί​α μου.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ἡ κτί​σις ἐν τῷ πά​θει σου, ἠλ​λοι​οῦ​το βλέ​που​σα, ἐν εὐ​τε​λεῖ προ​σχή​μα​τι, ὑπ᾿ ἀ​νό​μων μυ​κτη​ρι​ζό​με​νον, τὸν ἑ​δρά​σαν​τα πάν​τα θεί​ῳ νεύ​μα​τι.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ἐκ χο​ὸς κατ᾿ εἰ​κό​να με, τῇ χει​ρί σου ἔ​πλα​σας, καὶ συν​τρι​βέν​τα πά​λιν δέ, εἰς χοῦν θα​νά​του δι᾿ ἁ​μαρ​τί​αν Χρι​στέ, συγ​κα​τα​βὰς εἰς ᾅ​δην συ​να​νέ​στη​σας.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Τὰ τάγ​μα​τα ἐ​ξέ​στη​σαν, τῶν Ἀγ​γέ​λων Πά​να​γνε, καὶ τῶν ἀν​θρώ​πων ἔ​φρι​ξαν, αἱ καρ​δί​αι ἐ​πὶ τῷ τό​κῳ σου· δι​ό σε Θε​ο​τό​κον πί​στει σέ​βο​μεν.

Τοῦ Ἁ​γί​ου. ᾨ​δὴ γ´. 
Ἦ​χος δ´. Τοὺς σοὺς ὑ​μνο​λό​γους.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ὑ​πῆρ​ξας να​ὸς τοῦ Πα​ρα​κλή​του * καὶ μάρ​τυς τῆς χά​ρι​τος αὐ​τοῦ, * νο​σή​μα​τα ἰ​ώ​με​νος, * προ​λέ​γων τὰ ἐ​σό​με​να, * ἐκ​βάλ​λων δὲ καὶ δαί​μο​νας * ταῖς σαῖς εὐ​χαῖς, ὁ​σι​ώ​τα​τε.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ῥο​αῖς τῶν δα​κρύ​ων σου, τρι​σμά​καρ, * ἐν ταῖς παν​νυ​χί​οις σου εὐ​χαῖς, * ἀρ​χόν​των πα​ρα​πτώ​μα​τα * ἀ​πέ​πλυ​νας, πα​νό​σι​ε, * γα​λή​νην χα​ρι​σά​με​νος * τῷ τα​λαι​πώ​ρῳ λα​ῷ ἡ​μῶν.

Δό​ξα.

Ἰ​ώ​βει​ον ἔ​δει​ξας, παμ​μά​καρ, * ἐν πό​νοις τοῖς σοῖς ὑ​πο​μο​νὴν * τῶν νό​σων τῶν ποι​κί​λων σου· * τοὺς ἄλ​λους δὲ ἰ​ώ​με​νος, * οὐ​δέ​πο​τε ἐ​ζή​τη​σας * τῶν νο​ση​μά​των σου ἴ​α​σιν.

Καὶ νῦν. Θε​ο​το​κί​ον.

Ὁ πάν​των Σω​τὴρ καὶ ἀν​τι​λή​πτωρ, * τὴν βρό​τει​ον σάρ​κα προσ​λα​βὼν * ἐκ τῶν ἁ​γνῶν αἱ​μά​των σου, * τὸν κό​σμον ἐ​λυ​τρώ​σα​το, * τῶν οὐ​ρα​νῶν βα​σί​λισ​σαν * ἀ​να​γο​ρεύ​σας σε, Πά​να​γνε.

Συ​να​πτὴ μι​κρά, μεθ᾿ ἣν ἐκ​φώ​νη​σις· 
Ὅ​τι σὺ εἶ ὁ Θε​ὸς ἡ​μῶν...

* * *

ΜΕΣΩΔΙΑ ΚΑΘΙΣΜΑΤΑ

Κον​τά​κι​ον τοῦ Ἁ​γί​ου.

Ἦ​χος πλ. δ´. Τῇ ὑ​περ​μά​χῳ.

Τοῦ Πα​ρα​κλή​του τὸν να​ὸν τὸν ἁ​γι​ώ​τα​τον, * καὶ τῆς πα​νά​γνου Θε​ο​τό​κου προ​σφι​λέ​στα​τον * ἀ​νυ​μνή​σω​μεν Πορ​φύ​ρι​ον ἐκ καρ​δί​ας. * Ἀ​γα​πᾷ γὰρ καὶ ἰ​ᾶ​ται πάν​τας καὶ φρου​ρεῖ, * καὶ πρε​σβεύ​ει, ὅ​πως τύ​χω​μεν θε​ώ​σε​ως. * Ὅ​θεν κρά​ζο​μεν· χαί​ροις, πά​τερ Πορ​φύ​ρι​ε.

Ὁ Οἶ​κος.

Ἄγ​γε​λος τῆς ἀ​γά​πης * τοῦ Θε​οῦ πρὸς ἀν​θρώ​πους, * Πορ​φύ​ρι​ε παμ​μά​καρ, ἐ​πώ​φθης· * κα​τα​στὰς μο​να​χῶν καλ​λο​νή, * ἱ​ε​ρέ​ων τε σε​μνὸν ἐγ​καλ​λώ​πι​σμα, * τῷ κό​σμῳ δι​η​κό​νη​σας, * κραυ​γά​ζον​τι πρὸς σὲ τοι​αῦ​τα·

Χαῖ​ρε, πα​τὴρ ὀρ​φα​νῶν καὶ ξέ​νων· * χαῖ​ρε, ἀ​στὴρ ἀ​λη​θῶν ποι​μέ​νων. * Χαῖ​ρε, ἐγ​κο​σμί​ων ἁ​γί​ων ὡ​ρά​ϊ​σμα· * χαῖ​ρε, τῶν ὁ​σί​ων ἁ​πάν​των ἀ​γλά​ϊ​σμα. * Χαῖ​ρε, ἄν​θος εὐ​ω​δέ​στα​τον Πα​ρα​δεί​σου μυ​στι​κοῦ· * χαῖ​ρε, φῶς τὸ ἱ​ε​ρώ​τα​τον οὐ​ρα​νοῦ πνευ​μα​τι​κοῦ. * Χαῖ​ρε, ὅ​τι τυγ​χά​νεις ἰ​α​τρὸς νο​ση​μά​των· * χαῖ​ρε, ὅ​τι ἐ​φά​νης ἐ​ρα​στὴς τῶν δογ​μά​των. * Χαῖ​ρε, Θε​οῦ μυ​στη​ρί​ων ὁ μύ​στης· * χαῖ​ρε, δι᾿ οὗ ἑ​δραι​οῦ​ται ἡ πί​στις. * Χαῖ​ρε, λαμ​πρὰ Ἐκ​κλη​σί​ας λυ​χνί​α· * χαῖ​ρε, χα​ρὰ μυ​στι​κῶν οὐ​ρα​νί​α. * Χαί​ροις, πά​τερ Πορ​φύ​ρι​ε.

Με​σῴ​δι​ον Κά​θι​σμα τοῦ Ἁ​γί​ου.

Ἦ​χος δ´. Ὁ ὑ​ψω​θεὶς ἐν τῷ Σταυ​ρῷ.

Τῶν τῆς ἐ​ρή​μου ἀ​θλη​τῶν ἡ ἀ​κρό​της, * τῶν ἐγ​κο​σμί​ων ἀ​σκη​τῶν ὁ κο​σμή​τωρ * καὶ ἱ​ε​ρέ​ων πρό​τυ​πον πι​στὸν καὶ ὁ​δη​γός, * ὤ​φθης, ἱ​ε​ρώ​τα​τε, * καὶ ἰ​σάγ​γε​λος ὄν​τως, * ἰ​α​μά​των βρύ​σις τε, * χα​ρι​σμά​των τα​μεῖ​ον. * Καὶ νῦν πα​ρί​στα​σαι Χρι​στῷ ἐν οὐ​ρα​νοῖς * πρε​σβεύ​ων, πά​τερ, ὑ​πὲρ τῶν ψυ​χῶν ἡ​μῶν.

Δό​ξα. Τὸ αὐ​τό. Καὶ νῦν. Θε​ο​το​κί​ον.

Τῇ Θε​ο​τό​κῳ ἐ​κτε​νῶς νῦν προσ​δρά​μω​μεν * ἁ​μαρ​τω​λοὶ καὶ τα​πει​νοὶ καὶ προ​σπέ​σω​μεν * ἐν με​τα​νοί​ᾳ, κρά​ζον​τες ἐκ βά​θους ψυ​χῆς· * Δέ​σποι​να βο​ή​θη​σον, * ἐφ᾿ ἡ​μῖν σπλαγ​χνι​σθεῖ​σα· * σπεῦ​σον ἀ​πολ​λύ​με​θα, * ὑ​πὸ πλή​θους πται​σμά​των· * μὴ ἀ​πο​στρέ​ψῃς σοὺς δού​λους κε​νούς· * σὲ γὰρ καὶ μό​νην * ἐλ​πί​δα κε​κτή​με​θα.
* * *

Εἶ​τα αἱ δ´, ε´ καὶ Ϛ´ ᾠ​δαὶ τῶν κα​νό​νων.

ᾨ​δὴ δ´. Ὁ ἀ​να​στά​σι​μος. Ἦ​χος β´. Ὁ εἱρ​μός.

Ἐ​λή​λυ​θας, ἐκ Παρ​θέ​νου, οὐ πρέ​σβυς οὐκ Ἄγ​γε​λος, ἀλλ᾿ αὐ​τὸς ὁ Κύ​ρι​ος, σε​σαρ​κω​μέ​νος καὶ ἔ​σω​σας, ὅ​λον με τὸν ἄν​θρω​πον· δι​ὸ κραυ​γά​ζω σοι· Δό​ξα τῇ δυ​νά​μει σου Κύ​ρι​ε.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Πα​ρί​στα​σαι, ὡς κρι​τὸς Κα​ϊ​ά​φα τῷ βή​μα​τι, οὐ κραυ​γά​ζων Δέ​σπο​τα, κρί​σιν ἐ​ξά​γων τοῖς ἔ​θνε​σιν, ἣν δι​ὰ τοῦ πά​θους σου, τῇ οἰ​κου​μέ​νῃ εἰρ​γά​σω, σω​τη​ρί​αν Χρι​στέ.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Τῷ πά​θει σου, τοῦ ἐ​χθροῦ αἱ ῥομ​φαῖ​αι ἐ​ξέ​λι​πον· τῶν ὑ​πε​ναν​τί​ων δέ, ἐν τῇ εἰς ᾅ​δου κα​θό​δῳ σου, πό​λεις κα​θῃ​ρέ​θη​σαν, καὶ τοῦ τυ​ράν​νου τὸ θρά​σος κα​τα​βέ​βλη​ται.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Σὲ λι​μέ​να, σω​τη​ρί​ας καὶ τεῖ​χος ἀ​κρά​δαν​τον, Θε​ο​τό​κε Δέ​σποι​να, πάν​τες πι​στοὶ ἐ​πι​στά​με​θα· σὺ γὰρ ταῖς πρε​σβεί​αις σου, ἐκ τῶν κιν​δύ​νων λυ​τροῦ​σαι τὰς ψυ​χὰς ἡ​μῶν.

Τοῦ Ἁ​γί​ου. ᾨ​δὴ δ´. 
Ἦ​χος δ´. Ὁ κα​θή​με​νος ἐν δό​ξῃ.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Νο​ση​μά​των θε​ρα​πεῖ​αι * δυ​σα​ρίθ​μη​τοι, ὅ​σι​ε, * ἐν τῇ Μα​λα​κά​σῃ, * ἔν​θα σὴ Μο​νή, συν​τε​λού​με​ναι * ἀ​να​κη​ρύσ​σου​σι μέ​γα, θεῖ​ον χά​ρι​σμα, * ὅ​περ ἔ​λα​βες, * τῇ τα​πει​νώ​σει κο​σμού​με​νος.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ἀ​πα​θεί​ας ὤ​φθης οἶ​κος * καὶ ἁ​γνεί​ας κει​μή​λι​ον· * ὅ​θεν, ἐμ​πει​ρί​ᾳ, * τῇ Θε​ο​λο​γί​ᾳ ἐ​θή​τευ​σας, * ἀ​πο​κα​λύ​ψε​ων θεί​ων πεῖ​ραν δ᾿ ἔ​λα​βες, * ἀ​νυ​ψού​με​νος * εἰς τὰ οὐ​ρά​νι​α, ὅ​σι​ε.

Δό​ξα.

Σε​βα​σμί​αν κε​φα​λήν σου * φῶς ἐ​κά​λυ​πτεν ἄ​κτι​στον, * ὑ​πὲρ φῶς ἡ​λί​ου * λάμ​ψιν χο​ρη​γόν σοι, μα​κά​ρι​ε, * καὶ θε​ο​λό​γον ποι​οῦν σε θε​ο​δί​δα​κτον, * καὶ πα​ρέ​χον σοι * δι​ό​ρα​σίν τε προ​ό​ρα​σιν.

Καὶ νῦν. Θε​ο​το​κί​ον.

Ὡς πη​γὴν χά​ρι​τος θεί​ας * καὶ ὡς πό​κον θε​ό​δρο​σον, * θεί​ου μάν​να στά​μνον, * οὐ​ρα​νί​ου μύ​ρου ἀ​λά​βα​στρον, * καὶ ὡς ἐ​λέ​ους τὴν κρή​νην σε δο​ξά​ζο​μεν, * ἀ​πει​ρό​γα​με, * Παρ​θε​νο​μῆ​τορ, Θε​ό​νυμ​φε.

ᾨ​δὴ ε´. Ὁ ἀ​να​στά​σι​μος. Ἦ​χος β´. Ὁ εἱρ​μός.

Με​σί​της Θε​οῦ, καὶ ἀν​θρώ​πων γέ​γο​νας, Χρι​στὲ ὁ Θε​ός, δι​ὰ σοῦ γὰρ Δέ​σπο​τα, τὴν πρὸς τὸν ἀρ​χί​φω​τον Πα​τέ​ρα σου, ἐκ νυ​κτὸς ἀ​γνω​σί​ας, προ​σα​γω​γὴν ἐ​σχή​κα​μεν.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ὡς κέ​δρος Χρι​στέ, τῶν ἐ​χθρῶν τὸ φρύ​αγ​μα συ​νέ​τρι​ψας, ἑ​κου​σί​ως Δέ​σπο​τα, ἐν τῇ κυ​πα​ρίσ​σῳ ὡς ηὐ​δό​κη​σας, καὶ τῇ πεύ​κῃ καὶ κέ​δρῳ, σαρ​κὶ συ​να​νυ​ψού​με​νος.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ἐν λάκ​κῳ Χρι​στέ, κα​τω​τά​τῳ ἔ​θεν​τό σε, ἄ​πνουν νε​κρόν· ἀλλ᾿ οἰ​κεί​ῳ μώ​λω​πι, ἐ​πι​λε​λη​σμέ​νους τραυ​μα​τί​ας Σω​τήρ, τοὺς ἐν τά​φοις ὑ​πνοῦν​τας, σε​αυ​τῷ συ​νε​ξα​νέ​στη​σας.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Δυ​σώ​πει τὸν σόν, Υἱ​ὸν καὶ Κύ​ρι​ον, Παρ​θέ​νε ἁ​γνή, αἰχ​μα​λώ​τοις λύ​τρω​σιν, τοῖς ἐξ ἐ​ναν​τί​ας πε​ρι​στά​σε​ως, ἐ​πὶ σοὶ πε​ποι​θό​σιν, εἰ​ρη​νι​κὴν δω​ρή​σα​σθαι.

Τοῦ Ἁ​γί​ου. ᾨ​δὴ ε´. 
Ἦ​χος δ´. Ἐ​ξέ​στη τὰ σύμ​παν​τα.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Κιν​δύ​νων ἐ​κλύ​τρω​σαι * ἡ​μᾶς, καὶ νό​σων ἴ​α​σαι, * ὅ​σι​ε Πορ​φύ​ρι​ε, καὶ δί​δου * εὐ​χήν σου θεί​αν * ἁ​γι​α​σθῆ​ναι ἡ​μᾶς, * καὶ πάν​τας εὑ​ρεῖν ἐν οὐ​ρα​νοῖς * τῶν πται​σμά​των ἄ​φε​σιν, * Πα​ρα​δεί​σου ἀ​πό​λαυ​σιν.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Λαμ​πρᾶς ῥί​ζης βλά​στη​μα, * Εὐ​βοί​ας γό​νος, ὅ​σι​ε, * ἄν​θος εὐ​θα​λέ​στα​τον ἐ​φά​νης· * καὶ τῷ Σω​τῆ​ρι * ἀ​να​τε​θεὶς ἐκ παι​δός, * ἀ​γλά​ϊ​σμα ὤ​φθης ἀ​σκη​τῶν, * τῶν γε​ρόν​των καύ​χη​μα * καὶ ἀγ​γέ​λων συ​νό​μι​λος.

Δό​ξα.

Ἐ​θαύ​μα​σαν ἄγ​γε​λοι * ὁ​ρῶν​τές σε, παν​θαύ​μα​στε, * μέ​σοις οὐ​ρα​νοῖς πε​ρι​πο​λοῦν​τα, * ἔ​τι φέ​ρον​τα * τὸ σκῆ​νος τὸ τῆς σαρ​κός, * θε​ά​μα​τα βλέ​πον​τα και​νά, * ἄῤ​ῥη​τα ἀ​κού​ον​τα, * τοῖς ἀν​θρώ​ποις ἀ​πρό​σι​τα.

Καὶ νῦν. Θε​ο​το​κί​ον.

Ὁ Λό​γος, Πα​νά​μω​με, * ἀν​θρώ​πους ἐ​πε​σκέ​ψα​το, * σάρ​κα προσ​λα​βὼν ἐκ σῶν αἱ​μά​των· * καὶ ἀ​φα​νί​σας * τὴν τοῦ θα​νά​του φθο​ράν, * ζω​ὴν ἐ​δω​ρή​σα​το ἡ​μῖν, * θεί​ας βα​σι​λεί​ας τε * κλη​ρο​νό​μους ἀ​νέ​δει​ξε.

ᾨ​δὴ στ´. Ὁ ἀ​να​στά​σι​μος. Ἦ​χος β´. Ὁ εἱρ​μός.

Ἐν ἀ​βύσ​σῳ πται​σμά​των κυ​κλού​με​νος, τὴν ἀ​νε​ξι​χνί​α​στον τῆς εὐ​σπλαγ​χνί​ας σου, ἐ​πι​κα​λοῦ​μαι ἄ​βυσ​σον· Ἐκ φθο​ρᾶς ὁ Θε​ός με ἀ​νά​γα​γε.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ὡς κα​κοῦρ​γος ὁ Δί​και​ος κέ​κρι​ται, καὶ με​τὰ ἀ​νό​μων τῷ ξύ​λῳ προ​σή​λω​ται, τοῖς ὑ​πευ​θύ​νοις ἄ​φε​σιν, τῷ οἰ​κεί​ῳ δω​ρού​με​νος αἵ​μα​τι.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Δι᾿ ἑ​νὸς μὲν ἀν​θρώ​που τοῦ πρώ​του Ἀ​δάμ, πά​λαι εἰς τὸν κό​σμον εἰ​σῆλ​θεν ὁ θά​να​τος, καὶ δι᾿ ἑ​νὸς ἀ​νά​στα​σις, τοῦ Υἱ​οῦ τοῦ Θε​οῦ πε​φα​νέ​ρω​ται.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Ἀ​πει​ράν​δρως Παρ​θέ​νε ἐ​κύ​η​σας, καὶ δι​αι​ω​νί​ζεις παρ​θέ​νος ἐμ​φαί​νου​σα, τῆς ἀ​λη​θοῦς θε​ό​τη​τος, τοῦ Υἱ​οῦ καὶ Θε​οῦ σου τὰ σύμ​βο​λα.

Τοῦ Ἁ​γί​ου. ᾨ​δὴ Ϛ´. 
Ἦ​χος δ´. Τὴν θεί​αν ταύ​την.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Σω​τῆ​ρα πάν​των ἠ​γά​πη​σας * ἐν ὅ​λῃ σου ψυ​χῇ, ἱ​ε​ρώ​τα​τε, * καὶ ὑ​πη​ρέ​τη​σας * Αὐ​τῷ, δυ​νά​μει τῆς χά​ρι​τος, * ἐν τα​πει​νώ​σει, πά​τερ, * καὶ ἐν ἁ​πλό​τη​τι.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ὁ​ρῶν ἀ​πόῤ​ῥη​τα, ὅ​σι​ε, * χα​ρί​σμα​τί σου τῷ δι​ο​ρα​τι​κῷ * καὶ προ​ο​ρα​τι​κῷ, * τὰ ὠ​φε​λοῦν​τα προ​έ​λε​γες, * καὶ προ​σι​όν​τας πάν​τας * Χρι​στῷ ἐ​στή​ρι​ζες.

Δό​ξα.

Σω​θῆ​ναι πάν​τας ἱ​κέ​τευ​ε * Σω​τῆ​ρα τὸν Χρι​στὸν καὶ Θε​ὸν ἡ​μῶν * τοὺς ἀ​γα​πών​τάς σε· * καὶ τὴν μο​νήν σου δι​ά​σω​σον * ἐκ τῶν πα​γί​δων, πά​τερ, * τοῦ πο​λε​μή​το​ρος.

Καὶ νῦν. Θε​ο​το​κί​ον.

Ἰ​δοὺ οἱ δοῦ​λοί σου, Δέ​σποι​να, * ἐν θλί​ψε​σι καὶ πό​νοις στε​νά​ζον​τες, * σὲ ἱ​κε​τεύ​ο​μεν· * τοῦ Πορ​φυ​ρί​ου εὐ​χαῖς, ἁ​γνή, * ἐκ τῶν δει​νῶν καὶ πό​νων * πα​ρά​σχου λύ​τρω​σιν.

Συ​να​πτὴ μι​κρά, μεθ᾿ ἣν ἐκ​φώ​νη​σις· 
Σὺ γὰρ εἶ ὁ βα​σι​λεὺς τῆς εἰ​ρή​νης...

* * *

ΚΟΝΤΑΚΙΟΝ, ΟΙΚΟΣ, ΣΥΝΑΞΑΡΙΟΝ

Κον​τά​κι​ον καὶ Οἶ​κος τὰ Ἀ​να​στά​σι​μα.

Κον​τά​κι​ον. Ἦ​χος β´. Τὰ ἄ​νω ζη​τῶν.

Ἀ​νέ​στης Σω​τήρ, ἐκ τά​φου παν​το​δύ​να​με, καὶ ᾅ​δης ἰ​δών, τὸ θαῦ​μα ἐ​ξε​πλήτ​τε​το, καὶ νε​κροὶ ἀ​νί​σταν​το, καὶ ἡ κτί​σις ἰ​δοῦ​σα συγ​χαί​ρει σοι, καὶ ὁ Ἀ​δὰμ συ​να​γάλ​λε​ται, καὶ κό​σμος Σω​τήρ μου ἀ​νυ​μνεῖ σε ἀ​εί.

Ὁ Οἶ​κος.

Σὺ εἶ τὸ φῶς τῶν ἐ​σκο​τι​σμέ​νων, σὺ εἶ ἡ ἀ​νά​στα​σις πάν​των, καὶ ἡ ζω​ὴ τῶν βρο​τῶν, καὶ πάν​τας συ​να​νέ​στη​σας, τοῦ θα​νά​του τὸ κρά​τος Σω​τὴρ σκυ​λεύ​σας, καὶ τοῦ ᾅ​δου τὰς πύ​λας συν​τρί​ψας Λό​γε, καὶ οἱ θνη​τοὶ κα​τι​δόν​τες τὸ θαῦ​μα ἐ​θαύ​μα​ζον, καὶ πᾶ​σα κτί​σις συγ​χαί​ρει ἐν τῇ σῇ ἀ​να​στά​σει, Φι​λάν​θρω​πε. Δι​ὸ καὶ πάν​τες δο​ξά​ζο​μεν, καὶ ὑ​μνοῦ​μεν τὴν σὴν συγ​κα​τά​βα​σιν, καὶ κό​σμος Σω​τήρ μου ἀ​νυ​μνεῖ σε ἀ​εί.

Συ​να​ξά​ρι​ον.

Τῇ Β´ τοῦ αὐ​τοῦ μη​νός, μνή​μη τοῦ ὁ​σί​ου καὶ θε​ο​φό​ρου πα​τρὸς ἡ​μῶν Πορ​φυ​ρί​ου, τοῦ Καυ​σο​κα​λυ​βί​του, τοῦ δι​ο​ρα​τι​κοῦ καὶ θαυ​μα​τουρ​γοῦ.

Στίχ. Τὸν Κα​λυ​βί​την, Πορ​φύ​ρι​ε, ζη​λώ​σας, 
Ἄ​θω​νι ἔ​δρα​μες ἀ​σκή​σει βι​ώ​σας.

Δευ​τε​ρί​ῃ Πορ​φύ​ρι​ος γῆν ἀν​τήλ​λα​ξε Πα​ρα​δεί​σῳ.

Οὗ​τος ὁ ὅ​σι​ος πα​τὴρ ἡ​μῶν Πορ​φύ​ρι​ος ὁ Καυ​σο​κα​λυ​βί​της ἐ​γεν​νή​θη ἐν τῷ χω​ρί​ῳ Ἅ​γι​ος Ἰ​ω​άν​νης τῆς νή​σου Εὐ​βοί​ας ὑ​πὸ γο​νέ​ων εὐ​σε​βῶν, ὠ​νο​μά​ζε​το δέ, κα​τὰ κό​σμον, Εὐ​άγ​γε​λος. Παι​δι​ό​θεν, βό​σκων τὰ ὀ​λί​γα πρό​βα​τα τοῦ πτω​χοῦ πα​τρὸς αὐ​τοῦ, ἐ​με​λέ​τα τα​κτι​κῶς τὸν βί​ον τοῦ ἁ​γί​ου Ἰ​ω​άν​νου τοῦ Κα​λυ​βί​του. Ἐ​γεν​νή​θη οὕ​τως εἰς τὴν καρ​δί​αν αὐ​τοῦ πό​θος δι​ά​πυ​ρος, ἵ​να ἀ​πέλ​θῃ εἰς τὸν Ἄ​θω​να καὶ μο​νά​σῃ ἐ​κεῖ. Εὐ​δο​κί​ᾳ δὲ καὶ προ​νοί​ᾳ Θε​οῦ ἐ​πέ​τυ​χε τοῦ σκο​ποῦ αὐ​τοῦ, κα​τα​φυ​γὼν εἰς τὴν κα​λύ​βην τοῦ ἁ​γί​ου Γε​ωρ​γί​ου ἐν Καυ​σο​κα​λυ​βί​οις. Ἐ​κεῖ ἀ​σκού​με​νος δι᾿ ἄ​κρας ἐγ​κρα​τεί​ας, ἐ​πέ​δει​ξεν ἀ​δι​ά​κρι​τον, με​τὰ χα​ρᾶς, ὑ​πα​κο​ὴν εἰς τοὺς Γέ​ρον​τας αὐ​τοῦ, Παν​τε​λε​ή​μο​να καὶ Ἰ​ω​αν​νί​κι​ον, καὶ πο​λι​τευ​θεὶς ἐν ἄ​κρᾳ τα​πει​νώ​σει, καὶ κα​θά​ρας ἑ​αυ​τόν, καὶ θε​ο​ει​δὴς γε​νό​με​νος, ἠ​ξι​ώ​θη λα​βεῖν νε​ώ​τα​τος τὸ χά​ρι​σμα τῆς δι​ο​ρά​σε​ως. Οἰ​κο​νο​μί​ᾳ δὲ τοῦ ἁ​γί​ου Θε​οῦ ἠ​σθέ​νη​σε βα​ρέ​ως, ὥ​στε νὰ μὴ δύ​να​ται νὰ πα​ρα​μεί​νῃ πλέ​ον ἐν τῷ Ἄ​θω​νι καὶ ἀ​πε​στά​λη ὑ​πὸ τῶν γε​ρόν​των αὐ​τοῦ εἰς μο​να​στή​ρι​ον ἐ​κτὸς Ἁ​γί​ου Ὄ​ρους. Μο​νά​σας ἐν συ​νε​χεί​ᾳ εἰς δι​α​φό​ρους μο​νὰς τῆς νή​σου Εὐ​βοί​ας καὶ ὑ​πη​ρε​τή​σας τὸν λα​ὸν τοῦ Θε​οῦ ὡς ἄ​ρι​στος λει​τουρ​γὸς καὶ δι​α​κρι​τι​κὸς πνευ​μα​τι​κός, ἦλ​θεν ἀ​κο​λού​θως εἰς Ἀ​θή​νας καὶ ὑ​πη​ρέ​τει εἰς τὸ ἐν τῇ Πο​λυ​κλι​νι​κῇ Ἀ​θη​νῶν να​ΰ​δρι​ον τοῦ ἁ​γί​ου Γε​ρα​σί​μου, πλη​σι​έ​στα​τα τῆς Ὁ​μο​νοί​ας. Ἐν τῇ τα​πει​νῇ ἐκ​δα​πα​νή​σει ἑ​αυ​τοῦ ὑ​πὲρ τῶν πα​σχόν​των σω​μα​τι​κῶς καὶ ψυ​χι​κῶς, ἠ​ξι​ώ​θη μεί​ζο​νος χά​ρι​τος πα​ρὰ τοῦ Πα​ρα​κλή​του, δε​χθεὶς προ​σέ​τι τὰ χα​ρί​σμα​τα τοῦ ἰ​ᾶ​σθαι τὰς ἀ​σθε​νεί​ας καὶ τοῦ ἐκ​βάλ​λειν δαί​μο​νας δι​ὰ τα​πει​νῆς, μυ​στι​κῆς εὐ​χῆς καὶ ση​μει​ώ​σε​ως τοῦ τι​μί​ου Σταυ​ροῦ. Ἠ​σκή​τευ​σε δὲ ἐ​πί τι​να χρό​νον καὶ ἐν τῇ Ἱ​ε​ρᾷ Μο​νῇ τοῦ ἁ​γί​ου Νι​κο​λά​ου ἐν Καλ​λι​σί​οις Πεν​τέ​λης Ἀτ​τι​κῆς. Πρὸς τὰς δυ​σμὰς τοῦ ἐ​πι​γεί​ου βί​ου αὐ​τοῦ ἠ​ξι​ώ​θη ὑ​πὸ τοῦ Κυ​ρί​ου, ἵ​να ἀ​νε​γεί​ρῃ ἱ​ε​ρὸν γυ​ναι​κεῖ​ον ἡ​συ​χα​στή​ρι​ον, ἐπ᾿ ὀ​νό​μα​τι τῆς Με​τα​μορ​φώ​σε​ως τοῦ Σω​τῆ​ρος καὶ πε​ρι​κα​λῆ να​ὸν αὐ​τοῦ ἐν Μη​λε​σί​ῳ Ἀτ​τι​κῆς. Καθ᾿ ὅ​λην τὴν δι​άρ​κει​αν τῆς ἱ​ε​ρα​τι​κῆς αὐ​τοῦ δι​α​κο​νί​ας εὐ​ηρ​γέ​τη​σε πολ​λα​χῶς πλή​θη ἀ​μέ​τρη​τα ἀν​θρώ​πων, ἰ​ώ​με​νος τὰς ψυ​χι​κὰς καὶ σω​μα​τι​κὰς ἀ​σθε​νεί​ας αὐ​τῶν ἐκ τοῦ σύ​νεγ​γυς καὶ ἐξ ἀ​πο​στά​σε​ως, ὁ​δη​γῶν αὐ​τοὺς εἰς με​τά​νοι​αν καὶ σω​τη​ρί​αν, προ​λέ​γων τὰ μέλ​λον​τα γε​νέ​σθαι, ὁ​σά​κις συ​νέ​φε​ρε, καὶ ἐκ​βάλ​λων δαι​μό​νι​α. Ἠ​γρύ​πνει δὲ προ​σευ​χό​με​νος ὑ​πὲρ τῆς σω​τη​ρί​ας τῶν πολ​λῶν χι​λι​ά​δων πνευ​μα​τι​κῶν αὐ​τοῦ τέ​κνων ἁ​παν​τα​χοῦ τῆς γῆς. Κα​τὰ γε​νι​κὴν ὁ​μο​λο​γί​αν ὑ​πῆρ​ξεν θαυ​μα​στῶν πραγ​μά​των αὐ​τουρ​γός. Ἐ​δέ​χε​το καθ᾿ ὕ​παρ ἐ​πι​σκέ​ψεις Ἁ​γί​ων τῆς Ἐκ​κλη​σί​ας καὶ συ​νω​μί​λει μετ᾿ αὐ​τῶν. Ἠ​ξι​ώ​θη δὲ ἐν Πά​τμῳ ἰ​δεῖν, ὡς ἄλ​λος Ἰ​ω​άν​νης, σκη​νὰς τῆς θεί​ας Ἀ​πο​κα​λύ​ψε​ως. Τέ​λος, ἀ​να​μέ​νων τὴν ἐ​πι​κει​μέ​νην κοί​μη​σίν του, ἐ​πα​νῆλ​θεν εἰς ἅ​γι​ον Ὄ​ρος, ἐν τῇ κα​λύ​βῃ τοῦ Ἁ​γί​ου Γε​ωρ​γί​ου, ὅ​που εἶ​χε κα​ρεῖ μο​να​χός, καὶ ἐν μέ​σῳ τῆς μο​να​χι​κῆς συ​νο​δεί​ας αὐ​τοῦ πα​ρέ​δω​κε τὴν ἁ​γί​αν ψυ​χήν του τῷ Κυ​ρί​ῳ, τῇ 2αν Δε​κεμ​βρί​ου (19α Νο​εμ​βρί​ου π.ἡ.) 1991, δε​ό​με​νος Αὐ​τοῦ «ἵ​να πάν​τες ἓν ὦ​σιν». (Ἰ​ω. ιζ´, 21).

Τῇ αὐ​τῇ ἡ​μέ​ρᾳ, μνή​μη τοῦ ἁ​γί​ου Προ​φή​του Ἀβ​βα​κούμ.

Στίχ. Τάτ​τει Θε​ός σοι τοὺς πό​δας τε​θνη​κό​τι,
Εἰς συν​τέ​λει​αν Ἀβ​βα​κούμ, κα​θὼς ἔ​φης.

Τῇ αὐ​τῇ ἡ​μέ​ρᾳ, μνή​μη τῶν ὁ​σί​ων Πα​τέ​ρων ἡ​μῶν καὶ ἐ​ρη​μι​τῶν Ἰ​ω​άν​νου, Ἡ​ρα​κλαί​μο​νος, Ἀν​δρέ​ου καὶ Θε​ο​φί​λου.

Στίχ. Ἀν​δρῶν τε​τρα​κτὺς εἰς ἄ​λυ​τον χω​ρί​ον,
Ἐκ θλί​ψε​ως γέ​μον​τος ἦλ​θε χω​ρί​ου.

Τῇ αὐ​τῇ ἡ​μέ​ρᾳ, μνή​μη τῆς ἁ​γί​ας Μάρ​τυ​ρος Μυ​ρό​πης.

Στίχ. Ὄν​τως μύ​ρον πέ​φη​νε Χρι​στῷ Μυ​ρό​πη,
Σῶ​μα προ​δοῦ​σα δι​ὰ τοῦ​τον βα​σά​νοις.

Μνή​μη τοῦ ὁ​σί​ου Πα​τρὸς ἡ​μῶν Κυ​ρίλ​λου τοῦ Φι​λε​ώ​του, ἀ​σκή​σαν​τος ἐν ἔ​τει ͵αξ´ (1060).

Στίχ. Ὕ​λης ὑ​περ​βὰς τὴν δυ​ά​δα, παμ​μά​καρ,
Πα​ρί​στα​σαι νῦν τῇ ἀ​ΰ​λῳ Τρι​ά​δι.

Ὁ ἅ​γι​ος Ἄ​βι​βος (ὁ Νέ​ος) ἐν πυ​ρὶ τε​λει​οῦ​ται.

Στίχ. Πρὸς πῦρ Ἄ​βι​βος εἶ​πεν ἀλ​γεῖν οὐκ ἔ​χω
Ἔ​χων συ​νόν​τα τοῦ πυ​ρὸς τὸν Δε​σπό​την.

Ὁ ἐν ἁ​γί​οις Πα​τὴρ ἡ​μῶν Σο​λο​μών, ὁ Ἀρ​χι​ε​πί​σκο​πος Ἐ​φέ​σου, ἐν εἰ​ρή​νῃ τε​λει​οῦ​ται.

Στίχ. Θνῄ​σκει Σο​λο​μών, οὐχ ὁ τοῦ Δα​βὶδ γό​νος, 
Ἀλλ᾿ ὁ Σο​λο​μών, ἀρ​χι​ποι​μὴν ποι​μέ​νων.

Ταῖς αὐ​τῶν ἁ​γί​αις πρε​σβεί​αις, ὁ Θε​ός, ἐ​λέ​η​σον ἡ​μᾶς. Ἀ​μήν.
* * *

Εἶ​τα αἱ ζ´ καὶ η´ ᾠ​δαὶ τῶν κα​νό​νων.

ᾨ​δὴ ζ´. Ὁ ἀ​να​στά​σι​μος. Ἦ​χος β´. Ὁ εἱρ​μός.

Ἀν​τί​θε​ον πρό​σταγ​μα πα​ρα​νο​μοῦν​τος, τυ​ράν​νου με​τάρ​σι​ον, τὴν φλό​γα ἀ​νεῤ​ῥί​πι​σε, Χρι​στὸς δὲ ἐ​φή​πλω​σε, θε​ο​σε​βέ​σι παι​σί, δρό​σον τὴν τοῦ Πνεύ​μα​τος, ὁ ὢν εὐ​λο​γη​μέ​νος καὶ ὑ​πε​ρέν​δο​ξος.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Οὐκ ἔ​φε​ρες Δέ​σπο​τα δι᾿ εὐ​σπλαγ​χνί​αν, θα​νά​τῳ τὸν ἄν​θρω​πον, κα​θο​ρᾶν τυ​ραν​νού​με​νον, ἀλλ᾿ ἦλ​θες καὶ ἔ​σω​σας ἰ​δί​ῳ αἵ​μα​τι, ἄν​θρω​πος γε​νό​με​νος, ὁ ὢν εὐ​λο​γη​μέ​νος καὶ ὑ​πε​ρέν​δο​ξος.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ἰ​δόν​τες σε ἔ​πτη​ξαν ἠμ​φι​ε​σμέ​νον, στο​λὴν ἐκ​δι​κή​σε​ως, οἱ πυ​λω​ροὶ τοῦ ᾅ​δου Χρι​στέ· ἀ​γνώ​μο​να τύ​ραν​νον, οἰ​κέ​την Δέ​σπο​τα, ἦλ​θες γὰρ χει​ρώ​σα​σθαι, ὁ ὢν εὐ​λο​γη​μέ​νος καὶ ὑ​πε​ρέν​δο​ξος.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Ἁ​γί​ων ἁ​γί​αν σε κα​τα​νο​οῦ​μεν, ὡς μό​νην κυ​ή​σα​σαν Θε​ὸν τὸν ἀ​ναλ​λοί​ω​τον, Παρ​θέ​νε ἀ​μό​λυν​τε, Μῆ​τερ ἀ​νύμ​φευ​τε· πᾶ​σι γὰρ ἐ​πή​γα​σας πι​στοῖς, τὴν ἀ​φθαρ​σί​αν τῷ θεί​ῳ τό​κῳ σου.

Τοῦ Ἁ​γί​ου. ᾨ​δὴ ζ´. 
Ἦ​χος δ´. Οὐκ ἐ​λά​τρευ​σαν.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ὢ πα​λαί​σμα​τα, * καὶ ἆ​θλα σὰ θαυ​μά​σι​α, * τὶς ἐ​ξυ​μνή​σει​ε! * Ἐ​πέ​βα​λες τῇ σαρ​κὶ * νη​στεί​αν καὶ ἄ​σκη​σιν * ἄ​κραν, πα​νό​σι​ε· * καὶ νυ​χθή​με​ρον * ἐν τῇ καρ​δί​ᾳ ἔ​τρε​φες * τὴν εὐ​χὴν Κυ​ρί​ου, πά​τερ.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Νό​σων, ὅ​σι​ε, * τῶν ἀ​νι​ά​των ἰ​α​τρός, * καὶ τῶν πα​θῶν ψυ​χῆς * ἐ​δεί​χθης πρὸς τοῦ Θε​οῦ, * πα​ρέ​χων ἰ​ά​σεις σου * ἐξ ἀ​πο​στά​σε​ως, * εὐ​λο​γί​αις σου, * τῇ δι​ο​ρά​σει χρώ​με​νος * πρὸς δι​ά​γνω​σιν τε​λεί​αν.

Δό​ξα.

Ἔ​ρω​τι Χρι​στοῦ * ἐ​τρώ​θη ἡ καρ​δί​α σου, * Πνεύ​μα​τος χά​ρι​τι, * δι​ὸ ἀ​πῆλ​θες, σο​φέ, * πρὸς Ἄ​θω​νος ἔ​ρη​μον, * ἵ​να συ​νῇς Αὐ​τῷ * προ​σευ​χό​με​νος * νυ​χθη​με​ρόν, τρι​σόλ​βι​ε, * καὶ βι​ῶν ἐν τα​πει​νώ​σει.

Καὶ νῦν. Θε​ο​το​κί​ον.

Ὕ​ψι​στον Θε​ὸν * ἐ​δέ​χθης ἐν νη​δύ​ϊ σου * τὸν Λό​γον, Πά​να​γνε· * Παρ​θέ​νος, ἄ​νευ φθο​ρᾶς, * Σω​τῆ​ρα γεν​νή​σα​σα, * τῇ ἀν​θρω​πό​τη​τι. * Ὅ​θεν, Δέ​σποι​να, * ἀ​ξί​ως μα​κα​ρί​ζο​μεν * σέ, καὶ πάν​τες προ​σκυ​νοῦ​μεν.

ᾨ​δὴ η´. Ὁ ἀ​να​στά​σι​μος. Ἦ​χος β´. Ὁ εἱρ​μός.

Κά​μι​νος πο​τέ, πυ​ρὸς ἐν Βα​βυ​λῶ​νι, τὰς ἐ​νερ​γεί​ας δι​ε​μέ​ρι​ζε, τῷ θεί​ῳ προ​στάγ​μα​τι, τοὺς Χαλ​δαί​ους κα​τα​φλέ​γου​σα, τοὺς δὲ πι​στοὺς δρο​σί​ζου​σα ψάλ​λον​τας· Εὐ​λο​γεῖ​τε πάν​τα τὰ ἔρ​γα τὸν Κύ​ρι​ον.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Αἵ​μα​τι Χρι​στέ, τῷ σῷ πε​φοι​νιγ​μέ​νην, τὴν τῆς σαρ​κός σου κα​θο​ρῶν​τα στο​λήν, ἐν τρό​μῳ ἐ​ξί​σταν​το, τὴν πολ​λὴν μα​κρο​θυ​μί​αν σου, τὰ τῶν Ἀγ​γέ​λων τάγ​μα​τα κρά​ζον​τα· Εὐ​λο​γεῖ​τε πάν​τα τὰ ἔρ​γα τὸν Κύ​ρι​ον.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Σύ μου τὸ θνη​τόν, ἐ​νέ​δυ​σας Οἰ​κτῖρ​μον, ἀ​θα​να​σί​αν τῇ ἐ​γέρ​σει σου· δι​ὸ ἀ​γαλ​λό​με​νος, εὐ​χα​ρί​στως ἀ​να​μέλ​πει σοι, ὁ ἐ​κλε​κτὸς λα​ὸς Χρι​στὲ κρά​ζων σοι· Κα​τε​πό​θη ὄν​τως εἰς νῖ​κος ὁ θά​να​τος.

Θε​ο​το​κί​ον.

Στίχ. Ὑ​πε​ρα​γί​α Θε​ο​τό​κε, σῶ​σον ἡ​μᾶς.

Σὺ τὸν τοῦ Πα​τρός, ἀ​χώ​ρι​στον ἐν μή​τρᾳ, θε​αν​δρι​κῶς πο​λι​τευ​σά​με​νον, ἀ​σπό​ρως συ​νέ​λα​βες, καὶ ἀ​φρά​στως ἀ​πε​κύ​η​σας, θε​ο​γεν​νῆ​τορ Πά​να​γνε, ὅ​θεν σε σω​τη​ρί​αν, πάν​των ἡ​μῶν ἐ​πι​στά​με​θα.

Τοῦ Ἁ​γί​ου. ᾨ​δὴ η´. 
Ἦ​χος δ´. Παῖ​δας εὐ​α​γεῖς.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ἄ​νω τῆς ψυ​χῆς τὸ ὄμ​μα ἔ​χων, * τὴν μέλ​λου​σαν βα​σι​λεί​αν ἐκ​δε​χό​με​νος, * πάν​τα δὲ τὰ γή​ϊ​να * σκύ​βα​λα ἡ​γού​με​νος, * πρὸς τὸν Σω​τῆ​ρα ἔ​σπευ​δες, * ἀ​γω​νι​ζό​με​νος * τυ​χεῖν Αὐ​τοῦ τῆς θεί​ας ἀ​γά​πης, * καὶ ἀ​να​λω​θῆ​ναι * Αὐ​τοῦ ἔ​ρω​τι, πά​τερ.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Γέ​ρων τῶν γε​ρόν​των ἀ​νε​δεί​χθης, * μυ​ρί​ων πνευ​μα​τι​κὸς πα​τὴρ καὶ σύμ​βου​λος, * σκή​νω​μα τοῦ Πνεύ​μα​τος, * καὶ τα​μεῖ​ον χά​ρι​τος, * πη​γὴ θαυ​μά​των, ὅ​σι​ε, * βρύ​ων ἰ​ά​μα​τα· * μυ​στή​ρι​α ἐ​δή​λους ἀν​θρώ​ποις, * καὶ τῇ δι​ο​ρά​σει * ἐ​ξέ​πλητ​τες τοὺς πάν​τας.

Στίχ. Εὐ​λο​γοῦ​μεν Πα​τέ​ρα, Υἱ​ὸν 
καὶ Ἅ​γι​ον Πνεῦ​μα τὸν Κύ​ρι​ον, 
ὑ​μνοῦν​τες καὶ ὑ​πε​ρυ​ψοῦν​τες 
αὐ​τὸν εἰς τοὺς αἰ​ῶ​νας.

Γνό​φῳ θεί​ῳ, Πνεύ​μα​τι, εἰ​σέ​δυς, * ἀ​σκή​σει καὶ τα​πει​νώ​σει κα​θαρ​θείς, σο​φέ, * ἔλ​λαμ​ψιν δε​χό​με​νος * καὶ πε​ρι​λαμ​πό​με​νος· * καὶ τοῖς ἀν​θρώ​ποις ἄῤ​ῥη​τα, * ξέ​να θε​ώ​με​νος, * ἐν θεί​ᾳ ἀλ​λοι​ώ​σει ἐ​τέ​λεις. * Ὅ​θεν σε, παμ​μά​καρ, * θαυ​μά​ζον​τες ὑ​μνοῦ​μεν.

Καὶ νῦν. Θε​ο​το​κί​ον.

Εὔ​φρα​νας τὸν κό​σμον, Θε​ο​τό​κε, * τῷ μύ​ρῳ τῆς παρ​θε​νί​ας σου μυ​ρί​σα​σα· * καὶ τὸ ῥό​δον τέ​ξα​σα * εὔ​ο​σμον, τὸν Κύ​ρι​ον, * τὴν οἰ​κου​μέ​νην ἅ​πα​σαν * κα​τευ​ω​δί​α​σας. * Δι​ό σε, ἀ​γαλ​λό​με​νοι, κό​ρη, * ἅ​παν​τες ὑ​μνοῦ​μεν * αἰ​τοῦν​τες σὴν πρε​σβεί​αν.

* * *

ΚΑΤΑΒΑΣΙΑΙ

Τῆς Χρι​στοῦ Γεν​νή​σε​ως.
(Ψάλ​λον​ται ἀ​πὸ 21ης Νο​εμ​βρί​ου 
μέ​χρις 24ης Δε​κεμ​βρί​ου μό​ναι αἱ πε​ζαί).

ᾨδὴ α´. Ἦχος α´.

Χρι​στὸς γεν​νᾶ​ται· δο​ξά​σα​τε· * Χρι​στὸς ἐξ οὐ​ρα​νῶν· ἀ​παν​τή​σα​τε· * Χρι​στὸς ἐ​πὶ γῆς· ὑ​ψώ​θη​τε. * ᾌ​σα​τε τῷ Κυ​ρί​ῳ πᾶ​σα ἡ γῆ, * καὶ ἐν εὐ​φρο​σύ​νῃ * ἀ​νυ​μνή​σα​τε, λα​οί, * ὅ​τι δε​δό​ξα​σται.

ᾨ​δὴ γ´.

Τῷ πρὸ τῶν αἰ​ώ​νων * ἐκ Πα​τρὸς γεν​νη​θέν​τι ἀρ​ρεύ​στως Υἱ​ῷ * καὶ ἐπ᾿ ἐ​σχά​των ἐκ Παρ​θέ​νου * σαρ​κω​θέν​τι ἀ​σπό​ρως * Χρι​στῷ τῷ Θε​ῷ βο​ή​σω​μεν· * Ὁ ἀ​νυ​ψώ​σας τὸ κέ​ρας ἡ​μῶν * ἅ​γι​ος εἶ, Κύ​ρι​ε.

ᾨ​δὴ δ´.

Ῥά​βδος ἐκ τῆς ῥί​ζης Ἰ​εσ​σαὶ * καὶ ἄν​θος ἐξ αὐ​τῆς, Χρι​στέ, * ἐκ τῆς Παρ​θέ​νου ἀ​νε​βλά​στη​σας, * ἐξ ὄ​ρους ὁ αἰ​νε​τὸς * κα​τα​σκί​ου δα​σέ​ος· * ἦλ​θες σαρ​κω​θεὶς ἐξ ἀ​πει​ράν​δρου * ὁ ἄυ​λος καὶ Θε​ός. * Δό​ξα τῇ δυ​νά​μει σου, Κύ​ρι​ε.

ᾨ​δὴ ε´.

Θε​ὸς ὢν εἰ​ρή​νης, * Πα​τὴρ οἰ​κτιρ​μῶν, * τῆς με​γά​λης βου​λῆς σου τὸν ἄγ​γε​λον, * εἰ​ρή​νην πα​ρε​χό​με​νον, * ἀ​πέ​στει​λας ἡ​μῖν· * ὅ​θεν θε​ο​γνω​σί​ας * πρὸς φῶς ὁ​δη​γη​θέν​τες, * ἐκ νυ​κτὸς ὀρ​θρί​ζον​τες, * δο​ξο​λο​γοῦ​μέν σε, φι​λάν​θρω​πε.

ᾨ​δὴ στ´.

Σπλάγ​χνων Ἰ​ω​νᾶν * ἔμ​βρυ​ον ἀ​πή​με​σεν * ἐ​νά​λι​ος θήρ, * οἷ​ον ἐ​δέ​ξα​το· * τῇ Παρ​θέ​νῳ δὲ * ἐ​νοι​κή​σας ὁ Λό​γος * καὶ σάρ​κα λα​βών, * δι​ε​λή​λυ​θε φυ​λά​ξας ἀ​δι​ά​φθο​ρον· * ἧς γὰρ οὐχ ὑ​πέ​στη ῥεύ​σε​ως, * τὴν τε​κοῦ​σαν κα​τέ​σχεν ἀ​πή​μαν​τον.

ᾨ​δὴ ζ´.

Οἱ παῖ​δες εὐ​σε​βεί​ᾳ συν​τρα​φέν​τες, * δυσ​σε​βοῦς προ​στάγ​μα​τος κα​τα​φρο​νή​σαν​τες, * πυ​ρὸς ἀ​πει​λὴν οὐκ ἐ​πτο​ή​θη​σαν, * ἀλλ᾿ ἐν μέ​σῳ τῆς φλο​γὸς * ἑ​στῶ​τες ἔ​ψαλ​λον· * Ὁ τῶν πα​τέ​ρων Θε​ός, εὐ​λο​γη​τὸς εἶ.

ᾨ​δὴ η´.

Αἰ​νοῦ​μεν, εὐ​λο​γοῦ​μεν, προ​σκυ​νοῦ​μεν τὸν Κύ​ρι​ον, * ὑ​μνοῦν​τες καὶ ὑ​πε​ρυ​ψοῦν​τες αὐ​τὸν εἰς τοὺς αἰ​ῶ​νας.

Θαύ​μα​τος ὑ​περ​φυ​οῦς ἡ δρο​σο​βό​λος * ἐ​ξει​κό​νι​σε κά​μι​νος τύ​πον· * οὐ γὰρ οὓς ἐ​δέ​ξα​το φλέ​γει νέ​ους, * ὡς οὐ​δὲ πῦρ * τῆς Θε​ό​τη​τος Παρ​θέ​νου ἣν ὑ​πέ​δυ νη​δύν· * δι​ὸ ἀ​νυ​μνοῦν​τες ἀ​να​μέλ​ψω​μεν· * Εὐ​λο​γεί​τω ἡ κτί​σις πᾶ​σα τὸν Κύ​ρι​ον * καὶ ὑ​πε​ρυ​ψού​τω * εἰς πάν​τας τοὺς αἰ​ῶ​νας.

* * *

Ὁ δι​ά​κο​νος· Τὴν Θε​ο​τό​κον ἐν ὕ​μνοις με​γα​λύ​νο​μεν.

Η ῼΔΗ ΤΗΣ ΘΕΟΤΟΚΟΥ

Στίχ. α´. Με​γα​λύ​νει ἡ ψυ​χή μου τὸν Κύ​ρι​ον, καὶ ἠ​γαλ​λί​α​σε τὸ πνεῦ​μά μου ἐ​πὶ τῷ Θε​ῷ τῷ σω​τῆ​ρί μου.

Τὴν τι​μι​ω​τέ​ραν τῶν Χε​ρου​βὶμ * καὶ ἐν​δο​ξο​τέ​ραν * ἀ​συγ​κρί​τως τῶν Σε​ρα​φίμ, * τὴν ἀ​δι​α​φθό​ρως Θε​ὸν Λό​γον τε​κοῦ​σαν, * τὴν ὄν​τως Θε​ο​τό​κον, * σὲ με​γα​λύ​νο​μεν.

Στίχ. β´. Ὅ​τι ἐ​πέ​βλε​ψεν ἐ​πὶ τὴν τα​πεί​νω​σιν τῆς δού​λης αὐ​τοῦ· ἰ​δοὺ γὰρ ἀ​πὸ τοῦ νῦν μα​κα​ρι​οῦ​σί με πᾶ​σαι αἱ γε​νε​αί.

Τὴν τι​μι​ω​τέ​ραν τῶν Χε​ρου​βίμ...

Στίχ. γ´. Ὅ​τι ἐ​ποί​η​σέ μοι με​γα​λεῖ​α ὁ δυ​να​τός, καὶ ἅ​γι​ον τὸ ὄ​νο​μα αὐ​τοῦ· καὶ τὸ ἔ​λε​ος αὐ​τοῦ εἰς γε​νε​ὰν καὶ γε​νε​ὰν τοῖς φο​βου​μέ​νοις αὐ​τόν.

Τὴν τι​μι​ω​τέ​ραν τῶν Χε​ρου​βίμ...

Στίχ. δ´. Ἐ​ποί​η​σε κρά​τος ἐν βρα​χί​ο​νι αὐ​τοῦ, δι​ε​σκόρ​πι​σεν ὑ​πε​ρη​φά​νους δι​α​νοί​ᾳ καρ​δί​ας αὐ​τῶν.

Τὴν τι​μι​ω​τέ​ραν τῶν Χε​ρου​βίμ...

Στίχ. ε.´ Κα​θεῖ​λε δυ​νά​στας ἀ​πὸ θρό​νων καὶ ὕ​ψω​σε τα​πει​νούς· πει​νῶν​τας ἐ​νέ​πλη​σεν ἀ​γα​θῶν καὶ πλου​τοῦν​τας ἐ​ξα​πέ​στει​λε κε​νούς.

Τὴν τι​μι​ω​τέ​ραν τῶν Χε​ρου​βίμ...

Στίχ. Ϛ´. Ἀν​τε​λά​βε​το Ἰσ​ρα​ὴλ παι​δὸς αὐ​τοῦ μνη​σθῆ​ναι ἐ​λέ​ους, κα​θὼς ἐ​λά​λη​σε πρὸς τοὺς πα​τέ​ρας ἡ​μῶν, τῷ Ἀ​βρα​ὰμ καὶ τῷ σπέρ​μα​τι αὐ​τοῦ ἕ​ως αἰ​ῶ​νος.

Τὴν τι​μι​ω​τέ​ραν τῶν Χε​ρου​βίμ...

* * *

Ἐκ τῶν κα​νό​νων ἡ θ´ ᾠ​δή.

ᾨ​δὴ θ´. Ὁ ἀ​να​στά​σι​μος. Ἦ​χος β´. Ὁ εἱρ​μός.

Ἀ​νάρ​χου γεν​νή​το​ρος, Υἱ​ὸς Θε​ὸς καὶ Κύ​ρι​ος, σαρ​κω​θεὶς ἐκ Παρ​θέ​νου, ἡ​μῖν ἐ​πέ​φα​νε, τὰ ἐ​σκο​τι​σμέ​να φω​τί​σαι, συ​να​γα​γεῖν τὰ ἐ​σκορ​πι​σμέ​να· δι​ὸ τὴν πα​νύ​μνη​τον Θε​ο​τό​κον, με​γα​λύ​νο​μεν.

Τρο​πά​ρι​α.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Ὡς ἐν Πα​ρα​δεί​σῳ φυ​τευ​θέν, ἐν τῷ Κρα​νί​ῳ Σω​τήρ, τὸ τρι​σόλ​βι​ον ξύ​λον τοῦ σοῦ ἀ​χράν​του Σταυ​ροῦ, αἵ​μα​τι καὶ ὕ​δα​τι θεί​ῳ, ὡς ἐκ πη​γῆς, τῆς θεί​ας πλευ​ρᾶς σου, Χρι​στὲ ἀρ​δευ​ό​με​νον, τὴν ζω​ὴν ἡ​μῖν ἐ​ξήν​θη​σε.

Στίχ. Δό​ξα τῇ ἁ​γί​ᾳ ἀ​να​στά​σει σου, Κύ​ρι​ε.

Κα​θεῖ​λες δυ​νά​στας, σταυ​ρω​θεὶς ὁ Παν​το​δύ​να​μος, καὶ τὴν κά​τω κει​μέ​νην, ἐν τῇ τοῦ ᾅ​δου φρου​ρᾷ, φύ​σιν τῶν ἀν​θρώ​πων ὑ​ψώ​σας, τῷ πα​τρι​κῷ ἐ​νί​δρυ​σας θρό​νῳ· μεθ᾿ ἧς σε ἐρ​χό​με​νον, προ​σκυ​νοῦν​τες με​γα​λύ​νο​μεν.

Τρι​α​δι​κόν.

Στίχ. Ἁ​γί​α Τρι​άς, ὁ Θε​ός, 
ἐ​λέ​η​σον καὶ σῶ​σον ἡ​μᾶς.

Μο​νά​δα τρι​σά​ριθ​μον, Τρι​ά​δα ὁ​μο​ού​σι​ον, ὀρ​θο​δό​ξως ὑ​μνοῦν​τες, πι​στοὶ δο​ξά​σω​μεν, ἄ​τμη​τον ὑ​πέρ​θε​ον φύ​σιν, τρισ​σο​φεγ​γῆ, ἀ​νέ​σπε​ρον αἴ​γλην, τὴν μό​νην ἀ​κή​ρα​τον, τὴν τὸ φῶς ἡ​μῖν ἐ​κλάμ​που​σαν.

Τοῦ Ἁ​γί​ου. ᾨ​δὴ θ´. 
Ἦ​χος δ´. Ἅ​πας γη​γε​νής.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Λάμ​ψας ὡς ἀ​στὴρ * ἐ​φώ​τι​σας ἅ​παν​τας * τῇ ἁ​γι​ό​τη​τι· * καὶ δι​ὰ θαυ​μά​των σου * τὴν Ἐκ​κλη​σί​αν ὄν​τως ἐ​δό​ξα​σας. * Καὶ τὴν μο​νήν σου, ὅ​σι​ε, * τρα​νῶς ἀ​νέ​δει​ξας * ὡς τὴν νέ​αν * Σι​λω​ὰμ τῆς χά​ρι​τος * κο​λυμ​βή​θραν, τὰς νό​σους ἰ​ώ​με​νος.

Στίχ. Ἅ​γι​ε τοῦ Θε​οῦ, πρέ​σβευ​ε ὑ​πὲρ ἡ​μῶν.

Ὄ​α​σις τερ​πνὴ * καὶ κῆ​πος τῆς χά​ρι​τος ἡ ὁ​μι​λί​α σου, * κα​τευ​φραί​νου​σα πι​στοὺς * καὶ πρὸς μο​νὰς τὰς θεί​ας ἐ​παί​ρου​σα, * τὴν τῶν ἀγ​χῶν κα​τά​θλι​ψιν * ἐ​ξα​φα​νί​ζου​σα, * χο​ρη​γοῦ​σα * θάῤ​ῥος καὶ ἐ​νί​σχυ​σιν * πρὸς ἀ​γῶ​νας καὶ νί​κας, Πορ​φύ​ρι​ε.

Δό​ξα.

Ὕ​μνοις ἱ​ε​ροῖς, * Πορ​φύ​ρι​ε, μέλ​πον​τες * ὁ​σί​αν μνή​μην σου, * δώ​ρη​σαι δε​ό​με​θα * εἰ​ρή​νην πᾶ​σι καὶ τὴν με​τά​νοι​αν * καὶ πα​ρα​δεί​σου μέ​θε​ξιν * λι​ταῖς ἁ​γί​αις σου * πρὸς Σω​τῆ​ρα, * καὶ πα​ρά​σχου, ὅ​σι​ε, * εὐ​λο​γί​αν, κρου​νὸν θεί​ας χά​ρι​τος.

Καὶ νῦν. Θε​ο​το​κί​ον.

Ὕ​μνους σοι ἁ​γνή, * Παρ​θέ​νε, Θε​ό​νυμ​φε, * πάν​τες προ​σά​γο​μεν, * ὅ​τι κα​τη​ξί​ω​σας * τι​μῆ​σαι μνή​μην θεί​ου θε​ρά​πον​τος * τοῦ σοῦ Υἱ​οῦ, Πα​νά​μω​με, * ὃς συ​να​γάλ​λε​ται * τοῖς ἀγ​γέ​λοις, * καὶ τὸν ὕ​μνον ἄ​λη​κτον * ἀ​να​πέμ​πει Χρι​στῷ τῷ Θε​ῷ ἡ​μῶν.

Κα​τα​βα​σί​α. ᾨ​δὴ θ´. Ἦ​χος α´.
Με​γά​λυ​νον, ψυ​χή μου, * τὴν τι​μι​ω​τέ​ραν * καὶ ἐν​δο​ξο​τέ​ραν * τῶν ἄ​νω στρα​τευ​μά​των.

Μυ​στή​ρι​ον ξέ​νον * ὁ​ρῶ καὶ πα​ρά​δο​ξον· * οὐ​ρα​νὸν τὸ σπή​λαι​ον· θρό​νον * χε​ρου​βι​κόν, τὴν Παρ​θέ​νον· * τὴν φάτ​νην χω​ρί​ον, * ἐν ᾧ ἀ​νε​κλί​θη ὁ ἀ​χώ​ρη​τος * Χρι​στὸς ὁ Θε​ός·* ὃν ἀ​νυ​μνοῦν​τες με​γα​λύ​νο​μεν.

Συ​να​πτὴ μι​κρά, μεθ᾿ ἣν ἐκ​φώ​νη​σις· 
Ὅ​τι σὲ αἰ​νοῦ​σι πᾶ​σαι αἱ δυ​νά​μεις...

* * *

ΤΑ ΕΞΑΠΟΣΤΕΙΛΑΡΙΑ

Ἦ​χος β´.

Ἅ​γι​ος Κύ​ρι​ος ὁ Θε​ὸς ἡ​μῶν.

Ἅ​γι​ος Κύ​ρι​ος ὁ Θε​ὸς ἡ​μῶν.

Ἅ​γι​ος Κύ​ρι​ος ὁ Θε​ὸς ἡ​μῶν. Ὑ​ψοῦ​τε Κύ​ρι​ον τὸν Θε​ὸν ἡ​μῶν καὶ προ​σκυ​νεῖ​τε τῷ ὑ​πο​πο​δί​ῳ τῶν πο​δῶν αὐ​τοῦ, … ὅ​τι ἅ​γι​ός ἐ​στιν.

Ἀ​να​στά​σι​μον Ἐ​ξα​πο​στει​λά​ρι​ον Ε´.

Ἡ ζω​ὴ καὶ ὁ​δὸς Χρι​στός, ἐκ νε​κρῶν τῷ Κλε​ό​πᾳ καὶ τῷ Λου​κᾷ συ​νώ​δευ​σεν, οἷς περ καὶ ἐ​πε​γνώ​σθη, εἰς Ἐμ​μα​οὺς κλῶν τὸν ἄρ​τον· ὧν ψυ​χαὶ καὶ καρ​δί​αι, και​ό​με​ναι ἐ​τύγ​χα​νον, ὅ​τε τού​τοις ἐ​λά​λει ἐν τῇ ὁ​δῷ, καὶ Γρα​φαῖς ἡρ​μή​νευ​εν, ἃ ὑ​πέ​στη· μεθ᾿ ὧν, Ἠ​γέρ​θη, κρά​ξω​μεν, ὤ​φθη τε καὶ τῷ Πέ​τρῳ.

Τοῦ Ἁ​γί​ου. Γυ​ναῖ​κες ἀ​κου​τί​σθη​τε.

Ἠ​γά​πη​σας τα​πεί​νω​σιν, * καὶ ἤ​σκη​σας ὑ​πα​κο​ήν, * ὅ​θεν ἐ​πλή​σθης χα​ρί​των * τοῦ Πα​ρα​κλή​του, παμ​μά​καρ, * πολ​λῶν θαυ​μά​των δὲ πη​γὴ * ἐ​γέ​νου καὶ ἰ​ά​σε​ων, * τοῖς ἀ​σθε​νοῦ​σιν, ὅ​σι​ε, * σὴν ἀ​ρω​γὴν ἐκ​ζη​τοῦ​σιν. * Δι​ὸ ὑ​μνοῦ​μέν σε, πά​τερ.

Θε​ο​το​κί​ον.

Παρ​θέ​νε, μῆ​τερ τοῦ Χρι​στοῦ, * ἐ​λέ​η​σον τι​μῶν​τάς σε, * πρε​σβεί​αις τοῦ Πορ​φυ​ρί​ου, * δού​λου πι​στοῦ τοῦ Κυ​ρί​ου. * Ἡ​μῶν τὸ ἔ​θνος φύ​λα​ξον * ἀ​πὸ κιν​δύ​νων καὶ δει​νῶν, * με​τά​νοι​αν πα​ρέ​χου​σα * καὶ τὴν εἰ​ρή​νην ἐν πᾶ​σι, * δε​ό​με​θά σου, Παρ​θέ​νε.

* * *

ΑΙΝΟΙ

Ἦ​χος β´.

Πᾶ​σα πνο​ὴ αἰ​νε​σά​τω τὸν Κύ​ρι​ον. Αἰ​νεῖ​τε τὸν Κύ​ρι​ον ἐκ τῶν οὐ​ρα​νῶν, αἰ​νεῖ​τε αὐ​τὸν ἐν τοῖς ὑ​ψί​στοις. Σοὶ πρέ​πει ὕ​μνος τῷ Θε​ῷ.

Αἰ​νεῖ​τε αὐ​τόν, πάν​τες οἱ ἄγ​γε​λοι αὐ​τοῦ· αἰ​νεῖ​τε αὐ​τόν, πᾶ​σαι αἱ δυ​νά​μεις αὐ​τοῦ. Σοὶ πρέ​πει ὕ​μνος τῷ Θε​ῷ.

Ἡ Στι​χο​λο​γί​α (Ψαλ​μοὶ ρμη´, ρμθ´) καί·

Ἱ​στῶ​μεν Στί​χους δ´, καὶ ψάλ​λο​μεν 
Στι​χη​ρὰ Ἀ​να​στά​σι​μα δ´ 
καὶ τοῦ Ἁ​γί​ου Στι​χη​ρὰ Προ​σό​μοι​α δ´.

Στι​χη​ρὰ Ἀ​να​στά​σι​μα. Ἦ​χος β´.

Στίχ. α´. Τοῦ ποι​ῆ​σαι ἐν αὐ​τοῖς κρῖ​μα ἔγ​γρα​πτον· δό​ξα αὕ​τη ἔ​σται πᾶ​σι τοῖς ὁ​σί​οις αὐ​τοῦ.

Πᾶ​σα πνο​ὴ καὶ πᾶ​σα κτί​σις, σὲ δο​ξά​ζει Κύ​ρι​ε, ὅ​τι δι​ὰ τοῦ Σταυ​ροῦ τὸν θά​να​τον κα​τήρ​γη​σας, ἵ​να δεί​ξῃς τοῖς λα​οῖς, τὴν ἐκ νε​κρῶν σου ἀ​νά​στα​σιν, ὡς μό​νος φι​λάν​θρω​πος.

Στίχ. β´. Αἰ​νεῖ​τε τὸν Θε​ὸν ἐν τοῖς ἁ​γί​οις αὐ​τοῦ· αἰ​νεῖ​τε αὐ​τὸν ἐν στε​ρε​ώ​μα​τι τῆς δυ​νά​με​ως αὐ​τοῦ.

Εἰ​πά​τω​σαν Ἰ​ου​δαῖ​οι, πῶς οἱ στρα​τι​ῶ​ται ἀ​πώ​λε​σαν, τη​ροῦν​τες τὸν Βα​σι​λέ​α; Δι​α​τί γὰρ ὁ λί​θος οὐκ ἐ​φύ​λα​ξε τὴν πέ​τραν τῆς ζω​ῆς; ἢ τὸν τα​φέν​τα δό​τω​σαν, ἢ ἀ​να​στάν​τα προ​σκυ​νεί​τω​σαν, λέ​γον​τες σὺν ἡ​μῖν· Δό​ξα τῷ πλή​θει τῶν οἰ​κτιρ​μῶν σου, Σω​τὴρ ἡ​μῶν δό​ξα σοι.

Στίχ. γ´. Αἰ​νεῖ​τε αὐ​τὸν ἐ​πὶ ταῖς δυ​να​στεί​αις αὐ​τοῦ· αἰ​νεῖ​τε αὐ​τὸν κα​τὰ τὸ πλῆ​θος τῆς με​γα​λω​σύ​νης αὐ​τοῦ.

Χαί​ρε​τε λα​οί, καὶ ἀ​γαλ​λι​ᾶ​σθε. Ἄγ​γε​λος ἐ​κά​θι​σεν εἰς τὸν λί​θον τοῦ μνή​μα​τος· αὐ​τὸς ἡ​μᾶς εὐ​ηγ​γε​λί​σα​το εἰ​πών· Χρι​στὸς ἀ​νέ​στη ἐκ νε​κρῶν, ὁ Σω​τὴρ τοῦ κό​σμου, καὶ ἐ​πλή​ρω​σε τὰ σύμ​παν​τα εὐ​ω​δί​ας. Χαί​ρε​τε λα​οί, καὶ ἀ​γαλ​λι​ᾶ​σθε.

Στίχ. δ´. Αἰ​νεῖ​τε αὐ​τὸν ἐν ἤ​χῳ σάλ​πιγ​γος· αἰ​νεῖ​τε αὐ​τὸν ἐν ψαλ​τη​ρί​ῳ καὶ κι​θά​ρᾳ.

Ἕ​τε​ρα Στι​χη​ρά, Ἀ​να​το​λι​κά.

Στίχ. ε´. Αἰ​νεῖ​τε αὐ​τὸν ἐν τυμ​πά​νῳ καὶ χο​ρῷ· αἰ​νεῖ​τε αὐ​τὸν ἐν χορ​δαῖς καὶ ὀρ​γά​νῳ.

Ὢ τοῦ πα​ρα​δό​ξου θαύ​μα​τος! * παῖς ἐν τῷ Ἄ​θω​νι ὤν, * τοῦ Βε​λί​αρ τὸ φρύ​αγ​μα * ἀν​δρι​κῶς κα​τέ​βα​λες, * καὶ στε​φά​νους ἀ​πέ​λα​βες· * παῖς ὢν γε​ρόν​των σύ​νε​σιν ἔ​δει​ξας, * ἀγ​γέ​λων βί​ον, πά​τερ, μι​μού​με​νος. * Ὅ​θεν χα​ρί​σμα​τα * ὡς πορ​φύ​ραν ἔ​λα​βες πνευ​μα​τι​κήν, * ὅ​σι​ε Πορ​φύ​ρι​ε, * θε​ο​φι​λέ​στα​τε.

Στίχ. Ϛ´. Αἰ​νεῖ​τε αὐ​τὸν ἐν κυμ​βά​λοις εὐ​ή​χοις· αἰ​νεῖ​τε αὐ​τὸν ἐν κυμ​βά​λοις ἀ​λα​λαγ​μοῦ. Πᾶ​σα πνο​ὴ αἰ​νε​σά​τω τὸν Κύ​ρι​ον.

Ὢ τοῦ πα​ρα​δό​ξου θαύ​μα​τος! * Τὰ τοῖς ἀν​θρώ​ποις κρυ​πτὰ * δι​ο​ρά​σει ἐ​ξή​λεγ​χες, * καὶ προ​φή​της γέ​γο​νας * τῶν μελ​λόν​των, πα​νό​σι​ε. * Θαυ​μα​τουρ​γί​αις πλεί​σταις ἐ​ξέ​πλητ​τες, * καὶ τῶν δαι​μό​νων πλά​νας δι​έ​λυ​ες· * νό​σους δ᾿ ἰ​ώ​με​νος, * ἀ​σθε​νούν​των γέ​γο​νας κα​τα​φυ​γή, * κλο​νου​μέ​νων στή​ριγ​μα, * ἀ​ξι​ο​θαύ​μα​στε.

Στίχ. ζ´. Θαυ​μα​στὸς ὁ Θε​ὸς ἐν τοῖς ἁ​γί​οις αὐ​τοῦ. (Ψαλμ. ξζ´ 34)
Ὢ τοῦ πα​ρα​δό​ξου θαύ​μα​τος! * Πῶς τοῦ υἱ​οῦ τῆς βρον​τῆς * εἰς τὰ ὕ​ψη ἐ​λή​λυ​θας, * καὶ ἀ​πο​κα​λύ​ψε​ων * τῶν ἐ​κεί​νου ηὐ​τύ​χη​σας; * Χε​ρου​βι​κῆς ἀ​πέ​λαυ​σας γνώ​σε​ως, * ἱ​ε​ρουρ​γῶν πι​στῶς τὴν τα​πεί​νω​σιν. * Θεί​ας ἐ​δέ​χου σὺ * ἐ​πι​σκέ​ψεις, ὅ​σι​ε, φω​το​ει​δῶς * λάμ​πων ἐν τῇ κλί​νῃ σου, * μα​κα​ρι​ώ​τα​τε.

Στίχ. η´. Τοῖς ἁ​γί​οις τοῖς ἐν τῇ γῇ αὐ​τοῦ ἐ​θαυ​μά​στω​σεν ὁ Κύ​ρι​ος, πάν​τα τὰ θε​λή​μα​τα αὐ​τοῦ ἐν αὐ​τοῖς. (Ψαλμ. ιε´ 2)

Ὢ τοῦ πα​ρα​δό​ξου θαύ​μα​τος! * Τῶν μυ​στη​ρί​ων Χρι​στοῦ * πα​ρα​δό​ξως με​τέ​σχες σύ, * εἰ καὶ εὑ​ρι​σκό​με​νος * τοῦ να​οῦ πόῤ​ῥω ὅ​σι​ε, * χερ​σὶν ἀγ​γέ​λων ὄν​τως δε​χθεὶς ἐν σοὶ * τὸν Θεῖ​ον ἄν​θρα​κα, ἱ​ε​ρώ​τα​τε. * Ὅ​θεν ἐ​ξέ​στη​σαν * οἱ συ​νόν​τες τό​τε σοι τῇ μυ​στι​κῇ, * θεί​ᾳ κοι​νω​νί​ᾳ σου, * Θε​ὸν δο​ξά​ζον​τες.

Δό​ξα. Ἑ​ωθινὸν Ε´. Ἦ​χος πλ. α´.

Ὢ τῶν σο​φῶν σου κρι​μά​των Χρι​στέ! πῶς Πέ​τρῳ μὲν τοῖς ὀ​θο​νί​οις μό​νοις, ἔ​δω​κας ἐν​νο​ῆ​σαί σου τὴν ἀ​νά​στα​σιν; Λου​κᾷ δὲ καὶ Κλε​ό​πᾳ, συμ​πο​ρευ​ό​με​νος ὡ​μί​λεις, καὶ ὁ​μι​λῶν, οὐκ εὐ​θέ​ως σε​αυ​τὸν φα​νε​ροῖς; Δι​ὸ καὶ ὀ​νει​δί​ζῃ, ὡς μό​νος πα​ροι​κῶν ἐν Ἱ​ε​ρου​σα​λήμ, καὶ μὴ με​τέ​χων τῶν ἐν τέ​λει βου​λευ​μά​των αὐ​τῆς. Ἀλλ᾿ ὁ πάν​τα πρὸς τὸ τοῦ πλά​σμα​τος συμ​φέ​ρον οἰ​κο​νο​μῶν, καὶ τὰς πε​ρὶ σοῦ προ​φη​τεί​ας ἀ​νέ​πτυ​ξας, καὶ ἐν τῷ εὐ​λο​γεῖν τὸν ἄρ​τον, ἐ​γνώ​σθης αὐ​τοῖς· ὧν καὶ πρὸ τού​του αἱ καρ​δί​αι, πρὸς γνῶ​σίν σου ἀ​νε​φλέ​γον​το· οἳ καὶ τοῖς Μα​θη​ταῖς συ​νη​θροι​σμέ​νοις, ἤ​δη τρα​νῶς ἐ​κή​ρυτ​τόν σου τὴν ἀ​νά​στα​σιν· δι᾿ ἧς ἐ​λέ​η​σον ἡ​μᾶς.

ἢ τοῦ Ἁ​γί​ου Πορ​φυ​ρί​ου.

Δό​ξα. Ἦ​χος πλ. α´.

Ὅ​σι​ε πά​τερ, θεί​αν κλῆ​σιν δε​ξά​με​νος, * σὴν βι​ο​τὴν ἐν ἀ​γῶ​σι καὶ πέν​θει ἤ​νυ​σας, * ὁ​ρῶν πρὸς πα​τρί​δα τὴν ἄ​νω. * Καί, τα​πει​νώ​σει πολ​λῇ, ὑ​ψω​θείς, * χα​ρι​σμά​των ἀ​πέ​λαυ​σας πλῆ​θος, * πά​θη καὶ νό​σους ἰ​ώ​με​νος. * Προ​φη​τι​κὰς ἀ​πο​κα​λύ​ψεις ἐ​δέ​ξω, * καί, δι​ο​ρά​σει, μυ​στή​ρι​α δη​λῶν, * τρα​νῶς πάν​τας ἐ​ξέ​πλητ​τες. * Ἀλλ᾿, ὦ Πορ​φύ​ρι​ε, ὁ​σί​ων κλέ​ος * καὶ ἁ​γί​ων σύ​σκη​νε, * σὺν αὐ​τοῖς Χρι​στὸν δυ​σώ​πει, * ἐ​λε​η​θῆ​ναι τὰς ψυ​χὰς ἡ​μῶν.

Καὶ νῦν. Θε​ο​το​κί​ον.

Ὑ​πε​ρευ​λο​γη​μέ​νη ὑ​πάρ​χεις, * Θε​ο​τό​κε Παρ​θέ​νε· * δι​ὰ γὰρ τοῦ ἐκ σοῦ σαρ​κω​θέν​τος, * ὁ ᾅ​δης ᾐχ​μα​λώ​τι​σται, * ὁ Ἀ​δὰμ ἀ​να​κέ​κλη​ται, * ἡ κα​τά​ρα νε​νέ​κρω​ται, * ἡ Εὔ​α ἠ​λευ​θέ​ρω​ται, * ὁ θά​να​τος τε​θα​νά​τω​ται, * καὶ ἡ​μεῖς ἐ​ζω​ο​ποι​ή​θη​μεν· * δι​ὸ ἀ​νυ​μνοῦν​τες βο​ῶ​μεν· * Εὐ​λο​γη​τὸς Χρι​στὸς ὁ Θε​ὸς ἡ​μῶν, * ὁ οὕ​τως εὐ​δο​κή​σας, δό​ξα σοι.

* * *

Καὶ εὐ​θὺς ψάλ​λε​ται 
εἰς τὸν ἦ​χον τῆς Κυ​ρι​α​κῆς

Η ΜΕΓΑΛΗ ΔΟΞΟΛΟΓΙΑ

Δό​ξα σοι τῷ δεί​ξαν​τι τὸ φῶς. * Δό​ξα ἐν ὑ​ψί​στοις Θε​ῷ * καὶ ἐ​πὶ γῆς εἰ​ρή​νη, * ἐν ἀν​θρώ​ποις εὐ​δο​κί​α.

Ὑ​μνοῦ​μέν σε, * εὐ​λο​γοῦ​μέν σε, * προ​σκυ​νοῦ​μέν σε, * δο​ξο​λο​γοῦ​μέν σε, * εὐ​χα​ρι​στοῦ​μέν σοι * δι​ὰ τὴν με​γά​λην σου δό​ξαν.

Κύ​ρι​ε βα​σι​λεῦ, * ἐ​που​ρά​νι​ε Θε​έ, * Πά​τερ παν​το​κρά​τορ· * Κύ​ρι​ε Υἱ​ὲ μο​νο​γε​νές, * Ἰ​η​σοῦ Χρι​στέ, * καὶ ἅ​γι​ον Πνεῦ​μα.

Κύ​ρι​ε ὁ Θε​ός, * ὁ ἀ​μνὸς τοῦ Θε​οῦ, * ὁ Υἱ​ὸς τοῦ Πα​τρός, * ὁ αἴ​ρων τὴν ἁ​μαρ​τί​αν τοῦ κό​σμου, * ἐ​λέ​η​σον ἡ​μᾶς, * ὁ αἴ​ρων τὰς ἁ​μαρ​τί​ας τοῦ κό​σμου.

Πρόσ​δε​ξαι τὴν δέ​η​σιν ἡ​μῶν, * ὁ κα​θή​με​νος ἐν δε​ξι​ᾷ τοῦ Πα​τρός, * καὶ ἐ​λέ​η​σον ἡ​μᾶς.

Ὅ​τι σὺ εἶ μό​νος ἅ​γι​ος, * σὺ εἶ μό​νος Κύ​ρι​ος, * Ἰ​η​σοῦς Χρι​στός, * εἰς δό​ξαν Θε​οῦ Πα​τρός. Ἀ​μήν.

Καθ᾿ ἑ​κά​στην ἡ​μέ​ραν εὐ​λο​γή​σω σε * καὶ αἰ​νέ​σω τὸ ὄ​νο​μά σου εἰς τὸν αἰ​ῶ​να * καὶ εἰς τὸν αἰ​ῶ​να τοῦ αἰ​ῶ​νος.

Κα​τα​ξί​ω​σον, Κύ​ρι​ε, * ἐν τῇ ἡ​μέ​ρᾳ ταύ​τῃ * ἀ​να​μαρ​τή​τους φυ​λα​χθῆ​ναι ἡ​μᾶς.

Εὐ​λο​γη​τὸς εἶ, Κύ​ρι​ε, * ὁ Θε​ὸς τῶν πα​τέ​ρων ἡ​μῶν, * καὶ αἰ​νε​τὸν καὶ δε​δο​ξα​σμέ​νον τὸ ὄ​νο​μά σου * εἰς τοὺς αἰ​ῶ​νας. Ἀ​μήν.

Γέ​νοι​το, Κύ​ρι​ε, * τὸ ἔ​λε​ός σου ἐφ᾿ ἡ​μᾶς, * κα​θά​περ ἠλ​πί​σα​μεν ἐ​πὶ σέ.

Εὐ​λο​γη​τὸς εἶ, Κύ​ρι​ε· * δί​δα​ξόν με τὰ δι​και​ώ​μα​τά σου. (ἐκ γ´)

Κύ​ρι​ε, * κα​τα​φυ​γὴ ἐ​γε​νή​θης ἡ​μῖν * ἐν γε​νε​ᾷ καὶ γε​νε​ᾷ. * Ἐ​γὼ εἶ​πα· * Κύ​ρι​ε, ἐ​λέ​η​σόν με· * ἴ​α​σαι τὴν ψυ​χήν μου, * ὅ​τι ἥ​μαρ​τόν σοι.

Κύ​ρι​ε, πρὸς σὲ κα​τέ​φυ​γον· * δί​δα​ξόν με τοῦ ποι​εῖν τὸ θέ​λη​μά σου, * ὅ​τι σὺ εἶ ὁ Θε​ός μου.

Ὅ​τι πα​ρὰ σοὶ πη​γὴ ζω​ῆς· * ἐν τῷ φω​τί σου ὀ​ψό​με​θα φῶς.

Πα​ρά​τει​νον τὸ ἔ​λε​ός σου * τοῖς γι​νώ​σκου​σί σε.

Ἅ​γι​ος ὁ Θε​ός, * ἅ​γι​ος ἰ​σχυ​ρός, * ἅ​γι​ος ἀ​θά​να​τος· * ἐ​λέ​η​σον ἡ​μᾶς. (ἐκ γ´)
Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι.

Καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Ἅ​γι​ος ἀ​θά​να​τος· * ἐ​λέ​η​σον ἡ​μᾶς.

Καὶ πά​λιν ἰ​σχυ​ρο​τέ​ρᾳ φω​νῇ·

Ἅ​γι​ος ὁ Θε​ός, * ἅ​γι​ος ἰ​σχυ​ρός, * ἅ​γι​ος ἀ​θά​να​τος· * ἐ​λέ​η​σον ἡ​μᾶς.

Καὶ τὸ ἀ​να​στά​σι​μον τρο​πά​ρι​ον. Ἦ​χος δ´.

Σή​με​ρον σω​τη​ρί​α τῷ κό​σμῳ γέ​γο​νεν· * ᾄ​σω​μεν τῷ ἀ​να​στάν​τι ἐκ τά​φου * καὶ ἀρ​χη​γῷ τῆς ζω​ῆς ἡ​μῶν· * κα​θε​λὼν γὰρ τῷ θα​νά​τῳ τὸν θά​να​τον * τὸ νῖ​κος ἔ​δω​κεν ἡ​μῖν * καὶ τὸ μέ​γα ἔ​λε​ος.

* * * * *

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ

Ὁ δι​ά​κο​νος τὰ εἰ​ρη​νι​κὰ 
καὶ ὁ ἱ​ε​ρεὺς τὴν ἐκ​φώ​νη​σιν· 
Ὅ​τι πρέ​πει σοι πᾶ​σα δό​ξα…

Τὰ τυ​πι​κὰ με​τὰ τῶν μα​κα​ρι​σμῶν τοῦ ἤ​χου.

Εἰ δὲ μή, τὰ Ἀν​τί​φω​να.

Ἀν​τί​φω​νον Α´. Ἦ​χος β´. Ψαλ​μὸς ρβ´ (102).

Στίχ. α´. Εὐ​λό​γει ἡ ψυ​χή μου, τὸν Κύ​ρι​ον, καὶ πάν​τα τὰ ἐν​τός μου τὸ ὄ​νο​μα τὸ ἅ​γι​ον αὐ​τοῦ.

Ταῖς πρε​σβεί​αις τῆς Θε​ο​τό​κου, * Σῶ​τερ, σῶ​σον ἡ​μᾶς.

Στίχ. β´. Εὐ​λό​γει, ἡ ψυ​χή μου, τὸν Κύ​ρι​ον, καὶ μὴ ἐ​πι​λαν​θά​νου πά​σας τὰς ἀν​τα​πο​δό​σεις αὐ​τοῦ.

Ταῖς πρε​σβεί​αις τῆς Θε​ο​τό​κου...

Στίχ. γ´. Κύ​ρι​ος ἐν τῷ οὐ​ρα​νῷ ἡ​τοί​μα​σε τὸν θρό​νον αὐ​τοῦ, καὶ ἡ βα​σι​λεί​α αὐ​τοῦ πάν​των δε​σπό​ζει.

Ταῖς πρε​σβεί​αις τῆς Θε​ο​τό​κου...

Στίχ. δ´. Εὐ​λο​γεῖ​τε τὸν Κύ​ρι​ον, πάν​τα τὰ ἔρ​γα αὐ​τοῦ, ἐν παν​τὶ τό​πῳ τῆς δε​σπο​τεί​ας αὐ​τοῦ.

Ταῖς πρε​σβεί​αις τῆς Θε​ο​τό​κου...

Δό​ξα. Καὶ νῦν.

Ταῖς πρε​σβεί​αις τῆς Θε​ο​τό​κου...

Ὁ δι​ά​κο​νος τὴν μι​κρὰν συ​να​πτὴν 
καὶ ὁ ἱ​ε​ρεὺς τὴν ἐκ​φώ​νη​σιν· 
Ὅ​τι σὸν τὸ κρά​τος...

Ἀν​τί​φω​νον Β´. Ἦ​χος β´. Ψαλ​μὸς ρμε´ (145).
Στίχ. α´. Αἴ​νει, ἡ ψυ​χή μου, τὸν Κύ​ρι​ον· αἰ​νέ​σω Κύ​ρι​ον ἐν τῇ ζω​ῇ μου· ψα​λῷ τῷ Θε​ῷ μου ἕ​ως ὑ​πάρ​χω.

Σῶ​σον ἡ​μᾶς, Υἱ​ὲ Θε​οῦ, * ὁ ἀ​να​στὰς ἐκ νε​κρῶν, * ψάλ​λον​τάς σοι, Ἀλ​λη​λού​ϊ​α.

Στίχ. β´. Μα​κά​ρι​ος, οὗ ὁ Θε​ὸς Ἰ​α​κὼβ βο​η​θὸς αὐ​τοῦ, ἡ ἐλ​πὶς αὐ​τοῦ ἐ​πὶ Κύ​ρι​ον τὸν Θε​ὸν αὐ​τοῦ.

Σῶ​σον ἡ​μᾶς, Υἱ​ὲ Θε​οῦ, ὁ ἀ​να​στὰς ...

Στίχ. γ´. Τὸν ποι​ή​σαν​τα τὸν οὐ​ρα​νὸν καὶ τὴν γῆν, τὴν θά​λασ​σαν καὶ πάν​τα τὰ ἐν αὐ​τοῖς.

Σῶ​σον ἡ​μᾶς, Υἱ​ὲ Θε​οῦ, ὁ ἀ​να​στὰς ...

Στίχ. δ´. Βα​σι​λεύ​σει Κύ​ρι​ος εἰς τὸν αἰ​ῶ​να, ὁ Θε​ός σου, Σι​ών, εἰς γε​νε​ὰν καὶ γε​νε​άν.

Σῶ​σον ἡ​μᾶς, Υἱ​ὲ Θε​οῦ, ὁ ἀ​να​στὰς ...

Δό​ξα. Καὶ νῦν.

Ὁ μο​νο​γε​νὴς Υἱ​ὸς καὶ Λό​γος τοῦ Θε​οῦ, * ἀ​θά​να​τος ὑ​πάρ​χων * καὶ κα​τα​δε​ξά​με​νος * δι​ὰ τὴν ἡ​με​τέ​ραν σω​τη​ρί​αν * σαρ​κω​θῆ​ναι ἐκ τῆς ἁ​γί​ας Θε​ο​τό​κου * καὶ ἀ​ει​παρ​θέ​νου Μα​ρί​ας, * ἀ​τρέ​πτως ἐ​ναν​θρω​πή​σας, * σταυ​ρω​θείς τε, Χρι​στὲ ὁ Θε​ός, * θα​νά​τῳ θά​να​τον πα​τή​σας, * εἷς ὢν τῆς ἁ​γί​ας Τρι​ά​δος, * συν​δο​ξα​ζό​με​νος τῷ Πα​τρὶ * καὶ τῷ ἁ​γί​ῳ Πνεύ​μα​τι, * σῶ​σον ἡ​μᾶς.

Ὁ δι​ά​κο​νος τὴν μι​κρὰν συ​να​πτὴν 
καὶ ὁ ἱ​ε​ρεὺς τὴν ἐκ​φώ​νη​σιν· 
Ὅ​τι ἀ​γα​θὸς καὶ φι​λάν​θρω​πος...

Ἀν​τί​φω​νον Γ´. Ἦ​χος β´. Ψαλμὸς ριζ´ (117).
Στίχ. α´. Ἐ​ξο​μο​λο​γεῖ​σθε τῷ Κυ​ρί​ῳ, ὅ​τι ἀ​γα​θός, ὅ​τι εἰς τὸν αἰ​ῶ​να τὸ ἔ​λε​ος αὐ​τοῦ.

Τὸ ἀ​να​στά​σι​μον ἀ​πο​λυ​τί​κι​ον τοῦ ἤ​χου.

Ὅ​τε κα​τῆλ​θες πρὸς τὸν θά​να​τον, ἡ ζω​ὴ ἡ ἀ​θά​να​τος, τό​τε τὸν ᾅ​δην ἐ​νέ​κρω​σας, τῇ ἀ​στρα​πῇ τῆς θε​ό​τη​τος· ὅ​τε δὲ καὶ τοὺς τε​θνε​ῶ​τας, ἐκ τῶν κα​τα​χθο​νί​ων ἀ​νέ​στη​σας, πᾶ​σαι αἱ δυ​νά​μεις τῶν ἐ​που​ρα​νί​ων ἐ​κραύ​γα​ζον· Ζω​ο​δό​τα Χρι​στέ, ὁ Θε​ὸς ἡ​μῶν δό​ξα σοι.

Στίχ. β´. Εἰ​πά​τω​σαν δὴ πάν​τες οἱ φο​βού​με​νοι τὸν Κύ​ρι​ον, ὅ​τι ἀ​γα​θός, ὅ​τι εἰς τὸν αἰ​ῶ​να τὸ ἔ​λε​ος αὐ​τοῦ.

Τὸ ἀ​να​στά​σι​μον ἀ​πο​λυ​τί​κι​ον.

Ὅ​τε κα​τῆλ​θες πρὸς τὸν θά​να​τον, ...

Στίχ. γ´. Αὕ​τη ἡ ἡ​μέ​ρα, ἣν ἐ​ποί​η​σεν ὁ Κύ​ρι​ος· ἀ​γαλ​λι​α​σώ​με​θα καὶ εὐ​φραν​θῶ​μεν ἐν αὐ​τῇ.

Τὸ ἀ​να​στά​σι​μον ἀ​πο​λυ​τί​κι​ον.
Ὅ​τε κα​τῆλ​θες πρὸς τὸν θά​να​τον, ...

* * *

ΜΙΚΡΑ ΕΙΣΟΔΟΣ

Εἰ​σο​δι​κόν. Ἦ​χος β´. 
(Ἐ​ὰν εἰ​σο​δεύ​ουν πολ​λοὶ ἱ​ε​ρεῖς, ψάλ​λουν αὐ​τοὶ τὸ εἰ​σο​δι​κόν).

Δεῦ​τε προ​σκυ​νή​σω​μεν καὶ προ​σπέ​σω​μεν Χρι​στῷ. Σῶ​σον ἡ​μᾶς Υἱ​ὲ Θε​οῦ, ὁ ἀ​να​στὰς ἐκ νε​κρῶν, ψάλ​λον​τάς σοι, Ἀλ​λη​λού​ϊ​α.

* * *

Τὸ ἀ​να​στά​σι​μον ἀ​πο​λυ​τί​κι​ον. Ἦ​χος β´.
(ψάλ​λε​ται ὑ​πὸ τῶν ἱ​ε​ρέ​ων, ἐ​ὰν τε​λεῖ​ται συλ​λεί​τουρ​γον)

Ὅ​τε κα​τῆλ​θες πρὸς τὸν θά​να​τον, ἡ ζω​ὴ ἡ ἀ​θά​να​τος, τό​τε τὸν ᾅ​δην ἐ​νέ​κρω​σας, τῇ ἀ​στρα​πῇ τῆς θε​ό​τη​τος· ὅ​τε δὲ καὶ τοὺς τε​θνε​ῶ​τας, ἐκ τῶν κα​τα​χθο​νί​ων ἀ​νέ​στη​σας, πᾶ​σαι αἱ δυ​νά​μεις τῶν ἐ​που​ρα​νί​ων ἐ​κραύ​γα​ζον· Ζω​ο​δό​τα Χρι​στέ, ὁ Θε​ὸς ἡ​μῶν δό​ξα σοι.

Τὸ ἀ​πο​λυ​τί​κι​ον τοῦ ἁ​γί​ου.

Ἦ​χος α´. Τῆς ἐ​ρή​μου πο​λί​της.

Τῆς Εὐ​βοί​ας τὸν γό​νον, * οἰ​κου​μέ​νης ἀ​γλά​ϊ​σμα * τῆς Θε​ο​λο​γί​ας τὸν μύ​στην * καὶ Χρι​στοῦ φί​λον γνή​σι​ον, * Πορ​φύ​ρι​ον τι​μή​σω​μεν, πι​στοί, * τὸν πλή​ρη χα​ρι​σμά​των ἐκ παι​δός. * Δαι​μο​νῶν​τας γὰρ λυ​τροῦ​ται, καὶ ἀ​σθε​νεῖς * ἰ​ᾶ​ται πί​στει κρά​ζον​τας· * δό​ξα τῷ δε​δω​κό​τι σοι ἰ​σχύν, * δό​ξα τῷ σὲ ἁ​γι​ά​σαν​τι, * δό​ξα τῷ ἐ​νερ​γοῦν​τι δι​ὰ σοῦ * πᾶ​σιν ἰ​ά​μα​τα.

Εἶ​τα τὸ ἀ​πο​λυ​τί​κι​ον τοῦ Ἁ​γί​ου τοῦ Να​οῦ.

(διὰ τὴν ἱερὰν μονὴν τοῦ ἁγίου Πορφυρίου 
τὸ τῆς Μεταμορφώσεως τοῦ Σωτῆρος). 
Ἦ​χος βα​ρύς.

Με​τε​μορ​φώ​θης ἐν τῷ ὄ​ρει Χρι​στὲ ὁ Θε​ός, δεί​ξας τοῖς Μα​θη​ταῖς σου τὴν δό​ξαν σου, κα​θὼς ἠ​δύ​ναν​το. Λάμ​ψον καὶ ἡ​μῖν τοῖς ἁ​μαρ​τω​λοῖς, τὸ φῶς σου τὸ ἀ​ΐ​δι​ον, πρε​σβεί​αις τῆς Θε​ο​τό​κου, φω​το​δό​τα δό​ξα σοι.

Δό​ξα. Κον​τά​κι​ον τοῦ Ἁ​γί​ου.

Ἦ​χος πλ. δ´. Τῇ ὑ​περ​μά​χῳ.

Τοῦ Πα​ρα​κλή​του τὸν να​ὸν τὸν ἁ​γι​ώ​τα​τον, * καὶ τῆς πα​νά​γνου Θε​ο​τό​κου προ​σφι​λέ​στα​τον * ἀ​νυ​μνή​σω​μεν Πορ​φύ​ρι​ον ἐκ καρ​δί​ας. * Ἀ​γα​πᾷ γὰρ καὶ ἰ​ᾶ​ται πάν​τας καὶ φρου​ρεῖ, * καὶ πρε​σβεύ​ει, ὅ​πως τύ​χω​μεν θε​ώ​σε​ως. * Ὅ​θεν κρά​ζο​μεν· χαί​ροις, πά​τερ Πορ​φύ​ρι​ε.

Καὶ νῦν.

Κον​τά​κι​ον προ​ε​όρ​τι​ον τῶν Χρι​στου​γέν​νων.
(ἀ​πὸ κστ´ Νο​εμ​βρί​ου ἕ​ως κδ´ Δε​κεμ​βρί​ου 
πλὴν τῆς θ´ Δε​κεμ​βρί​ου).
(ψάλ​λε​ται ὑ​πὸ τῶν ἱ​ε​ρέ​ων, ἐ​ὰν τε​λεῖ​ται συλ​λεί​τουρ​γον)

Ἦ​χος γ´. Ἡ Παρ​θέ​νος σή​με​ρον.

Ἡ Παρ​θέ​νος σή​με​ρον * τὸν προ​αι​ώ​νι​ον Λό​γον * ἐν σπη​λαί​ῳ ἔρ​χε​ται * ἀ​πο​τε​κεῖν ἀ​πορ​ρή​τως. * Χό​ρευ​ε, ἡ οἰ​κου​μέ​νη, * ἀ​κου​τι​σθεῖ​σα· * δό​ξα​σον με​τὰ ἀγ​γέ​λων * καὶ τῶν ποι​μέ​νων, * βου​λη​θέν​τα ἐ​πο​φθῆ​ναι * παι​δί​ον νέ​ον, * τὸν πρὸ αἰ​ώ​νων Θε​όν.

* * *

ΤΡΙΣΑΓΙΟΣ ΥΜΝΟΣ

* * *

ΑΠΟΣΤΟΛΟΣ

Κυ​ρι​α​κῆς ΚΖ´ ἑ​βδο​μά​δος ἐ​πι​στο​λῶν.

Προ​κεί​με​νον καὶ Ἀλ​λη​λού​ϊ​α τοῦ ἤ​χου.

Προ​κεί​με​νον. Ἦ​χος β´. (Ψαλ​μὸς ριζ´).

Ἰ​σχύς μου καὶ ὕ​μνη​σίς μου ὁ Κύ​ρι​ος καὶ ἐ​γέ​νε​τό μοι εἰς σω​τη​ρί​αν. (ριζ´ 14)
Στίχ. α´. Παι​δεύ​ων ἐ​παί​δευ​σέ με ὁ Κύ​ρι​ος καὶ τῷ θα​νά​τῳ οὐ πα​ρέ​δω​κέ με. (ριζ´ 18)
Στίχ. β´. Ἐ​ξο​μο​λο​γή​σο​μαί σοι, ὅτι ἐ​πή​κου​σάς μου καὶ ἐ​γέ​νου μοι εἰς σω​τη​ρί​αν. (ριζ´ 21)
Πρὸς Ἐ​φε​σί​ους Ἐ​πι​στο​λῆς Παύ​λου τὸ Ἀ​νά​γνω​σμα. (στ´ 10-17).
Ἀ​δελ​φοί, ἐν​δυ​να​μοῦ​σθε ἐν Κυ​ρί​ῳ καὶ ἐν τῷ κρά​τει τῆς ἰ​σχύ​ος αὐ​τοῦ. Ἐν​δύ​σα​σθε τὴν πα​νο​πλί​αν τοῦ Θε​οῦ πρὸς τὸ δύ​να​σθαι ὑ​μᾶς στῆ​ναι πρὸς τὰς με​θο​δεί​ας τοῦ δι​α​βό​λου· ὅ​τι οὐκ ἔ​στιν ἡ​μῖν ἡ πά​λη πρὸς αἷ​μα καὶ σάρ​κα, ἀλ​λὰ πρὸς τὰς ἀρ​χάς, πρὸς τὰς ἐ​ξου​σί​ας, πρὸς τοὺς κο​σμο​κρά​το​ρας τοῦ σκό​τους τοῦ αἰ​ῶ​νος τού​του, πρὸς τὰ πνευ​μα​τι​κὰ τῆς πο​νη​ρί​ας ἐν τοῖς ἐ​που​ρα​νί​οις. Δι​ὰ τοῦ​το ἀ​να​λά​βε​τε τὴν πα​νο​πλί​αν τοῦ Θε​οῦ, ἵ​να δυ​νη​θῆ​τε ἀν​τι​στῆ​ναι ἐν τῇ ἡ​μέ​ρᾳ τῇ πο​νη​ρᾷ καὶ ἅ​παν​τα κα​τερ​γα​σά​με​νοι στῆ​ναι. Στῆ​τε οὖν πε​ρι​ζω​σά​με​νοι τὴν ὀ​σφὺν ὑ​μῶν ἐν ἀ​λη​θεί​ᾳ, καὶ ἐν​δυ​σά​με​νοι τὸν θώ​ρα​κα τῆς δι​και​ο​σύ​νης, καὶ ὑ​πο​δη​σά​με​νοι τοὺς πό​δας ἐν ἑ​τοι​μα​σί​ᾳ τοῦ εὐ​αγ​γε​λί​ου τῆς εἰ​ρή​νης, ἐ​πὶ πᾶ​σιν ἀ​να​λα​βόν​τες τὸν θυ​ρε​ὸν τῆς πί​στε​ως, ἐν ᾧ δυ​νή​σε​σθε πάν​τα τὰ βέ​λη τοῦ πο​νη​ροῦ τὰ πε​πυ​ρω​μέ​να σβέ​σαι· καὶ τὴν πε​ρι​κε​φα​λαί​αν τοῦ σω​τη​ρί​ου δέ​ξα​σθε, καὶ τὴν μά​χαι​ραν τοῦ Πνεύ​μα​τος, ὅ ἐ​στι ῥῆ​μα Θε​οῦ.

Ἐναλλακτικῶς, προκείμενον καὶ ἀπόστολον τοῦ ἁγίου Πορφυρίου, ζήτει τῇ Ϛ´ Δεκεμβρίου, τοῦ ἁγίου Νικολάου.

Ἀλ​λη​λού​ϊ​α (γ´). Ἦ​χος β´. (Ψαλ​μὸς ιθ´).

Στίχ. α´. Ἐ​πα​κού​σαι σου Κύ​ρι​ος ἐν ἡ​μέ​ρᾳ θλί​ψε​ως, ὑ​πε​ρα​σπί​σαι σου τὸ ὄ​νο​μα τοῦ Θε​οῦ Ἰ​α​κώβ. (ιθ´ 2)

Στίχ. β´. Ἐ​ξα​πο​στεί​λαι σοι βο​ή​θει​αν ἐξ ἁ​γί​ου καὶ ἐκ Σι​ὼν ἀν​τι​λά​βοι​τό σου. (ιθ´ 3)

Στίχ. γ´. Μνη​σθεί​η πά​σης θυ​σί​ας σου καὶ τὸ ὁ​λο​καύ​τω​μά σου πι​α​νά​τω. (ιθ´ 4)

Στίχ. δ´. Δῴ​η σοι Κύ​ρι​ος κα​τὰ τὴν καρ​δί​αν σου καὶ πᾶ​σαν τὴν βου​λήν σου πλη​ρώ​σαι. (ιθ´ 5)

ΕΥΑΓΓΕΛΙΟΝ

Κυ​ρι​α​κῆς ΙΔ´ Λου​κᾶ.

Ἐκ τοῦ κα​τὰ Λου​κᾶν (ιη´ 35-43).

Τῷ και​ρῷ ἐ​κεί​νῳ, ἐ​γέ​νε​το ἐν τῷ ἐγ​γί​ζειν τὸν Ἰ​η​σοῦν εἰς Ἰ​ε​ρι​χὼ τυ​φλός τις ἐ​κά​θη​το πα​ρὰ τὴν ὁ​δὸν προ​σαι​τῶν. Ἀ​κού​σας δὲ ὄ​χλου δι​α​πο​ρευ​ο​μέ​νου ἐ​πυν​θά​νε​το τί εἴ​η ταῦ​τα. Ἀ​πήγ​γει​λαν δὲ αὐ​τῷ ὅ​τι Ἰ​η​σοῦς ὁ Να​ζω​ραῖ​ος πα​ρέρ​χε​ται. Καὶ ἐ​βό​η​σε λέ​γων· Ἰ​η​σοῦ, υἱ​ὲ Δαυ​ΐδ, ἐ​λέ​η​σόν με. Καὶ οἱ προ​ά​γον​τες ἐ​πε​τί​μων αὐ​τῷ ἵ​να σι​ω​πή​σῃ· αὐ​τὸς δὲ πολ​λῷ μᾶλ​λον ἔ​κρα​ζεν· Υἱ​ὲ Δαυ​ΐδ, ἐ​λέ​η​σόν με. Στα​θεὶς δὲ ὁ Ἰ​η​σοῦς ἐ​κέ​λευ​σεν αὐ​τὸν ἀ​χθῆ​ναι πρὸς αὐ​τόν. ἐγ​γί​σαν​τος δὲ αὐ​τοῦ ἐ​πη​ρώ​τη​σεν αὐ​τόν Λέ​γων· Τί σοι θέ​λεις ποι​ή​σω; ὁ δὲ εἶ​πε· Κύ​ρι​ε, ἵ​να ἀ​να​βλέ​ψω. Καὶ ὁ Ἰ​η​σοῦς εἶ​πεν αὐ​τῷ· Ἀ​νά​βλε​ψον· ἡ πί​στις σου σέ​σω​κέ σε. Καὶ πα​ρα​χρῆ​μα ἀ​νέ​βλε​ψε, καὶ ἠ​κο​λού​θει αὐ​τῷ δο​ξά​ζων τὸν Θε​όν· καὶ πᾶς ὁ λα​ὸς ἰ​δὼν ἔ​δω​κεν αἶ​νον τῷ Θε​ῷ.

Δό​ξα σοι, Κύ​ρι​ε, δό​ξα σοι.

Καὶ γί​νε​ται τὸ κή​ρυγ​μα τοῦ θεί​ου λό​γου.
* * *

Καὶ κα​θε​ξῆς ἡ Θεί​α Λει​τουρ​γί​α 
τοῦ Ἱ​ε​ροῦ Χρυ​σο​στό​μου.

* * *

Εἰς τό· Ἐ​ξαι​ρέ​τω​ς τῆς Πα​να​γί​ας…
Ἄ​ξι​όν ἐ​στιν ὡς ἀ​λη​θῶς * μα​κα​ρί​ζειν σε τὴν Θε​ο​τό​κον, * τὴν ἀ​ει​μα​κά​ρι​στον καὶ πα​να​μώ​μη​τον * καὶ μη​τέ​ρα τοῦ Θε​οῦ ἡ​μῶν. * Τὴν τι​μι​ω​τέ​ραν τῶν Χε​ρου​βὶμ * καὶ ἐν​δο​ξο​τέ​ραν * ἀ​συγ​κρί​τως τῶν Σε​ρα​φίμ, * τὴν ἀ​δι​α​φθό​ρως * Θε​ὸν Λό​γον τε​κοῦ​σαν, * τὴν ὄν​τως Θε​ο​τό​κον, * σὲ με​γα​λύ​νο​μεν.
* * *

Κοι​νω​νι​κόν.

Αἰ​νεῖ​τε τὸν Κύ​ρι​ον 
ἐκ τῶν οὐ​ρα​νῶν. Ἀλ​λη​λού​ϊ​α.

Καὶ τοῦ ἁγίου.

Εἰς μνη​μό​συ​νον αἰ​ώ​νι​ον 
ἔ​σται δί​και​ος. Ἀλ​λη​λού​ϊ​α.

Με​τὰ τὴν με​τά​δο​σιν. Ἦ​χος β´.

Εἴ​δο​μεν τὸ φῶς τὸ ἀ​λη​θι​νόν, * ἐ​λά​βο​μεν Πνεῦ​μα ἐ​που​ρά​νι​ον, * εὕ​ρο​μεν πί​στιν ἀ​λη​θῆ, * ἀ​δι​αί​ρε​τον Τρι​ά​δα προ​σκυ​νοῦν​τες· * αὕ​τη γὰρ ἡ​μᾶς ἔ​σω​σεν.

Εἰς τό· Πάν​το​τε, νῦν καὶ ἀ​εί…
Ἦ​χος β´.

Πλη​ρω​θή​τω τὸ στό​μα ἡ​μῶν * αἰ​νέ​σε​ώς σου, Κύ​ρι​ε, * ὅ​πως ἀ​νυ​μνή​σω​μεν τὴν δό​ξαν σου, * ὅ​τι ἠ​ξί​ω​σας ἡ​μᾶς * τῶν ἁ​γί​ων σου με​τα​σχεῖν μυ​στη​ρί​ων· * τή​ρη​σον ἡ​μᾶς ἐν τῷ σῷ ἁ​γι​α​σμῷ, * ὅ​λην τὴν ἡ​μέ​ραν * με​λε​τῶν​τας τὴν δι​και​ο​σύ​νην σου. * Ἀλ​λη​λού​ϊ​α, ἀλ​λη​λού​ϊ​α, ἀλ​λη​λού​ϊ​α.

Με​τὰ τὴν ὀ​πι​σθάμ​βω​νον εὐ​χήν, προ​ευ​τρε​πι​σθέν​τος τρα​πε​ζι​δί​ου ἐν τῷ μέ​σῳ τοῦ να​οῦ καὶ ἐπ᾿ αὐ​τοῦ δί​σκου με​τὰ κολ​λύ​βων, τῆς εἰ​κό​νος τοῦ ἁ​γί​ου καὶ λαμ​πά​δος ἀ​νημ​μέ​νης, ὁ δι​ά​κο​νος θυ​μι​ᾷ κύ​κλῳ, τοῦ χο​ροῦ ψάλ​λον​τος τὰ ἑ​ξῆς·

Τὸ ἀ​πο​λυ​τί​κι​ον τοῦ ἁ​γί​ου.

Ἦ​χος α´. Τῆς ἐ​ρή​μου πο​λί​της.

Τῆς Εὐ​βοί​ας τὸν γό​νον, * οἰ​κου​μέ​νης ἀ​γλά​ϊ​σμα * τῆς Θε​ο​λο​γί​ας τὸν μύ​στην * καὶ Χρι​στοῦ φί​λον γνή​σι​ον, * Πορ​φύ​ρι​ον τι​μή​σω​μεν, πι​στοί, * τὸν πλή​ρη χα​ρι​σμά​των ἐκ παι​δός. * Δαι​μο​νῶν​τας γὰρ λυ​τροῦ​ται, καὶ ἀ​σθε​νεῖς * ἰ​ᾶ​ται πί​στει κρά​ζον​τας· * δό​ξα τῷ δε​δω​κό​τι σοι ἰ​σχύν, * δό​ξα τῷ σὲ ἁ​γι​ά​σαν​τι, * δό​ξα τῷ ἐ​νερ​γοῦν​τι δι​ὰ σοῦ * πᾶ​σιν ἰ​ά​μα​τα.

Δό​ξα. Κον​τά​κι​ον τοῦ Ἁ​γί​ου.

Ἦ​χος πλ. δ´. Τῇ ὑ​περ​μά​χῳ.

Τοῦ Πα​ρα​κλή​του τὸν να​ὸν τὸν ἁ​γι​ώ​τα​τον, * καὶ τῆς πα​νά​γνου Θε​ο​τό​κου προ​σφι​λέ​στα​τον * ἀ​νυ​μνή​σω​μεν Πορ​φύ​ρι​ον ἐκ καρ​δί​ας. * Ἀ​γα​πᾷ γὰρ καὶ ἰ​ᾶ​ται πάν​τας καὶ φρου​ρεῖ, * καὶ πρε​σβεύ​ει, ὅ​πως τύ​χω​μεν θε​ώ​σε​ως. * Ὅ​θεν κρά​ζο​μεν· χαί​ροις, πά​τερ Πορ​φύ​ρι​ε.

Καὶ νῦν. Θε​ο​το​κί​ον.

Τῇ πρε​σβεί​ᾳ, Κύ​ρι​ε, πάν​των τῶν Ἁ​γί​ων, καὶ τῆς Θε​ο​τό​κου, τὴν σὴν εἰ​ρή​νην δὸς ἡ​μῖν, καὶ ἐ​λέ​η​σον ἡ​μᾶς, ὡς μό​νος οἰ​κτίρ​μων.

Ὁ ἀρ​χι​ε​ρεύς· Εἰ​ρή​νη πᾶ​σι.

Ὁ χο​ρός· Καὶ τῷ πνεύ​μα​τί σου.

Ὁ δι​ά​κο​νος· Τὰς κε​φα​λὰς ἡ​μῶν τῷ Κυ​ρί​ῳ κλί​νω​μεν.

Ὁ χο​ρός· Σοί, Κύ​ρι​ε.

Ὁ δι​ά​κο​νος· Τοῦ Κυ​ρί​ου δε​η​θῶ​μεν.

Ὁ χο​ρός· Κύ​ρι​ε, ἐ​λέ​η​σον.

Ὁ ἀρ​χι​ε​ρεύς·Ὁ πάν​τα τε​λε​σφο​ρή​σας τῷ λό​γῳ σου, Κύ​ρι​ε, καὶ κε​λεύ​σας τῇ γῇ παν​το​δα​ποὺς ἐκ​φύ​ειν καρ​πούς, εἰς ἀ​πό​λαυ​σιν καὶ τρο​φὴν ἡ​με​τέ​ραν· ὁ τοῖς σπέρ​μα​σι τοὺς τρεῖς Παῖ​δας καὶ Δα​νι​ήλ, τῶν ἐν Βα​βυ​λῶ​νι ἁ​βρο​δι​αί​των λαμ​προ​τέ​ρους ἀ​να​δεί​ξας· Αὐ​τὸς πα​νά​γα​θε Βα​σι​λεῦ, καὶ τὰ σπέρ​μα​τα ταῦ​τα, σὺν τοῖς δι​α​φό​ροις καρ​ποῖς εὐ​λό​γη​σον, καὶ τοὺς ἐξ αὐ​τῶν με​τα​λαμ​βά​νον​τας ἁ​γί​α​σον· ὅ​τι εἰς δό​ξαν σήν, καὶ εἰς τι​μὴν τοῦ ὁ​σί​ου καὶ θε​ο​φό​ρου πα​τρὸς ἡ​μῶν Πορ​φυ​ρί​ου τοῦ Καυ​σο​κα​λυ​βί​του, ταῦ​τα προ​ε​τέ​θη​σαν πα​ρὰ τῶν σῶν δού​λων, καὶ εἰς μνη​μό​συ​νον τῶν ἐν εὐ​σε​βεῖ τῇ πί​στει τε​λει​ω​θέν​των. Πα​ρά​σχου δέ, Ἀ​γα​θέ, τοῖς τε εὐ​τρε​πί​σα​σι ταῦ​τα, καὶ τὴν μνή​μην ἐ​πι​τε​λοῦ​σι, πάν​τα τὰ πρὸς σω​τη​ρί​αν αἰ​τή​μα​τα, καὶ τῶν αἰ​ω​νί​ων σου ἀ​γα​θῶν τὴν ἀ​πό​λαυ​σιν· πρε​σβεί​αις τῆς πα​να​χράν​του Δε​σποί​νης ἡ​μῶν Θε​ο​τό​κου καὶ Ἀ​ει​παρ​θέ​νου Μα​ρί​ας, τοῦ ὁ​σί​ου καὶ θε​ο​φό​ρου πα​τρὸς ἡ​μῶν Πορ​φυ​ρί​ου τοῦ Καυ​σο​κα​λυ​βί​του, οὗ καὶ τὴν μνή​μην ἐ​πι​τε​λοῦ​μεν, καὶ πάν​των σου τῶν Ἁ​γί​ων. Ὅ​τι σὺ εἶ ὁ εὐ​λο​γῶν, καὶ ἁ​γι​ά​ζων τὰ σύμ​παν​τα, Χρι​στὲ ὁ Θε​ὸς ἡ​μῶν, καὶ σοὶ τὴν δό​ξαν ἀ​να​πέμ​πο​μεν, σὺν τῷ ἀ​νάρ​χῳ σου Πα​τρί, καὶ τῷ πα​να​γί​ῳ, καὶ ἀ​γα​θῷ, καὶ ζω​ο​ποι​ῷ σου Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.
Ὁ χο​ρός· Ἀ​μήν.
Εἶ​τα.Ἦ​χος β´.

Εἴ​η τὸ ὄ​νο​μα Κυ​ρί​ου εὐ​λο​γη​μέ​νον * ἀ​πὸ τοῦ νῦν καὶ ἕ​ως τοῦ αἰ​ῶ​νος. (ἐκ γ´)
Ἀ​πό​λυ​σις· Ὁ ἀ​να​στὰς ἐκ νε​κρῶν...

Δι᾿ εὐ​χῶν... Ἀ​μήν.

* * * * *

ΕΙΣ ΤΟΝ ΜΕΘΕΟΡΤΟΝ ΕΣΠΕΡΙΝΟΝ
Εἰς τὸ Κύ​ρι​ε, ἐ​κέ​κρα​ξα, ἱ​στῶ​μεν στί​χους δ´ καὶ ψάλ​λο​μεν Στι​χη​ρὰ Προ​σό​μοι​α.

Ἦ​χος α´. Τῶν οὐ​ρα​νί​ων ταγ​μά​των.

Στίχ. Ἀ​πὸ φυ​λα​κῆς πρω​ΐ​ας μέ​χρι νυ​κτός, ἀ​πὸ φυ​λα​κῆς πρω​ΐ​ας ἐλ​πι​σά​τω Ἰσ​ρα​ὴλ ἐ​πὶ τὸν Κύ​ρι​ον.

Τῶν φι​λο​σί​ων τὰ πλή​θη * δεῦ​τε συν​δρά​μω​μεν, * πα​νη​γυ​ρί​σαι μνή​μην * ἱ​ε​ροῦ Πορ​φυ​ρί​ου· * θραύ​σας γὰρ δαι​μό​νων βέ​λη πι​κρά, * νί​κης στέ​φα​νον ἔ​λα​βε * τὸν τῆς ἁ​γνεί​ας καὶ θεί​ας ὑ​πα​κο​ῆς * καὶ ἀ​μά​χου τα​πει​νώ​σε​ως.

Στίχ. Ὅ​τι πα​ρὰ τῷ Κυ​ρί​ῳ τὸ ἔ​λε​ος, καὶ πολ​λὴ παρ᾿ αὐ​τῷ λύ​τρω​σις, καὶ αὐ​τὸς λυ​τρώ​σε​ται τὸν Ἰσ​ρα​ὴλ ἐκ πα​σῶν τῶν ἀ​νο​μι​ῶν αὐ​τοῦ.

Τῶν ἱ​ε​ρέ​ων ἐ​δεί​χθης * τὸ ἐγ​καλ​λώ​πι​σμα, * τῶν μο​να​στῶν τὸ κλέ​ος, * τῶν πι​στῶν προ​στα​σί​α, * ὅ​σι​ε Πορ​φύ​ρι​ε, σῶ​σον ἡ​μᾶς, * τοὺς εἰς σὲ κα​τα​φεύ​γον​τας, * ὅ​τι πολ​λῇ παῤ​ῥη​σί​ᾳ πρὸς τὸν Θε​ὸν * με​σι​τεύ​εις ἱ​ε​ρώ​τα​τε.

Στίχ. Αἰ​νεῖ​τε τὸν Κύ​ρι​ον, πάν​τα τὰ ἔ​θνη, ἐ​παι​νέ​σα​τε αὐ​τόν, πάν​τες οἱ λα​οί.

Τοῦ Πα​ρα​κλή​του ἐ​γέ​νου * δο​χεῖ​ον ἔμ​ψυ​χον, * χα​ρι​σμα​τοῦ​χος μέ​γας * καὶ κλει​νὸς ὑ​πο​φή​της· * ἄῤ​ῥη​τα μυ​στή​ρι​α σὺ ἐ​ρευ​νῶν * καὶ κη​ρύσ​σων σοῖς θαύ​μα​σιν, * ὅ​τι Χρι​στοῦ εὐ​ω​δί​α καὶ δο​ξα​σμὸς * ἐ​νοι​κεῖ ἐν τοῖς ἁ​γί​οις Αὐ​τοῦ.

Στίχ. Ὅ​τι ἐ​κρα​ται​ώ​θη τὸ ἔ​λε​ος αὐ​τοῦ ἐφ᾿ ἡ​μᾶς, καὶ ἡ ἀ​λή​θει​α τοῦ Κυ​ρί​ου μέ​νει εἰς τὸν αἰ​ῶ​να.

Τὴν Ἀτ​τι​κὴν σκέ​πε πᾶ​σάν τε * καὶ τὴν Εὔ​βοι​αν, * τὴν σὴν μο​νὴν καὶ ποί​μνην * καὶ θε​ρά​πον​τας ταύ​της, * ἄ​νε​σιν πα​ρέ​χων ἐκ τῶν δει​νῶν, * πει​ρα​σμῶν τε καὶ θλί​ψε​ων· * χα​ρί​ζων πᾶ​σιν ὑ​γεί​αν καὶ προ​κο​πὴν * καὶ τὴν χά​ριν τοῦ Σω​τῆ​ρος ἡ​μῶν.

Δό​ξα. Ἦ​χος πλ. α´.

Δεῦ​τε φι​λε​όρ​των ὁ σύλ​λο​γος, * πνευ​μα​τι​κὰς κι​θά​ρας ἀ​να​κρού​ον​τες, * τὸν ὑ​πο​φή​την Πορ​φύ​ρι​ον ἀ​νυ​μνή​σω​μεν. * Οὗ​τος γὰρ ἀ​νή​χθη ταῖς τῶν μυ​στι​κῶν θε​ω​ρί​αις, * καὶ πα​ρα​δεί​σου ἀ​πέ​λαυ​σεν. * Ἰ​σάγ​γε​λος ἐν σώ​μα​τι ἀ​νε​δεί​χθη· * γνό​φῳ τοῦ Θε​οῦ ἐ​νῴ​κη​σεν, θε​ο​ει​δὴς γε​γο​νώς· * ὄν​τως δι᾿ αὐ​τοῦ τὸ Πνεῦ​μα ἐ​λά​λη​σε. * Καὶ νῦν πρε​σβεύ​ει πα​ρε​στὼς τῷ Κυ​ρί​ῳ * ὑ​πὲρ πάν​των, τῶν τι​μών​των * τὴν πάν​σε​πτον κοί​μη​σιν αὐ​τοῦ.

Καὶ νῦν. Θε​ο​το​κί​ον.

Μα​κα​ρί​ζο​μέν σε, Θε​ο​τό​κε Παρ​θέ​νε, * καὶ δο​ξά​ζο​μέν σε, * οἱ πι​στοὶ κα​τὰ χρέ​ος, * τὴν πό​λιν τὴν ἄ​σει​στον, * τὸ τεῖ​χος τὸ ἄῤ​ῥη​κτον, * τὴν ἀῤ​ῥα​γῆ προ​στα​σί​αν, * καὶ κα​τα​φυ​γὴν τῶν ψυ​χῶν ἡ​μῶν.

Τό· Φῶς ἱ​λα​ρόν, τὸ προ​κεί​με​νον τῆς ἡ​μέ​ρας Κα​τα​ξί​ω​σον Κύ​ρι​ε... καὶ τὰ πλη​ρω​τι​κά.

Εἰς τὸν Στί​χον, Στι​χη​ρὰ Προ​σό​μοι​α.

Ἦ​χος β´. Οἶ​κος τοῦ Ἐ​φρα​θᾶ.

Χαί​ροις τῶν ἀ​σκη​τῶν * ὁ θεῖ​ος ὑ​πο​φή​της * καὶ ὀρ​θο​δό​ξων κλέ​ος, * πη​γὴ θαυ​μά​των, πά​τερ, * Πορ​φύ​ρι​ε τρι​σόλ​βι​ε.

Στίχ. Τί​μι​ος ἐ​ναν​τί​ον Κυ​ρί​ου ὁ θά​να​τος τοῦ ὁ​σί​ου αὐ​τοῦ.

Ὅ​λος ἐν προ​σευ​χῇ καὶ ἀ​γρυ​πνί​ᾳ ἦ​σθα, * ἐν τα​πει​νο​φρο​σύ​νῃ * δι​α​κο​νῶν τὰ πλή​θη, * τῶν πί​στει προ​στρε​χόν​των σοι.

Στίχ. Μα​κά​ρι​ος ἀ​νήρ, ὁ φο​βού​με​νος τὸν Κύ​ρι​ον, ἐν ταῖς ἐν​το​λαῖς αὐ​τοῦ θε​λή​σει σφό​δρα.

Ἔ​φρι​ξεν ἐ​πὶ σοὶ * ἡ Πά​τμος ἡ ἁ​γί​α, * με​τὰ τὸν Ἰ​ω​άν​νην * ἰ​δοῦ​σά σε, τὴν θεί​αν * ὁ​ρῶν​τα Ἀ​πο​κά​λυ​ψιν.

Δό​ξα. Τρι​α​δι​κόν.

Χά​ρι​τος ἐμ​πλη​σθεὶς * Τρι​α​δι​κῆς Μο​νά​δος, * θε​ό​πτης ἐ​γε​γό​νει * Φω​τὶ ἐν τῷ Ἀ​κτί​στῳ * Πορ​φύ​ρι​ος ὁ ἔν​θε​ος.

Καὶ νῦν. Θε​ο​το​κί​ον.

Χά​ρι​τι σῇ ἀ​θλῶν * ἐν Καυ​σο​κα​λυ​βί​οις * Πορ​φύ​ρι​ος, Παρ​θέ​νε, * προ​φή​της ἀ​νε​δεί​χθη * καὶ μύ​στης δι​ο​ρά​σε​ως.

Νῦν ἀ​πο​λύ​εις, καί·

ΚΑΝΩΝ ΠΑΡΑΚΛΗΤΙΚΟΣ ΕΙΣ ΤΟΝ ΟΣΙΟΝ ΚΑΙ ΘΕΟΦΟΡΟΝ ΠΑΤΕΡΑ ΗΜΩΝ ΠΟΡΦΥΡΙΟΝ ΤΟΝ ΚΑΥΣΟΚΑΛΥΒΙΤΗΝ, ΤΟΝ ΔΙΟΡΑΤΙΚΟΝ ΚΑΙ ΘΑΥΜΑΤΟΥΡΓΟΝ

Ποίημα Εὐαγγέλου Καραδήμου
Ψαλμὸς ρμβ´ (142).

Κύριε, εἰ​σά​κου​σον τῆς προ​σευ​χῆς μου, ἐ​νώ​τι​σαι τὴν δέ​η​σίν μου ἐν τῇ ἀ​λη​θεί​ᾳ σου, εἰ​σά​κου​σόν μου ἐν τῇ δι​και​ο​σύ​νῃ σου. Καὶ μὴ εἰ​σέλ​θῃς εἰς κρί​σιν με​τὰ τοῦ δού​λου σου, ὅ​τι οὐ δι​και​ω​θή​σε​ται ἐ​νώ​πι​όν σου πᾶς ζῶν. Ὅ​τι κα​τε​δί​ω​ξεν ὁ ἐ​χθρὸς τὴν ψυ​χήν μου· ἐ​τα​πεί​νω​σεν εἰς γῆν τὴν ζω​ήν μου. Ἐ​κά​θι​σέ με ἐν σκο​τει​νοῖς ὡς νε​κροὺς αἰ​ῶ​νος, καὶ ἠ​κη​δί​α​σεν ἐπ᾿ ἐ​μὲ τὸ πνεῦ​μά μου, ἐν ἐ​μοὶ ἐ​τα​ρά​χθη ἡ καρ​δί​α μου. Ἐ​μνή​σθην ἡ​με​ρῶν ἀρ​χαί​ων, ἐ​με​λέ​τη​σα ἐν πᾶ​σι τοῖς ἔρ​γοις σου, ἐν ποι​ή​μα​σι τῶν χει​ρῶν σου ἐ​με​λέ​των. Δι​ε​πέ​τα​σα πρὸς σὲ τὰς χεῖ​ράς μου· ἡ ψυ​χή μου ὡς γῆ ἄ​νυ​δρός σοι. Τα​χὺ εἰ​σά​κου​σόν μου, Κύ​ρι​ε, ἐ​ξέ​λι​πε τὸ πνεῦ​μά μου. Μὴ ἀ​πο​στρέ​ψῃς τὸ πρό​σω​πόν σου ἀπ᾿ ἐ​μοῦ, καὶ ὁ​μοι​ω​θή​σο​μαι τοῖς κα​τα​βαί​νου​σιν εἰς λάκ​κον. Ἀ​κου​στὸν ποί​η​σόν μοι τὸ πρω​ῒ τὸ ἔ​λε​ός σου, ὅ​τι ἐ​πὶ σοὶ ἤλ​πι​σα. Γνώ​ρι​σόν μοι, Κύ​ρι​ε, ὁ​δὸν ἐν ᾗ πο​ρεύ​σο​μαι, ὅ​τι πρὸς σὲ ἦ​ρα τὴν ψυ​χήν μου. Ἐ​ξε​λοῦ με ἐκ τῶν ἐ​χθρῶν μου, Κύ​ρι​ε, πρὸς σὲ κα​τέ​φυ​γον· δί​δα​ξόν με τοῦ ποι​εῖν τὸ θέ​λη​μά σου, ὅ​τι σὺ εἶ ὁ Θε​ός μου. Τὸ Πνεῦ​μά σου τὸ ἀ​γα​θὸν ὁ​δη​γή​σει με ἐν γῇ εὐ​θεί​ᾳ· ἕ​νε​κεν τοῦ ὀ​νό​μα​τός σου, Κύ​ρι​ε, ζή​σεις με. Ἐν τῇ δι​και​ο​σύ​νῃ σου ἐ​ξά​ξεις ἐκ θλί​ψε​ως τὴν ψυ​χήν μου· καὶ ἐν τῷ ἐ​λέ​ει σου ἐ​ξο​λο​θρεύ​σεις τοὺς ἐ​χθρούς μου· καὶ ἀ​πο​λεῖς πάν​τας τοὺς θλί​βον​τας τὴν ψυ​χήν μου, ὅ​τι ἐ​γώ δοῦ​λός σού εἰ​μι.

Καὶ εὐθὺς τὸ Θεὸς Κύριος, μετὰ τῶν στίχων αὐτοῦ ἐξ ἑκατέρων τῶν χορῶν. 
Ἦχος δ´. Ψαλμὸς ριζ´ (117).

Θεὸς Κύριος, καὶ ἐπέφανεν ἡμῖν, εὐ​λο​γη​μέ​νος ὁ ἐρχόμενος ἐν ὀνόματι Κυρίου. (Ψαλμ. ριζ´ 27,26)
Στίχ. α´. Ἐξομολογεῖσθε τῷ Κυρίῳ, ὅτι ἀγαθός, ὅτι εἰς τὸν αἰῶνα τὸ ἔλεος αὐτοῦ. (Ψαλμ. ριζ´ 1)
Θεὸς Κύριος, καὶ ἐπέφανεν ἡμῖν, εὐ​λο​γη​μέ​νος ὁ ἐρχόμενος ἐν ὀνόματι Κυρίου.
Στίχ. β´. Πάντα τὰ ἔθνη ἐκύκλωσάν με, καὶ τῷ ὀνόματι Κυρίου ἠμυνάμην αὐτούς. (Ψαλμ. ριζ´ 10)
Θεὸς Κύριος, καὶ ἐπέφανεν ἡμῖν, εὐ​λο​γη​μέ​νος ὁ ἐρχόμενος ἐν ὀνόματι Κυρίου.

Στίχ. γ´. Παρὰ Κυρίου ἐγένετο αὕτη, καί ἐστι θαυμαστὴ ἐν ὀφθαλμοῖς ἡμῶν. (Ψαλμ. ριζ´ 10)
Θεὸς Κύριος, καὶ ἐπέφανεν ἡμῖν, εὐ​λο​γη​μέ​νος ὁ ἐρχόμενος ἐν ὀνόματι Κυρίου.

Εἶ​τα τὰ πα​ρόν​τα τρο​πά​ρι​α.
Ἦ​χος δ´. Ὁ ὑ​ψω​θεὶς ἐν τῷ Σταυ​ρῷ.

Τῷ ὑπηρέτῃ τοῦ Χριστοῦ Πορφυρίῳ, 
χαριτωθέντι δωρεαῖς ἐξαισίαις, 
προσείπωμεν δεόμενοι ἐκ βάθους ψυχῆς· 
ἅγιε Πορφύριε, ταπεινῶν ὁ προστάτης, 
λύτρωσαι δεόμεθα, πατρικῇ σου πρεσβείᾳ, 
πάσης ἀνάγκης, νόσων καὶ δεινῶν 
τοὺς αἰτουμένους τὴν χάριν τὴν θείαν σου.

Δόξα. Ὅμοιον.

Εὐαρεστήσας τῷ Χριστῷ ἐν τῷ κόσμῳ, 
μετὰ ἀγγέλων φωτεινῶν συγχορεύεις, 
μεθ᾿ ὧν τὸν αἶνον ἄληκτον προσφέρεις τῷ Θεῷ, ὅσιε Πορφύριε, μύστα τῶν ἀποῤῥήτων, 
ἀποκρύφων γνῶστά τε μυστηρίων βαθέων, 
ἃ διορᾶν σοι ἔδωκε Χριστός, 
βραβεύων, πάτερ, τὴν σὴν καθαρότητα.

Καὶ νῦν. Θεοτοκίον.

Οὐ σιωπήσομέν ποτε, Θεοτόκε, 
τὰς δυναστείας σου λαλεῖν οἱ ἀνάξιοι. 
Εἰ μὴ γὰρ σὺ προΐστασο πρεσβεύουσα, 
τίς ἡμᾶς ἐῤῥύσατο ἐκ τοσούτων κινδύνων; 
Τίς δὲ διεφύλαξεν ἕως νῦν ἐλευθέρους; 
Οὐκ ἀποστῶμεν, Δέσποινα, ἐκ σοῦ· 
σοὺς γὰρ δούλους σῴζεις ἀεὶ 
ἐκ παντοίων δεινῶν.

Ὁ ἀ​να​γνώ​στης (χῦ​μα).

Ψαλ​μὸς ν´ (50).

Ἐ​λέ​η​σόν με, ὁ Θε​ός, κα​τὰ τὸ μέ​γα ἔ​λε​ός σου, καὶ κα​τὰ τὸ πλῆ​θος τῶν οἰ​κτιρ​μῶν σου ἐ​ξά​λει​ψον τὸ ἀ​νό​μη​μά μου. Ἐ​πὶ πλεῖ​ον πλῦ​νόν με ἀ​πὸ τῆς ἀ​νο​μί​ας μου καὶ ἀ​πὸ τῆς ἁ​μαρ​τί​ας μου κα​θά​ρι​σόν με. Ὅ​τι τὴν ἀ​νο​μί​αν μου ἐ​γὼ γι​νώ​σκω, καὶ ἡ ἁ​μαρ​τί​α μου ἐ​νώ​πι​όν μού ἐ​στι δι​α​παν​τός. Σοὶ μό​νῳ ἥ​μαρ​τον, καὶ τὸ πο​νη​ρὸν ἐ​νώ​πι​όν σου ἐ​ποί​η​σα. Ὅ​πως ἂν δι​και​ω​θῇς ἐν τοῖς λό​γοις σου, καὶ νι​κή​σῃς ἐν τῷ κρί​νε​σθαί σε. Ἰ​δοὺ γὰρ ἐν ἀ​νο​μί​αις συ​νε​λή​φθην, καὶ ἐν ἁ​μαρ​τί​αις ἐ​κίσ​ση​σέ με ἡ μή​τηρ μου. Ἰ​δοὺ γὰρ ἀ​λή​θει​αν ἠ​γά​πη​σας· τὰ ἄ​δη​λα καὶ τὰ κρύ​φι​α τῆς σο​φί​ας σου ἐ​δή​λω​σάς μοι. Ῥαν​τι​εῖς με ὑσ​σώ​πῳ, καὶ κα​θα​ρι​σθή​σο​μαι· πλυ​νεῖς με, καὶ ὑ​πὲρ χι​ό​να λευ​καν​θή​σο​μαι. Ἀ​κου​τι​εῖς μοι ἀ​γαλ​λί​α​σιν καὶ εὐ​φρο​σύ​νην· ἀ​γαλ​λι​ά​σον​ται ὀ​στέ​α τε​τα​πει​νω​μέ​να. Ἀ​πό​στρε​ψον τὸ πρό​σω​πόν σου ἀ​πὸ τῶν ἁ​μαρ​τι​ῶν μου, καὶ πά​σας τὰς ἀ​νο​μί​ας μου ἐ​ξά​λει​ψον. Καρ​δί​αν κα​θα​ρὰν κτί​σον ἐν ἐ​μοί, ὁ Θε​ός, καὶ πνεῦ​μα εὐ​θὲς ἐγ​καί​νι​σον ἐν τοῖς ἐγ​κά​τοις μου. Μὴ ἀ​ποῤ​ῥί​ψῃς με ἀ​πὸ τοῦ προ​σώ​που σου, καὶ τὸ πνεῦ​μά σου τὸ Ἅ​γι​ον μὴ ἀν​τα​νέ​λῃς ἀπ᾿ ἐ​μοῦ. Ἀ​πό​δος μοι τὴν ἀ​γαλ​λί​α​σιν τοῦ σω​τη​ρί​ου σου, καὶ πνεύ​μα​τι ἡ​γε​μο​νι​κῷ στή​ρι​ξόν με. Δι​δά​ξω ἀ​νό​μους τὰς ὁ​δούς σου, καὶ ἀ​σε​βεῖς ἐ​πὶ σὲ ἐ​πι​στρέ​ψου​σι. Ῥῦ​σαί με ἐξ αἱ​μά​των, ὁ Θε​ός, ὁ Θε​ὸς τῆς σω​τη​ρί​ας μου· ἀ​γαλ​λι​ά​σε​ται ἡ γλῶσ​σά μου τὴν δι​και​ο​σύ​νην σου. Κύ​ρι​ε, τὰ χεί​λη μου ἀ​νοί​ξεις, καὶ τὸ στό​μα μου ἀ​ναγ​γε​λεῖ τὴν αἴ​νε​σίν σου. Ὅ​τι, εἰ ἠ​θέ​λη​σας θυ​σί​αν, ἔ​δω​κα ἄν· ὁ​λο​καυ​τώ​μα​τα οὐκ εὐ​δο​κή​σεις. Θυ​σί​α τῷ Θε​ῷ, πνεῦ​μα συν​τε​τριμ​μέ​νον, καρ​δί​αν συν​τε​τριμ​μέ​νην καὶ τε​τα​πει​νω​μέ​νην ὁ Θε​ὸς οὐκ ἐ​ξου​δε​νώ​σει. Ἀ​γά​θυ​νον, Κύ​ρι​ε, ἐν τῇ εὐ​δο​κί​ᾳ σου τὴν Σι​ών, καὶ οἰ​κο​δο​μη​θή​τω τὰ τεί​χη Ἱ​ε​ρου​σα​λήμ. Τό​τε εὐ​δο​κή​σεις θυ​σί​αν δι​και​ο​σύ​νης, ἀ​να​φο​ρὰν καὶ ὁ​λο​καυ​τώ​μα​τα. Τό​τε ἀ​νοί​σου​σιν ἐ​πὶ τὸ θυ​σι​α​στή​ρι​όν σου μό​σχους.

Καὶ ἀρ​χό​με​θα τοῦ Κα​νό​νος, οὗ ἡ ἀκροστιχίς·
«Ποῦ καταφύγω; Πορφυρίου σκέπῃ. Εὐαγγέλου.»

ᾨδὴ α´. Ἦχος πλ. δ´. Ὑγρὰν διοδεύσας.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Πολλοῖς συνεχόμενος πειρασμοῖς, 
πρὸς σὲ καταφεύγω, 
ὡς μεσίτῃ πρὸς τὸν Θεόν· 
εἰρήνευσον, πάτερ, τὴν ζωήν μου 
καὶ παῦσον σάλον ἀθλίας καρδίας μου.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ὁσίως ἀνύσας σου τὴν ζωήν, 
εὐχαῖς σου νῦν εὗρες 
παῤῥησίαν πρὸς τὸν Θεόν· 
πρὸς Ὃν μεσιτεύων ἀσθενοῦντας 
ἰᾶσαι, πάτερ, καὶ λύεις νοσήματα.

Δό​ξα.
Ὑμνῶν τὸν Σωτῆρα ἐν οὐρανοῖς 
φρουρεῖς τὰς μονάς σου 
ἐν τῷ Ἄθῳ καὶ Ἀττικῇ, 
παρέχων τὴν χάριν τοῖς σοῖς τέκνοις 
τοῦ ἐκνικᾶν τὰ δαιμόνων φρυάγματα.

Καὶ νῦν. Θεοτοκίον.

Καυσοκαλυβίων τὸν ἀθλητὴν 
καὶ τὴν Θεοτόκον 
ἀνυμνήσωμεν ἐν ᾠδαῖς, 
πρεσβεύειν αἰτοῦντες πρὸς Σωτῆρα 
καὶ βοηθεῖν ἐν κινδύνοις καὶ θλίψεσιν.

ᾨδὴ γ´. Οὐρανίας ἁψῖδος.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ἀγαλλόμενοι πάντες, 
ὡς ἐν χορῷ, κράζομεν 
σοῦ τοὺς ἄθλους, πάτερ, αἰνοῦντες 
καὶ τοὺς ἀγῶνάς σου 
κατὰ τοῦ ἄρχοντος 
τῶν ἀκαθάρτων πνευμάτων, 
οὗ μανίας, ὅσιε, 
σῷζε ὑμνοῦντάς σε.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ταπεινώσεως ἄκρας, 
ὑπακοῆς πρότυπον 
ὄντως ἀσκουμένων ἐγένου 
ὄρει ἐν Ἄθωνι 
καὶ εἰς τὴν Εὔβοιαν, 
ἐν τῇ μονῇ Χαραλάμπους· 
ὅθεν χάριν ἔλαβες 
πλήττειν τοὺς δαίμονας.

Δό​ξα.
Ἀποῤῥήτων τὸν μύστην, 
θαυματουργὸν ὅσιον, 
πάσης οἰκουμένης τὸν προστάτην 
πάντες δοξάσωμεν, 
ὕμνοις ἐξαίροντες, 
τῶν χαρισμάτων τὸ πλῆθος, 
δι᾿ ὧν ὁ Παράκλητος τοῦτον ἐκόσμησε.

Καὶ νῦν. Θεοτοκίον.

Φυλακτήριον πάντων 
ἐκ τῶν δεινῶν θλίψεων, 
σὺ ὑπάρχεις μόνη, Παρθένε 
φρούρει ὑμνοῦντάς σε 
ἐν τῷ ἐλέει σου, 
πρεσβείαις τοῦ Ὁσίου, 
Γέροντος Πορφυρίου, 
τοῦ ἐλεήμονος.

Διάσωσον 
ἀπὸ κινδύνων τὰ τέκνα σου, θεῖε Πάτερ, 
τὰ τὴν σὴν ἐν δεινοῖς αἰτοῦντα βοήθειαν 
καὶ δίωξον ἄγχος καὶ ἀκηδίαν.

Ἐπίβλεψον 
ἐν εὐμενείᾳ, πανύμνητε Θεοτόκε, 
ἐπὶ τὴν ἐμὴν χαλεπὴν τοῦ σώματος κάκωσιν 
καὶ ἴασαι τῆς ψυχῆς μου τὸ ἄλγος.

Εἶ​τα μνη​μο​νεύ​ει ὁ ἱ​ε​ρεύς, δι᾿ οὓς ἡ πα​ρά​κλη​σις γί​νε​ται, καὶ ἡ​μεῖς μεθ᾿ ἑ​κά​στην αἴ​τη​σιν ψάλ​λο​μεν τὸ Κύ​ρι​ε, ἐ​λέ​η​σον (γ´​).
Ἐ​λέ​η​σον ἡ​μᾶς ὁ Θε​ὸς κα​τὰ τὸ μέ​γα ἔ​λε​ός σου, δε​ό​με​θά σου, ἐ​πά​κου​σον καὶ ἐ​λέ​η​σον.

Ἔ​τι δε​ό​με​θα ὑ​πὲρ τοῦ Ἀρ​χι​ε​πι​σκό​που ἡ​μῶν (δεῖ​νος) καὶ πά​σης τῆς ἐν Χρι​στῷ ἡ​μῶν ἀ​δελ​φό​τη​τος.

Ἔ​τι δε​ό​με​θα ὑ​πὲρ ἐ​λέ​ους, ζω​ῆς, εἰ​ρή​νης, ὑ​γεί​ας, σω​τη​ρί​ας, ἐ​πι​σκέ​ψε​ως, συγ​χω​ρή​σε​ως καὶ ἀ​φέ​σε​ως τῶν ἁ​μαρ​τι​ῶν τῶν δού​λων τοῦ Θε​οῦ, πάν​των τῶν εὐ​σε​βῶν καὶ ὀρ​θο​δό​ξων χρι​στι​α​νῶν, τῶν κα​τοι​κούν​των καὶ πα​ρε​πι​δη​μούν​των ἐν τῇ πό​λει (κώ​μῃ, νή​σῳ) ταύ​τῃ, τῶν προ​σκυ​νη​τῶν, ἐ​πι​τρό​πων, συν​δρο​μη​τῶν καὶ ἀ​φι​ε​ρω​τῶν τῆς ἁ​γί​ας ἐκ​κλη​σί​ας (ἢ μο​νῆς) ταύ​της.

Ἔ​τι δε​ό​με​θα ὑ​πὲρ τῶν δού​λων τοῦ Θε​οῦ, (ὀ​νό​μα​τα).

Ὅ​τι ἐ​λε​ή​μων καὶ φι​λάν​θρω​πος Θε​ὸς ὑ​πάρ​χεις, καὶ σοὶ τὴν δό​ξαν ἀ​να​πέμ​πο​μεν, τῷ Πα​τρὶ καὶ τῷ Υἱ​ῷ καὶ τῷ Ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ χο​ρός· Ἀ​μήν.

Κάθισμα.

Ἦχος β´. Πρεσβεία θερμή.

Φυλάξαι ἡμᾶς 
δεόμεθα ἐκ θλίψεων, 
τηρῆσαι πιστοὺς 
τῇ πίστει τοῦ Χριστοῦ ἡμῶν, 
Πορφύριε ὅσιε, 
τῆς Εὐβοίας ἅγιον βλάστημα, 
τῆς Ἐκκλησίας καύχημα σεπτὸν 
καὶ πάντων ὁσίων ἐγκαλλώπισμα.

ᾨδὴ δ´. Εἰσακήκοα, Κύριε.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ὑψωθεὶς ἐν παλαίσμασι 
πρὸς τὸν φθονερὸν τῶν ἀνθρώπων τύραννον, 
θεῖον στέφος, πάτερ, ἔλαβες 
νικητὴς προβὰς ὡς ὡραιότατος.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Γέρας πόνοις σου δέδοται 
τὸ διερμηνεύειν σε τὰ μυστήρια, 
καὶ τὰ μέλλοντα προβλέπειν σε 
καὶ ἰᾶσθαι πάντα τὰ νοσήματα.

Δό​ξα.
Ὢ καινὰ καὶ θαυμάσια 
τὰ τῇ χάριτί σου τερατουργούμενα! 
Ποίοις λόγοις ὕμνους πλέξω σοι; 
Δειλιῶ, ὦ πάτερ, καὶ ἐξίσταμαι.

Καὶ νῦν. Θεοτοκίον.

Παναγία μου Δέσποινα, 
τῶν ἀγγέλων θαῦμα τὸ ἀκατάληπτον, 
ὑμνῳδεῖν σε καταξίωσον 
τοῦ Σωτῆρος πάντων τὴν γεννήτριαν.

ᾨδὴ ε´. Φώτισον ἡμᾶς.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ὅλων ὁ πατὴρ 
καὶ προστάτης ὄντως γέγονας 
θλιβομένων ἐν ζωῇ ἡ χαρμονή, 
ὡς παρέχων πᾶσι θείαν προστασίαν σου.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ῥῶσιν ἐν δεινοῖς 
σέ, Πορφύριε, κεκτήμεθα, 
σοὶ προσφεύγοντες θερμαῖς ἐν προσευχαῖς, 
ὡς μεσίτῃ πρὸς Θεὸν τὸν πανοικτίρμονα.

Δό​ξα.
Φύλαξον ἡμᾶς 
τοὺς τιμῶντάς σε, Πορφύριε, 
χορηγῶν τῆς μαρτυρίας τοῦ Χριστοῦ 
τὴν προαίρεσιν καὶ ζέσιν θείας πίστεως.

Καὶ νῦν. Θεοτοκίον.

Ὕμνον σοι, Ἁγνή, 
εὐφροσύνως ἀναμέλπομεν, 
τῶν ἀγγέλων οὖσαν ὄντως γλυκασμόν, 
καὶ πικρίαν Εὔας λύσασαν τῷ τόκῳ σου.

ᾨδὴ στ´. Τὴν δέησιν, ἐκχεῶ.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ῥωννύμεθα 
ταῖς εὐχαῖς σου, ὅσιε, 
καὶ ψυχὰς εἰς οὐρανοὺς ἀνυψοῦμεν, 
ὑπομονὴν καὶ ἀνδρείαν πλουτοῦντες 
ἐν πειρασμοῖς καὶ δειναῖς ἐπιθέσεσι, 
Πορφύριε, πάτερ ἡμῶν· 
ὅθεν πάντες κοινῇ ἀνυμνοῦμέν σε.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ἰώμενος 
πᾶσαν νόσον, ὅσιε, 
ἀγαπᾶν ἡμᾶς Σωτῆρα κελεύεις 
ὅλῃ ψυχῇ, καὶ νοΐ, καὶ καρδίᾳ, 
καὶ πρὸς Αὐτὸν ἀναπέμπειν τὴν δέησιν, 
ὅτι Αὐτὸς προνοητὴς 
καὶ ἡμῶν ἀντιλήπτωρ γεγένηται.

Δό​ξα.
Ὁλόφωτος 
ἡ σεπτή σου, ὅσιε, 
κεφαλή, χάριτι θείᾳ ἐφάνη 
τὸν θεῖον μύστην Χριστοῦ προδηλοῦσα 
τῇ προσελθούσῃ γυναικὶ πρὸς προσκύνησιν, 
πληρώσασα ἐκ θαυμασμοῦ 
τὴν ψυχὴν ταύτης, μάκαρ Πορφύριε.

Καὶ νῦν. Θεοτοκίον.

Ὑμνοῦντές σε, 
Θεοτόκε Ἄχραντε, 
τὰς ψυχὰς ἡμῶν γαλήνης πληροῦμεν, 
τῇ τοῦ Υἱοῦ σου ἀγάπῃ θαῤῥοῦντες 
καὶ μητρικαῖς σου πρεσβείαις ἐλπίζοντες, 
δεόμενοι ἐπιτυχεῖν 
παραδείσου τερπνοῦ ἀπολαύσεως.

Διάσωσον 
ἀπὸ κινδύνων, Πορφύριε, σοὺς ἱκέτας 
καὶ παράσχου τῇ σῇ μονῇ βοήθειαν, ὅσιε, 
ὡς ἔχων πρὸς Κύριον παῤῥησίαν.

Ἄχραντε, 
ἡ διὰ λόγου τὸν Λόγον ἀνερμηνεύτως 
ἐπ᾿ ἐσχάτων τῶν ἡμερῶν τεκοῦσα, δυσώπησον 
ὡς ἔχουσα μητρικὴν παῤῥησίαν.

Εἶ​τα μνη​μο​νεύ​ει ὁ ἱ​ε​ρεύς, δι᾿ οὓς ἡ πα​ρά​κλη​σις γί​νε​ται, καὶ ἡ​μεῖς μεθ᾿ ἑ​κά​στην αἴ​τη​σιν ψάλ​λο​μεν τὸ Κύ​ρι​ε, ἐ​λέ​η​σον (γ´​).
Ἐ​λέ​η​σον ἡ​μᾶς ὁ Θε​ὸς κα​τὰ τὸ μέ​γα ἔ​λε​ός σου, δε​ό​με​θά σου, ἐ​πά​κου​σον καὶ ἐ​λέ​η​σον.

Ἔ​τι δε​ό​με​θα ὑ​πὲρ τοῦ Ἀρ​χι​ε​πι​σκό​που ἡ​μῶν (δεῖ​νος) καὶ πά​σης τῆς ἐν Χρι​στῷ ἡ​μῶν ἀ​δελ​φό​τη​τος.

Ἔ​τι δε​ό​με​θα ὑ​πὲρ ἐ​λέ​ους, ζω​ῆς, εἰ​ρή​νης, ὑ​γεί​ας, σω​τη​ρί​ας, ἐ​πι​σκέ​ψε​ως, συγ​χω​ρή​σε​ως καὶ ἀ​φέ​σε​ως τῶν ἁ​μαρ​τι​ῶν τῶν δού​λων τοῦ Θε​οῦ, πάν​των τῶν εὐ​σε​βῶν καὶ ὀρ​θο​δό​ξων χρι​στι​α​νῶν, τῶν κα​τοι​κούν​των καὶ πα​ρε​πι​δη​μούν​των ἐν τῇ πό​λει (κώ​μῃ, νή​σῳ) ταύ​τῃ, τῶν προ​σκυ​νη​τῶν, ἐ​πι​τρό​πων, συν​δρο​μη​τῶν καὶ ἀ​φι​ε​ρω​τῶν τῆς ἁ​γί​ας ἐκ​κλη​σί​ας (ἢ μο​νῆς) ταύ​της.

Ἔ​τι δε​ό​με​θα ὑ​πὲρ τῶν δού​λων τοῦ Θε​οῦ, (ὀ​νό​μα​τα).

Ὅ​τι ἐ​λε​ή​μων καὶ φι​λάν​θρω​πος Θε​ὸς ὑ​πάρ​χεις, καὶ σοὶ τὴν δό​ξαν ἀ​να​πέμ​πο​μεν, τῷ Πα​τρὶ καὶ τῷ Υἱ​ῷ καὶ τῷ Ἁ​γί​ῳ Πνεύ​μα​τι, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ χο​ρός· Ἀ​μήν.

Κοντάκιον.

Ἦχος β´. Προστασία τῶν χριστιανῶν.

Στεναζόντων πάντων ἡ παράκλησις γέγονας, 
κλονουμένων ἐν πίστει, τοῖς θαύμασι στήριγμα. 
Ὅθεν πάντες πρὸς τὴν σὴν χάριν σπεύδομεν πιστοὶ 
πολλῆς δέξασθαι σῆς ἀρωγῆς 
ἐν τῷ πελάγει τῆς ζωῆς 
καὶ τῇ ζάλῃ τῶν θλίψεων. 
Δίδου ἡμῖν ὑγείαν, 
ψυχῆς τε τὴν εὐρωστίαν, 
εὐχαῖς σου, πάτερ, πρὸς Θεόν, 
ἱκετεύομεν οἱ δοῦλοί σου.

Προκείμενον.

Τίμιος ἐναντίον Κυρίου ὁ θάνατος τοῦ ὁσίου αὐτοῦ.

Στίχ. Μακάριος ἀνήρ, ὁ φοβούμενος τὸν Κύριον, ἐν ταῖς ἐντολαῖς αὐτοῦ θελήσει σφόδρα.

Εὐαγγέλιον. 
Ἐκ τοῦ κατὰ Ματθαῖον (ια´ 27-30). 
(Ζήτει τῇ Ε´ Δεκεμβρίου, 
εἰς τὴν Λειτουργίαν).

Εἶπεν ὁ Κύριος τοῖς ἑαυτοῦ μαθηταῖς· Πάντα μοι παρεδόθη ὑπὸ τοῦ πατρός μου· καὶ οὐδεὶς ἐπιγινώσκει τὸν υἱὸν εἰ μὴ ὁ πατήρ, οὐδὲ τὸν πατέρα τις ἐπιγινώσκει εἰ μὴ ὁ υἱὸς καὶ ᾧ ἐὰν βούληται ὁ υἱὸς ἀποκαλύψαι. Δεῦτε πρός με πάντες οἱ κοπιῶντες καὶ πεφορτισμένοι, κἀγὼ ἀναπαύσω ὑμᾶς. Ἄρατε τὸν ζυγόν μου ἐφ᾿ ὑμᾶς καὶ μάθετε ἀπ᾿ ἐμοῦ, ὅτι πρᾶός εἰμι καὶ ταπεινὸς τῇ καρδίᾳ, καὶ εὑρήσετε ἀνάπαυσιν ταῖς ψυχαῖς ὑμῶν· ὁ γὰρ ζυγός μου χρηστὸς καὶ τὸ φορτίον μου ἐλαφρόν ἐστιν.

Δόξα.

Ταῖς τοῦ σοῦ Ὁσίου, πρεσβείαις, Ἐλεῆμον, ἐξάλειψον τὰ πλήθη τῶν ἐμῶν ἐγκλημάτων.

Καὶ νῦν. Θεοτοκίον.

Ταῖς τῆς Θεοτόκου, πρεσβείαις, Ἐλεῆμον, ἐξάλειψον τὰ πλήθη τῶν ἐμῶν ἐγκλημάτων.

Προσόμοιον. Ἦχος πλ. β´. Ὅλην ἀποθέμενοι.

Στίχ. Ἐλέησόν με, ὁ Θεός, κατὰ τὸ μέγα ἔλεός σου, καὶ κατὰ τὸ πλῆθος τῶν οἰκτιρμῶν σου ἐξάλειψον τὸ ἀνόμημά μου.

Καυσοκαλυβίων τε 
τοῦ ὄρους Ἄθωνος μύστην, 
μοναχῶν τὸ σέμνωμα, 
ἱερέων πάντιμον ἐγκαλλώπισμα, 
ἰατρὸν ἄριστον, 
ὀρφανῶν πατέρα, 
τῶν πιπτόντων σε ἀνόρθωσιν 
ἔγνωμεν, ὅσιε, 
καὶ τῶν δαιμονώντων τὴν λύτρωσιν· 
γαλήνης ἡμῖν πρόξενον 
καὶ χαρᾶς μεγάλης τὸν αἴτιον. 
Ὅθεν σοι βοῶμεν· 
μὴ παύσῃ ἐπισκέπτεσθαι ἡμᾶς, 
ἰᾶσθαι, πάτερ Πορφύριε, 
καὶ φυλάττειν δούλους σου.

Σῶσον, ὁ Θεός, τὸν λαόν σου...

Εἶτα, ἀποπληροῦμεν 
τὰς λοιπὰς ᾠδὰς τοῦ Κανόνος.

ᾨδὴ ζ´. Οἱ ἐκ τῆς Ἰουδαίας.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ἐν ἁπλότητι ὅλην 
τὴν ζωήν σου διῆλθες 
καὶ ὑπηρέτησας 
Θεῷ τε καὶ ἀνθρώποις, 
νυκτός τε καὶ ἡμέρας 
προσευχόμενος, ὅσιε, 
καὶ φέρων πόνους ἡμῶν, 
Πορφύριε, παμμάκαρ.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Πατρικήν σου πρεσβείαν, 
ἐκζητοῦμεν, τρισμάκαρ, 
πρὸς τὸν Θεὸν ἡμῶν, 
ἵνα διασωθῶμεν 
κινδύνων καὶ μανίας 
πονηροῦ πολεμήτορος, 
θαῤῥοῦντες, πάτερ, τῇ σῇ 
μεγάλῃ εὐσπλαγχνίᾳ.

Δό​ξα.
Ἠγαπήθης ὑφ᾿ ὅλων, 
ὡς ἀγάπην πηγάζων 
καὶ πλημμυρῶν ἡμᾶς, 
πληγάς τε θεραπεύων, 
δαιμόνια ἐκβάλλων, 
καὶ ἐκ πόνων λυτρούμενος, 
παρέχων χάριν ἀεὶ 
τοῖς αἰτουμένοις πᾶσι.

Καὶ νῦν. Θεοτοκίον.

Εὐγνωμόνως ὑμνοῦμέν σε, 
Παρθένε καὶ μῆτερ 
Θεοχαρίτωτε, 
ὡς τέξασαν τῷ κόσμῳ 
Σωτῆρα ἀπειράνδρως 
καὶ Θεὸν Πανοικτίρμονα, 
πρὸς ὃν πρεσβεύεις ἀεὶ 
σωθῆναι τοὺς ἀνθρώπους.

ᾨδὴ η´. Τὸν Βασιλέα.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ὑπὲρ ὑγείας 
καὶ σωτηρίας τοῦ κόσμου 
τὰς εὐχάς σου Χριστῷ σὺ προσάγεις, 
ὅθεν σε ὑμνοῦμεν, 
Πορφύριε, τρισμάκαρ.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ἁμαρτιῶν μου 
Σὺ τὴν πληθὺν ἄφες, Σῶτερ, 
Πορφυρίου θερμαῖς ἱκεσίαις, 
καὶ ἐν μετανοίᾳ 
τὸν βίον μου παράσχου.

Δό​ξα.
Γαλήνην δίδου 
τρικυμιζούσῃ καρδίᾳ, 
τῶν δεινῶν τὰς ὀδύνας πραΰνων 
χάριτί σου, πάτερ, 
καμνόντων εὐεργέτα.

Καὶ νῦν. Θεοτοκίον.

Γέγονας μήτηρ, 
ἐν παρθενίᾳ τελοῦσα, 
τὸν Θεὸν καὶ Σωτῆρα τεκοῦσα, 
ὃν ἐκδυσωποῦσα, 
κινδύνων σῴζεις πάντας.

ᾨδὴ θ´. Κυρίως Θεοτόκον.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Ἐλέησον ἱκέτας 
καὶ προσπίπτοντάς σοι 
τὴν εὐσπλαγχνίαν τὴν σὴν ἀναμένοντας, 
παρέχων χάριν, ὑγείαν 
καὶ τὴν μετάνοιαν.

Στίχ. Ὅσιε τοῦ Θεοῦ, πρέσβευε ὑπὲρ ἡμῶν.

Λαλήσας ὁ κωφός σοι 
τὴν εὐχαριστίαν, 
ὡς διὰ σοῦ σεσωσμένος, προσέφερε, 
τῶν συγγενῶν θαυμαζόντων 
καὶ προσκυνούντων σε.
Δό​ξα.
Ὁ νέος ἐν ὁσίοις 
καταπλήττεις πάντας 
θαυματουργίαις σου, πάτερ Πορφύριε, 
ἑλκύσας ἄνωθεν χάριν 
τῇ ταπεινώσει σου.

Καὶ νῦν. Θεοτοκίον.

Ὑμνοῦμέν σε Παρθένε, 
Κεχαριτωμένη, 
ὡς τὴν ἐλπίδα τῷ κόσμῳ δωρήσασαν, 
τεκοῦσα πᾶσι Σωτῆρα 
Θεὸν καὶ ἄνθρωπον.

Καὶ εὐ​θύς, τό·

Ἄξιόν ἐ​στιν ὡς ἀ​λη​θῶς, μα​κα​ρί​ζειν σε τὴν Θε​ο​τό​κον, τὴν ἀ​ει​μα​κά​ρι​στον καὶ πα​να​μώ​μη​τον καὶ μη​τέ​ρα τοῦ Θε​οῦ ἡ​μῶν. 
Τὴν τι​μι​ω​τέ​ραν τῶν Χε​ρου​βεὶμ καὶ ἐν​δο​ξο​τέ​ραν ἀ​συγ​κρί​τως τῶν Σε​ρα​φείμ, τὴν ἀ​δι​α​φθό​ρως Θε​ὸν Λό​γον τε​κοῦ​σαν· τὴν ὄν​τως Θε​ο​τό​κον σὲ με​γα​λύ​νο​μεν.

Καὶ θυ​μι​ᾷ ὁ ἱ​ε​ρεὺς τὸ θυ​σι​α​στή​ρι​ον καὶ τὸν να​όν, ὅ​που ψάλ​λε​ται ἡ Πα​ρά​κλη​σις· καὶ ἡ​μεῖς ψάλ​λο​μεν τὰ πα​ρόν​τα Με​γα​λυ​νά​ρι​α.

Χαίροις τῶν ὁσίων ἡ καλλονὴ 
καὶ τῶν ἀσκουμένων 
ὁδηγὸς καὶ ὑπογραμμός. 
Χαίροις ἱερέων 
τὸ στέφος καὶ ἡ δόξα, 
Πορφύριε τρισμάκαρ, 
Ἄθωνος καύχημα.

Ψάλλομέν σου, πάτερ, τὰς ἀρετάς, 
ταπεινοφροσύνην 
καὶ τὴν ἄκραν ὑπακοήν, 
τὴν διάκρισίν τε, 
ἁπλότητα, ἁγνείαν, 
ἀγάπης σου τὸ εὖρος 
τὸ ἀπροσμέτρητον.

Ὡς παιδίον γέγονας τῇ ψυχῇ, 
ἀμνησικακίαν 
καὶ ἁπλότητα ἐνδυθείς, 
θείων χαρισμάτων 
τὸν πλοῦτον ἀποκρύπτων, 
τῇ ἀκενοδοξίᾳ 
πολιτευόμενος.

Διορατικῶν ἦσθα κορυφή, 
προφητῶν μεγάλων 
πλησιέστατος συγγενής· 
ἰαματικῶν τε 
συνόμιλος ἁγίων, 
Πορφύριε, ἐδείχθης, 
Ἄθωνος κόσμημα.

Τῆς Ἀποκαλύψεως θεωρός, 
τῆς πρὸς Ἰωάννην, 
ἐν τῆ Πάτμῳ σὺ γεγονώς, 
ὤφθης μύστης μέγας 
τῶν θείων μυστηρίων, 
τὰ Χερουβὶμ ἐγγίσας 
τῇ ταπεινώσει σου.

Ναυαγῶν τοῦ βίου ὤφθης λιμὴν 
καὶ τῶν θλιβομένων 
ἡ παράκλησις ἡ θερμή, 
τῶν ἀπολωλότων 
ποιμὴν τῆς Ἐκκλησίας, 
καὶ κρήνη ἰαμάτων 
τῆς θείας χάριτος.

Τὸ Με​γα​λυ​νά​ρι​ον τοῦ Ἁ​γί​ου τοῦ Να​οῦ. 
Εἶ​τα·

Πᾶσαι τῶν ἀγγέλων αἱ στρατιαί, 
Πρόδρομε Κυρίου, 
Ἀποστόλων ἡ δωδεκάς, 
οἱ ἅγιοι πάντες 
μετὰ τῆς Θεοτόκου, 
ποιήσατε πρεσβείαν 
εἰς τὸ σωθῆναι ἡμᾶς.

Ὁ ἀ​να​γνώ​στης·

Ἅ​γι​ος ὁ Θε​ός, Ἅ​γι​ος Ἰ​σχυ​ρός, Ἅ​γι​ος Ἀ​θά​να​τος, ἐ​λέ​η​σον ἡ​μᾶς. (ἐκ γ´)
Δό​ξα Πα​τρὶ καὶ Υἱ​ῷ καὶ ἁ​γί​ῳ Πνεύ​μα​τι, καὶ νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων. Ἀ​μήν.

Πα​να​γί​α Τρι​άς, ἐ​λέ​η​σον ἡ​μᾶς. Κύ​ρι​ε, ἱ​λά​σθη​τι ταῖς ἁ​μαρ​τί​αις ἡ​μῶν. Δέ​σπο​τα, συγ​χώ​ρη​σον τὰς ἀ​νο​μί​ας ἡ​μῖν. Ἅ​γι​ε, ἐ​πί​σκε​ψαι καὶ ἴ​α​σαι τὰς ἀ​σθε​νεί​ας ἡ​μῶν, ἕ​νε​κεν τοῦ ὀ​νό​μα​τός σου.

Κύ​ριε, ἐλέησον. Κύριε, ἐλέησον. Κύριε, ἐλέησον.

Δό​ξα Πατρὶ καὶ Υἱῷ καὶ ἁγίῳ Πνεύματι, καὶ νῦν καὶ ἀεὶ καὶ εἰς τοὺς αἰῶνας τῶν αἰώνων. Ἀμήν.

Πά​τερ ἡ​μῶν, ὁ ἐν τοῖς οὐ​ρα​νοῖς, ἁ​γι​α​σθή​τω τὸ ὄ​νο​μά σου· ἐλ​θέ​τω ἡ βα​σι​λεί​α σου· γε​νη​θή​τω τὸ θέ​λη​μά σου ὡς ἐν οὐ​ρα​νῷ καὶ ἐ​πὶ τῆς γῆς. Τὸν ἄρ​τον ἡ​μῶν τὸν ἐ​πι​ού​σι​ον δὸς ἡ​μῖν σή​με​ρον καὶ ἄ​φες ἡ​μῖν τὰ ὀ​φει​λή​μα​τα ἡ​μῶν, ὡς καὶ ἡ​μεῖς ἀ​φί​ε​μεν τοῖς ὀ​φει​λέ​ταις ἡ​μῶν· καὶ μὴ εἰ​σε​νέγ​κῃς ἡ​μᾶς εἰς πει​ρα​σμόν, ἀλ​λὰ ῥῦ​σαι ἡ​μᾶς ἀ​πὸ τοῦ πο​νη​ροῦ.

Ὁ ἱ​ε​ρεύς· Ὅτι σοῦ ἐ​στιν ἡ βα​σι​λεί​α καὶ ἡ δύ​να​μις καὶ ἡ δό​ξα τοῦ Πα​τρὸς καὶ τοῦ Υἱ​οῦ καὶ τοῦ Ἁ​γί​ου Πνεύ​μα​τος, νῦν καὶ ἀ​εὶ καὶ εἰς τοὺς αἰ​ῶ​νας τῶν αἰ​ώ​νων.

Ὁ ἀ​να​γνώ​στης· Ἀμήν.

Οἱ ψάλ​ται ψάλ​λου​σι τὸ Ἀπολυτίκιον.

Τοῦ Ἁ​γί​ου Πορ​φυ​ρί​ου.

Ἦ​χος α´. Τῆς ἐ​ρή​μου πο​λί​της.

Τῆς Εὐ​βοί​ας τὸν γό​νον, * οἰ​κου​μέ​νης ἀ​γλά​ϊ​σμα * τῆς Θε​ο​λο​γί​ας τὸν μύ​στην * καὶ Χρι​στοῦ φί​λον γνή​σι​ον, * Πορ​φύ​ρι​ον τι​μή​σω​μεν, πι​στοί, * τὸν πλή​ρη χα​ρι​σμά​των ἐκ παι​δός. * Δαι​μο​νῶν​τας γὰρ λυ​τροῦ​ται, καὶ ἀ​σθε​νεῖς * ἰ​ᾶ​ται πί​στει κρά​ζον​τας· * δό​ξα τῷ δε​δω​κό​τι σοι ἰ​σχύν, * δό​ξα τῷ σὲ ἁ​γι​ά​σαν​τι, * δό​ξα τῷ ἐ​νερ​γοῦν​τι δι​ὰ σοῦ * πᾶ​σιν ἰ​ά​μα​τα.

Δό​ξα. Καὶ νῦν. Θε​ο​το​κί​ον.

Τοῦ Γα​βρι​ὴλ φθεγ​ξα​μέ​νου σοι Παρ​θέ​νε τὸ Χαῖ​ρε, * σὺν τῇ φω​νῇ ἐ​σαρ​κοῦ​το ὁ τῶν ὅ​λων Δε​σπό​της· * ἐν σοὶ τῇ ἁ​γί​ᾳ κι​βω​τῷ, * ὡς ἔ​φη ὁ δί​και​ος Δαυ​ΐδ, * ἐ​δεί​χθης πλα​τυ​τέ​ρα τῶν οὐ​ρα​νῶν, * βα​στά​σα​σα τὸν Κτί​στην σου. * Δό​ξα τῷ ἐ​νοι​κή​σαν​τι ἐν σοί, * δό​ξα τῷ προ​ελ​θόν​τι ἐκ σοῦ, * δό​ξα τῷ ἐ​λευ​θε​ρώ​σαν​τι ἡ​μᾶς * δι​ὰ τοῦ τό​κου σου.

ΕΚΤΕΝΗΣ

Εἶ​τα μνη​μο​νεύ​ει ὁ ἱ​ε​ρεύς, δι᾿ οὓς ἡ πα​ρά​κλη​σις γί​νε​ται, καὶ ἡ​μεῖς μεθ᾿ ἑ​κά​στην αἴ​τη​σιν ψάλ​λο​μεν τὸ Κύ​ρι​ε, ἐ​λέ​η​σον (γ´​).
Ἐ​λέ​η​σον ἡ​μᾶς ὁ Θε​ὸς κα​τὰ τὸ μέ​γα ἔ​λε​ός σου, δε​ό​με​θά σου, ἐ​πά​κου​σον καὶ ἐ​λέ​η​σον.

Ἔ​τι δε​ό​με​θα ὑ​πὲρ τοῦ Ἀρ​χι​ε​πι​σκό​που ἡ​μῶν (δεῖ​νος) καὶ πά​σης τῆς ἐν Χρι​στῷ ἡ​μῶν ἀ​δελ​φό​τη​τος.

Ἔ​τι δε​ό​με​θα ὑ​πὲρ ἐ​λέ​ους, ζω​ῆς, εἰ​ρή​νης, ὑ​γεί​ας, σω​τη​ρί​ας, ἐ​πι​σκέ​ψε​ως, συγ​χω​ρή​σε​ως καὶ ἀ​φέ​σε​ως τῶν ἁ​μαρ​τι​ῶν τῶν δού​λων τοῦ Θε​οῦ, πάν​των τῶν εὐ​σε​βῶν καὶ ὀρ​θο​δό​ξων χρι​στι​α​νῶν, τῶν κα​τοι​κούν​των καὶ πα​ρε​πι​δη​μούν​των ἐν τῇ πό​λει (κώ​μῃ, νή​σῳ) ταύ​τῃ, τῶν προ​σκυ​νη​τῶν, ἐ​πι​τρό​πων, συν​δρο​μη​τῶν καὶ ἀ​φι​ε​ρω​τῶν τῆς ἁ​γί​ας ἐκ​κλη​σί​ας (ἢ μο​νῆς) ταύ​της.

Ἔ​τι δε​ό​με​θα ὑ​πὲρ τῶν δού​λων τοῦ Θε​οῦ, (ὀ​νό​μα​τα).

Ἔ​τι δε​ό​με​θα ὑ​πὲρ τοῦ δι​α​φυ​λα​χθῆ​ναι τὴν ἁ​γί​αν ἐκ​κλη​σί​αν (ἢ μο​νὴν) καὶ τὴν πό​λιν (ἢ κώ​μην, ἢ χώ​ραν, ἢ νῆ​σον) ταύ​την, καὶ πᾶ​σαν πό​λιν καὶ χώ​ραν ἀ​πὸ λοι​μοῦ, λι​μοῦ, σει​σμοῦ, κα​τα​πον​τι​σμοῦ, πυ​ρός, μα​χαί​ρας, ἐ​πι​δρο​μῆς ἀλ​λο​φύ​λων, ἐμ​φυ​λί​ου πο​λέ​μου, καὶ αἰφ​νι​δί​ου θα​νά​του· ὑ​πὲρ τοῦ ἵ​λε​ων, εὐ​με​νῆ, καὶ εὐ​δι​άλ​λα​κτον, γε​νέ​σθαι τὸν ἀ​γα​θὸν καὶ φι​λάν​θρω​πον Θε​ὸν ἡ​μῶν, τοῦ ἀ​πο​στρέ​ψαι καὶ δι​α​σκε​δά​σαι πᾶ​σαν ὀρ​γὴν καὶ νό​σον, τὴν καθ᾿ ἡ​μῶν κι​νου​μέ​νην· καὶ ῥύ​σα​σθαι ἡ​μᾶς ἐκ τῆς ἐ​πι​κει​μέ​νης δι​καί​ας αὐ​τοῦ ἀ​πει​λῆς, καὶ ἐ​λε​ῆ​σαι ἡ​μᾶς.

Ἔ​τι δε​ό​με​θα, ὑ​πὲρ τοῦ εἰ​σα​κοῦ​σαι Κύ​ρι​ον τὸν Θε​ὸν φω​νῆς τῆς δε​ή​σε​ως ἡ​μῶν τῶν ἁ​μαρ​τω​λῶν, καὶ ἐ​λε​ῆ​σαι ἡ​μᾶς.

Ἐ​πά​κου​σον ἡ​μῶν, ὁ Θε​ός, ὁ Σω​τὴρ ἡ​μῶν, ἡ ἐλ​πὶς πάν​των τῶν πε​ρά​των τῆς γῆς καὶ τῶν ἐν θα​λάσ​σῃ μα​κράν· καὶ ἵ​λε​ως, ἵ​λε​ως γε​νοῦ ἡ​μῖν, Δέ​σπο​τα ἐ​πὶ ταῖς ἁ​μαρ​τί​αις ἡ​μῶν, καὶ ἐ​λέ​η​σον ἡ​μᾶς. Ἐ​λε​ή​μων γὰρ καὶ φι​λάν​θρω​πος Θε​ὸς ὑ​πάρ​χεις, καὶ σοὶ τὴν δό​ξαν ἀ​να​πέμ​πο​μεν, τῷ Πα​τρὶ καὶ τῷ Υἱ​ῷ καὶ τῷ ἁ​γί​ῳ Πνεύ​μα​τι, νῦν καὶ ἀ​εί, καὶ εἰς τοὺς αἰ​ῶ​νας τῶν αἰ​ώ​νων.

Ὁ ἀ​να​γνώ​στης· Ἀ​μήν.

Ὁ ἱ​ε​ρεὺς ποι​εῖ ἀ​μέ​σως τὴν Ἀ​πό​λυ​σιν.

Δό​ξα σοι, ὁ Θε​ός, ἡ ἐλ​πὶς ἡ​μῶν, δό​ξα σοι.

[Ὁ ἀ​να​στὰς ἐκ νε​κρῶν] Χρι​στὸς ὁ ἀ​λη​θι​νὸς Θε​ὸς ἡ​μῶν, ταῖς πρε​σβεί​αις τῆς πα​να​χράν​του καὶ πα​να​μώ​μου ἁ​γί​ας αὐ​τοῦ Μη​τρός· δυ​νά​μει τοῦ τι​μί​ου καὶ ζω​ο​ποι​οῦ Σταυ​ροῦ· προ​στα​σί​αις τῶν τι​μί​ων ἐ​που​ρα​νί​ων δυ​νά​με​ων ἀ​σω​μά​των· ἱ​κε​σί​αις τοῦ τι​μί​ου καὶ ἐν​δό​ξου προ​φή​του, προ​δρό​μου καὶ βα​πτι​στοῦ Ἰ​ω​άν​νου· τῶν ἁ​γί​ων, ἐν​δό​ξων καὶ πα​νευ​φή​μων ἀ​πο​στό​λων· τῶν ἁ​γί​ων, ἐν​δό​ξων καὶ καλ​λι​νί​κων μαρ​τύ​ρων· τῶν ὁ​σί​ων καὶ θε​ο​φό​ρων πα​τέ​ρων ἡ​μῶν· (τοῦ ἁ​γί​ου τοῦ να​οῦ)· τῶν ἁ​γί​ων καὶ δι​καί​ων θε​ο​πα​τό​ρων Ἰ​ω​α​κεὶμ καὶ Ἄν​νης· τοῦ ὁ​σί​ου καὶ θε​ο​φό​ρου πα​τρὸς ἡ​μῶν Πορ​φυ​ρί​ου τοῦ Καυ​σο​κα​λυ​βί​του, καὶ πάν​των τῶν ἁ​γί​ων ἐ​λε​ή​σαι καὶ σώ​σαι ἡ​μᾶς ὡς ἀ​γα​θὸς καὶ φι​λάν​θρω​πος.

Τῶν Χρι​στι​α​νῶν ἀ​σπα​ζο​μέ​νων τὴν εἰ​κό​να τῆς Θε​ο​τό​κου, ψάλ​λον​ται τὰ πα​ρόν​τα Τρο​πά​ρι​α.

Ἐκτενὴς καὶ Ἀπόλυσις, 
μεθ᾿ ἣν ψάλλομεν τὸ ἑξῆς·

Ἦχος β´. Ὅτε ἐκ τοῦ ξύλου.

Πᾶσι τοῖς τιμῶσιν εὐλαβῶς 
ἱερὰν τὴν μνήμην σου, πάτερ, 
καὶ δεομένοις πιστῶς 
δώρησαι τὴν ἴασιν 
παθῶν, Πορφύριε· 
καὶ κινδύνων καὶ θλίψεων 
καὶ ζάλης τοῦ κόσμου 
λύτρωσαι πρεσβείαις σου 
τοὺς σοὶ προστρέχοντας· 
ἔχεις γὰρ πολλὴν παῤῥησίαν, 
ὡς Χριστοῦ θεράπων καὶ φίλος, 
μεσιτεύειν, ὅσιε, πρὸς Κύριον.

Δέσποινα, πρόσδεξαι 
τὰς δεήσεις τῶν δούλων σου 
καὶ λύτρωσαι ἡμᾶς 
ἀπὸ πάσης ἀνάγκης καὶ θλίψεως.

Τὴν πᾶσαν ἐλπίδα μου 
εἰς σὲ ἀνατίθημι, 
Μῆτερ τοῦ Θεοῦ, 
φύλαξόν με ὑπὸ τὴν σκέπην σου.

Ὁ ἱερεύς· Δι᾿ εὐ​χῶν τῶν ἁ​γί​ων Πα​τέ​ρων ἡ​μῶν, Κύ​ρι​ε Ἰ​η​σοῦ Χρι​στέ, ὁ Θε​ός, ἐ​λέ​η​σον ἡ​μᾶς.

Ὁ ἀναγνώστης· Ἀμήν.

* * * * *

